
i 

ᓯᕗᒧᑦ 

 

ᐱᔾᔪᑎᒋᔭᖓ ᑖᒃᓱᒪ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ (ᑲᑎᓐᖓᔪᑦ ᐃᒪᕐᒥᐅᑕᑦ 

ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎ) ᓇᓗᓇᐃᖅᓯᓗᓂ ᑐᕌᖅᑕᐅᓇᓱᓪᓗᐊᑕᖅᑐᓂᒃ ᐊᒻᒪᓗ 

ᐊᑐᖅᑕᐅᔭᕆᐊᓕᓐᓂᒃ ᐊᐃᕕᕐᓄᑦ (Odobenus rosmarus rosmarus) ᐃᓗᐊᓂ ᓄᓇᕗᒥ ᓄᓇᑖᕈᑎᐅᑉ, 

ᐊᒻᒪᓗᒃᑕᐅᖅ ᐋᖅᑭᐅᒪᑎᑦᑎᓇᓱᐊᕐᓂᕐᒧᑦ ᐊᑐᖅᑕᐅᓇᓱᐊᖅᑐᓄᑦ ᐊᑐᖅᑕᐅᓂᐊᖅᑐᓂᒃ ᑲᔪᓯᑎᑦᑎᔾᔪᑎᐅᓗᑎᒃ 

ᑐᕌᖅᑕᐅᓇᓱᐊᖅᑐᓂᒃ. ᑖᓐᓇ ᑎᑎᖅᑲᖅ ᑐᓴᐅᒪᔾᔪᑎᐅᓂᐊᕐᒥᔪᖅ ᖃᐅᔨᒪᔾᔪᑎᓪᓗᐊᑕᕐᓂᒃ ᐃᖃᓗᒐᓱᓐᓂᐅᑉ 

ᒥᒃᓵᓄᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ ᐃᒪᕐᒥᐅᑕᓕᕆᔨᒃᑯᑦ (DFO) ᐃᖅᑲᓇᐃᔭᖅᑎᖏᓐᓂᑦ, ᐊᐅᓚᑦᑎᖃᑎᒌᑦ 

ᑲᑎᒪᔨᖏᓐᓄᑦ, ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᓇᓕᓐᓂ, ᐊᕕᑦᑐᖅᓯᒪᔪᓂ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓄᑦ, ᐃᓄᓐᓄᑦ, ᓄᓇᓕᓐᓄᑦ ᐊᒻᒪᓗ ᐊᓯᖏᓐᓄᑦ ᐃᓚᒋᔭᐅᔪᓄᑦ. ᑖᓐᓇ ᑲᑎᓐᖓᔪᑦ ᐃᒪᕐᒥᐅᑕᑦ 

ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐱᑕᖃᑦᑎᑎᒻᒪᑦ ᐊᔾᔨᒌᒥᒃ ᑐᑭᓯᐅᒪᖁᓪᓗᒋᑦ “ᒪᓕᒐᐅᔪᓂᒃ” ᑕᒪᒃᑯᐊ 

ᑲᔪᓰᓐᓇᑐᒃᑯᑦ ᐋᖅᑭᐅᒪᑎᑕᐅᖁᓪᓗᒋᑦ ᐃᒪᕐᒥᐅᑕᐃᑦ.  

 

ᑖᓐᓇ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐃᖅᑲᑦᑐᐃᕕᒃᑯᑦ 

ᑲᔪᓯᓂᖃᕈᓐᓇᖏᓚᖅ ᐊᑐᖅᑕᐅᔪᓐᓇᕋᓂᓗ ᐃᖅᑲᑦᑐᐃᕕᒃᑯᑦ. ᑖᓐᓇ ᑲᑎᓐᖓᔪᑦ ᐃᒪᕐᒥᐅᑕᑦ 

ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐋᖅᑭᒋᐊᖅᑕᐅᔪᓐᓇᖅᑐᓂᒃ ᖃᖓᑐᐃᓐᓇᑦᑎᐊᖅ ᐊᒻᒪᓗ 

ᐊᓯᔾᔩᖏᑦᑎᐊᖅᑐᓂ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᑕ ᐱᔪᓐᓇᐅᑎᖏᓐᓂᒃ ᓇᓗᓇᐃᑕᐅᓯᒪᔪᓂᒃ 

ᐃᓗᐊᓂ ᐃᖃᓗᓕᕆᓂᕐᒧᑦ ᐱᖁᔭᐅᑉ.  ᒥᓂᔅᑕ ᐃᒪᐃᒍᓐᓇᖅᐳᖅ, ᐸᖅᑭᓯᑦᑎᐊᕋᓱᐊᕐᓂᕐᒧᑦ 

ᐱᔾᔪᑎᖃᕈᓂ ᐅᕝᕙᓘᓐᓂᑦ ᐊᓯᖏᓐᓄᑦ ᐱᔾᔪᑎᓪᓚᑦᑖᖑᔪᓄᑦ ᐋᖅᑭᒋᐊᖅᑕᐅᑎᑦᑎᔪᓐᓇᖅᑐᖅ ᑖᒃᓱᒥᖓ 

ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐱᔪᓐᓇᖅᑎᑕᐅᓂᓂ ᐊᑐᕐᓗᓂᐅᒃ ᒪᓕᓪᓗᓂ 

ᐃᖃᓗᓕᕆᓂᕐᒧᑦ ᐱᖁᔭᒥᒃ.  

 

ᑕᐃᒃᑯᓇᓂ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᐊᔅᓴᖃᑦᑎᑕᐅᕕᒋᔭᖏᓐᓂ ᓄᓇᑖᕈᑎᐅᑉ ᐃᓗᐊᓂ ᐊᖏᖃᑎᒌᒍᑎᓂ, 

ᑖᓐᓇ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐊᑐᓕᖅᑎᑕᐅᖃᑦᑕᓂᐊᖅᐳᖅ ᒪᓕᓪᓗᓂ 

ᑖᒃᑯᐊ ᐊᖏᖃᑎᒌᒍᑎᐅᑉ ᐃᓗᐊᓃᑦᑐᑦ ᑕᐃᒪᐃᑦᑕᕆᐊᖃᑦᑎᑦᑎᓯᒪᔪᑦ ᒪᓕᓪᓗᒋᑦ. ᐱᑕᖃᑉᐸᑦ ᑖᓐᓇ 

ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐊᔾᔨᒋᓐᓂᖏᑉᐸᒍ ᐱᓕᕆᖁᔭᐅᔾᔪᑎᖏᑦ 

ᐊᖏᖃᑎᒌᒍᑎᐅᑉ ᐃᓗᐊᓂ ᐊᓯᖏᓪᓗ, ᐊᖏᖃᑎᒌᒍᑎᐅᑉ ᐃᓗᐊᓃᑦᑐᑦ ᐊᑐᖅᑕᐅᖏᓐᓇᐅᔭᕐᓂᐊᖅᐳᑦ 

ᐊᔾᔨᒌᖏᑦᑐᖅᑕᖃᑦᑎᓪᓗᒍ.  

 

 

 

 

          

ᐊᑎᓕᐅᖅᑐᖅ ᐊᒻᒪᓗ ᑭᓱᓕᕆᔨᐅᒻᒪᖔᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᐱᔪᓐᓇᕐᓂᖃᑦᑎᑕᐅᔪᖅ  

 

 

 

 

          

ᐊᑎᓕᐅᖅᑐᖅ ᐊᒻᒪᓗ ᑭᓱᓕᕆᔨᐅᒻᒪᖔᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᐱᔪᓐᓇᕐᓂᖃᑦᑎᑕᐅᔪᖅ 

(ᓲᕐᓗ ᐱᔪᓐᓇᕐᓂᖅᑖᖅᑎᑕᐅᓂᑯ ᓄᓇᑖᕈᑎᐅᑉ ᐊᖏᖃᑎᒌᒍᑎᐅᑉ ᐃᓗᐊᒍᑦ) 

1. ᖃᓄᐃᓕᖓᖕᒪᖔᑦ 

 

 ᐊᑐᖅᑕᐅᓂᐊᖅᑐᖅ ᑐᑭᒧᐊᑦᑎᑦᑎᔾᔪᑕᐅᓗᓂ ᒥᐊᓂᕆᔭᐅᔾᔪᑎᖏᓐᓄᑦ ᐊᐃᕖᑦ (Odobenus rosmarus rosmarus) 

ᓄᓇᕗᒥ ᓄᓇᑖᕈᑎᐊᑕ ᐃᓗᐊᓂ (NSA).  

 

ᑖᓐᓇ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᒃᓴᖏᓐᓄᑦ ᐸᕐᓇᐅᑎᑦ ᓴᓇᔭᐅᓚᐅᖅᑐᑦ ᐊᒻᒪᓗ ᐊᑐᓕᖅᑎᑕᓂᐊᖅᑐᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᐊᐅᓚᑦᓯᔨᐅᖃᑎᒌᖑᔪᓄᑦ ᑎᒥᐅᔪᓂᒃ ᐊᖅᑯᑎᖃᕐᓗᑎᒃ ᐊᖏᕈᑕᐅᓯᒪᔪᒥᒃ 

ᐊᐅᓚᑦᓯᖃᑎᒌᖕᓂᕐᒧᑦ ᐃᖏᕐᕋᓂᐅᔪᒥᒃ ᐊᑐᕐᓂᐊᖅᑐᑦ.  ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖃᕐᖢᑎᒃ 

ᐊᖑᓇᓱᒃᑐᓕᕆᔨᒃᑯᖏᓐᓂᓐᖔᖅᑐᓂᒃ ᐃᒃᐱᐊᕐᔪᖕᒥᑦ, ᐊᐅᓱᐃᑦᑐᒥᑦ, ᓴᓂᕋᔭᖕᒥ, ᐃᒡᓗᓕᒃ, ᒥᑦᑎᒪᑕᓕᒃ ᐊᒻᒪ ᖃᐅᓱᐃᑦᑐᖅ, 

ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ , ᓄᓇᕗᑦ ᑐᓐᖓᕕᒃ ᑎᒥᖓᓐᓂᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ ᐊᒻᒪᓗ 

ᐱᓕᕆᕕᖓᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᓯᕗᒃᑲᖅᑕᖅᑎᐅᓂᐊᕐᓗᑎᒃ ᐋᖅᑭᒡᑕᐅᓚᐅᖅᑐᑦ ᓴᓇᓂᐊᕐᒪᑕ ᑲᑎᓐᖓᔪᑦ ᐃᒪᕐᒥᐅᑕᑦ 

ᒥᐊᓂᕆᔭᐅᔾᔪᑎᖏᑕ ᐸᕐᓇᐅᑎᒃᓴᖏᓐᓂᒃ. 

1.1 ᑭᖑᓂᑦᑎᓐᓂ ᐊᑐᖅᓯᒪᔪᑦ 

 

ᐊᐃᕖᑦ ᓇᑦᑎᕐᓄᑦ ᐊᔾᔨᒌᖏᑦᑐᓄᑦ ᐃᓚᒋᔭᐅᓪᓗᑎᒃ ᐊᖏᓂᖅᐹᖑᕗᑦ ᐊᒻᒪᓗ ᐃᒻᒥᒃᑯᑦ ᒪᕐᕈᐃᖒᔭᖅᑐᑎᒃ: ᐱᖓᓐᓇᐅᑉ 

ᐃᒪᕕᖓᑕ ᐊᐃᕕᖏᑦ   ᐅᓛᓯᐊᒃᑯᓪᓗ ᐊᓛᓯᑲᐅᓪᓗ ᐃᒪᖁᑎᖓᓃᒐᔪᑉᐳᑦ ᐊᒻᒪᓗ ᓱᒃᓯ, ᐊᒻᒪᓗ ᓛᑉᑎᕝ ᐃᒪᖓᓂ; ᐊᒻᒪᓗ 

ᐊᑦᓛᓐᑎᒃ ᐊᐃᕕᖏᑦ  ᐃᒪᖓᓃᑦᑐᑎᒃ ᓯᔾᔭᖅᐸᓯᖏᓐᓂᒃ ᐅᐊᓐᓇᖅ−ᑲᓇᓐᓇᖅᐸᓯᐊᓂ ᑲᓇᑕᐅᑉ, ᐊᑯᑭᑦᑐᑦ ᐊᒻᒪᓗ 

ᓯᕚᓪᐸᑦ (NAMMCO 2004).  

 

ᐊᐃᕖᑦ ᐊᖑᓇᓱᒃᑕᐅᖃᑦᑕᖅᓯᒪᕗᑦ ᐅᑭᐅᖅᑕᖅᑐᒥᐅᓄᑦ ᐊᕐᕌᒍᓄᑦ ᐅᓄᖅᑐᒻᒪᕆᐊᓗᓐᓄᑦ, ᐱᑕᖃᑦᑎᑎᓪᓗᓂ 

ᐱᒻᒪᕆᐅᓗᐊᓐᖑᐊᖅᑐᓂᒃ ᓲᕐᓗ ᐅᖅᓱᖓ, ᓴᐅᓂᖏᑦ, ᑑᒑᖏᑦ ᐊᒻᒪᓗ ᓂᕿᖓᓂᒃ. ᑮᓇᐅᔭᓕᐅᕈᑕᐅᖃᑦᑕᓚᐅᕐᓂᖏᑦ 

ᐊᐃᕖᑦ 1900−ᕼᐊᓐᓇᓚᖏᓐᓂ ᐊᒻᒪᓗ 1920-ᖏᓐᓂ ᓱᒃᑲᔪᒻᒪᕆᒃᑯᑦ ᓄᖑᑎᕆᕚᓪᓕᓚᐅᖅᐳᖅ ᐊᐃᕕᕐᓂᒃ 

ᐅᑭᐅᖅᑕᖅᑐᒥ, ᓄᖑᑕᐅᓪᓗᑎᓪᓗ ᐅᐊᓐᓇᖅ ᐱᖓᓐᓇᖓᓂ ᐊᑦᓛᓐᑎᒃ. 1928−ᖑᓕᖅᑎᓪᓗᒍ, ᓄᖅᑲᑦᑎᑕᐅᓚᐅᖅᓯᒪᔪᖅ 

ᑮᓇᐅᔭᓕᐅᕈᑕᐅᓇᓱᐊᕐᓂᖏᓐᓄᑦ ᐊᐃᕖᑦ ᑲᓇᑕᒥ ᐊᑐᖅᑐᑎᒃ ᐊᐃᕕᕐᓂᒃ ᓴᐳᔾᔨᓇᓱᐊᕐᓂᕐᒧᑦ ᒪᓕᒐᕋᓛᓂᒃ. ᒫᓐᓇᐅᔪᖅ 

ᐊᐃᕖᑦ ᑕᒫᓂ ᓄᓇᕗᒥ ᓄᓇᑖᕈᑎᐅᑉ ᐃᓗᐊᓂ ᐋᖅᑭᐅᒪᑎᑕᐅᔪᑦ ᐅᑯᑎᒎᓇ ᑕᕆᐅᕐᒥᐅᑕᓄᑦ ᒪᓕᒐᕋᓛᑦ, 

ᐃᒪᕐᒥᐅᑕᓕᕆᓂᕐᒧᑦ ᐱᖁᔭᑦ ᐊᒻᒪᓗ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ (NLCA). 

 

ᐊᐃᕖᑦ ᐃᓚᒋᓕᐅᑎᓯᒪᓪᓚᕆᑉᐳᑦ ᐅᑭᐅᖅᑕᖅᑐᒥ ᓂᕿᖃᕐᓂᕐᒧᑦ, ᐱᒻᒪᕆᐊᓘᓪᓗᑎᓪᓗ ᑮᓇᐅᔭᓕᐅᕐᓂᒃᑯᑦ, 

ᐃᓕᖅᑯᓯᖃᕐᓂᒃᑯᑦ ᐊᒻᒪᓗ ᐱᖅᑯᓯᖃᕐᓂᒃᑯᑦ ᐃᓄᓐᓄᑦ, ᐊᒻᒪᓗ ᑲᓇᑕᒥᐅᑕᐅᓂᕐᒧᑦ ᐃᓕᓴᕆᔭᐅᔾᔪᑕᐅᓪᓚᕆᒃᐸᑦᑐᑎᒃ 

ᐱᓪᓗᒍ ᑕᑯᔭᐅᑐᐊᕋᐃᒐᒥᒃ ᐃᖅᑲᐃᓯᔾᔪᑕᐅᓲᖑᒻᒪᑦ ᐅᑭᐅᖅᑕᖅᑐᒥᒃ.  

1.2 ᐊᔾᔨᒌᖏᑦᑐᑦ ᐃᖃᓗᒐᓱᓐᓃᑦ ᐊᒻᒪᓗ ᐃᓚᐅᕙᑦᑐᑦ  

 

ᐊᑦᓛᓐᑎᒃ ᐊᐃᕖᑦ ᐊᖑᓇᓱᒃᑕᐅᓗᐊᓐᖑᐊᓲᖑᕗᑦ ᐃᓄᓐᓄᑦ, ᐊᒻᒪᓗ ᓂᕿᒋᔭᓪᓗᐊᑕᐅᓪᓗᑎᒃ ᐊᒻᒪᓗ ᐊᓯᖏᓐᓄᑦ 

ᐊᑐᖅᑕᐅᓗᑎᒃ. ᐊᖑᓇᓱᓐᓂᒃᑯᑦ ᐃᓕᖅᑯᓯᕐᒥᓂᒃ ᐊᑐᓲᖑᕗᑦ ᐊᒻᒪᓗ ᑕᒪᒃᑯᐊ ᐊᖑᓇᓱᒃᑎᓪᓚᕇᑦ 

ᐃᓕᓐᓂᐊᕐᑎᑦᑎᔪᓐᓇᐸᑦᑐᑎᒃ ᐱᔪᓐᓇᕐᓂᕆᔭᒥᓂᒃ ᖃᐅᔨᒪᓂᕆᔭᒥᓂᓪᓗ ᐃᓅᓱᓐᓂᖅᓴᓄᑦ. ᐊᐃᕖᑦ ᑭᓱᒥᓂᖏᓐᓂᒃ 

ᑮᓇᐅᔭᓕᐅᕈᑕᐅᖃᑦᑕᕆᕗᑦ ᐊᖑᓇᓱᒃᑦᑎᓄᑦ. ᐊᐃᕖᑦ ᑑᒑᖏᑦ ᓂᐅᕐᕈᑕᐅᓪᓗᑎᒃ ᓱᕐᕋᔅᓯᒪᖏᑦᑐᑎᒃ, ᐅᕝᕙ  ᓘᓐᓃᑦ 

ᐅᔭᒥᓕᐊᖑᓪᓗᑎᒃ ᓇᒡᒍᐊᕐᒦᑦ ᓴᓇᓐᖑᐊᖅᑕᐅᓪᓗᑎᓪᓗ. ᐃᓚᖏᑦ ᓄᓇᓖᑦ ᐃᓚᐅᖃᑦᑕᕐᒥᔪᑦ ᒥᑭᓂᖅᓴᒃᑯᑦ 

ᐊᐅᓚᑕᐅᔪᑎᒍᑦ ᐊᑭᓖᓪᓗᑎᒃ ᐊᖑᓇᓱᒋᐊᖅᐸᑦᑐᓄᑦ ᖃᓪᓗᓈᑦ.  

1.3 ᐊᐃᕝᕕᐊᕐᕕᕙᒃᑐᑦ ᓇᓃᓐᓂᖏᑦ  

 

ᐊᐃᕖᑦ ᐊᖑᓇᓱᒃᑕᐅᖃᑦᑕᖅᑐᑦ ᓄᓇᕗᓗᒃᑖᒥ, ᐅᓄᕐᓂᖅᓴᐃᑦ ᐊᖑᓇᓱᑉᐸᑦᑐᑎᒃ ᐱᖓᖕᓇᖅᐸᓯᐊᓂ ᓄᓇᕗᑦ 

(ᓄᓇᓐᖑᐊᖅ 1). 

 

ᓄᓇᓐᖑᐊᖅ 1- ᓄᓇᓐᖑᐊᖓ ᑲᓇᓐᓇᖅᐸᓯᐊᓂ ᑲᓇᑕᐅᑉ ᐅᑭᐅᖅᑕᖅᑐᐊᓂ, ᑕᑯᒃᓴᐅᑎᑦᑎᔪᖅ ᓇᓃᓐᓂᕆᔭᖏᓐᓂᒃ 

ᐅᖃᐅᓯᐅᔪᑦ ᑎᑎᕋᖅᓯᒪᔪᓂ. 

1.4 ᑐᓐᖓᕕᐅᔪᑦ ᒪᓕᒐᖏᑦ 

 

ᐊᐃᕕᕋᓱᖃᑦᑕᕐᓃᑦ ᑕᒫᓂ ᓄᓇᕗᒥᒃ ᓄᓇᑖᕈᑎᐅᑉ ᐃᓗᐊᓂ ᒥᐊᓂᕆᔭᐅᕗᖅ ᐊᐅᓚᑕᐅᓪᓗᓂ ᐅᑯᓇᓐᖓᑦ 

ᐃᒪᕐᒥᐅᑕᓕᕆᔨᒃᑯᓐᓂᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, ᐊᕕᑦᑐᖅᓯᒪᔪᓄᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᒻᒪᓗ ᓄᓇᓖᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᒪᓕᒃᑐᑎᒃ ᓄᓇᑖᕈᑎᓄᑦ ᐊᖏᖃᑎᒌᒍᑎᒥᒃ, ᐊᒻᒪᓗ ᑖᒃᓱᒥᖓ 

ᐃᒪᕐᒥᐅᑕᓕᕆᓂᕐᒧᑦ ᐱᖁᔭᖅ ᐊᒻᒪᓗ ᒪᓕᒐᕋᓛᖏᓐᓂᑦ. ᑖᒃᑯᐊ ᐋᖅᑭᐅᒪᑎᑦᑎᖃᑎᒌᑦ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐊᑐᖅᑕᓪᓗᐊᑕᐅᖃᑦᑕᖅᐳᑦ ᐆᒪᔪᓂᒃ ᐊᐅᓚᑦᑎᓂᕐᒧᑦ ᓄᓇᕗᒥ ᓄᓇᑖᕈᑎᐅᑉ ᐃᓗᐊᓂ, ᑭᓯᐊᓂᓕ ᒥᓂᔅᑕ 

ᐱᔪᓐᓇᕐᓂᖃᑦᑐᑑᕗᖅ ᐊᒻᒪᓗ ᑲᒪᒋᔭᖃᓪᓗᐊᑕᖅᑐᓂ ᐆᒪᔪᓕᕆᓂᕐᒥᒃ ᐊᒻᒪ ᐸᖅᑭᔭᐃᓂᕐᒥᒃ ᐃᖃᓗᓐᓂᒃ, 

ᑕᕆᐅᕐᒥᐅᑕᓂᓪᓗ.  

ᐃᒪᕐᒥᐅᑕᓕᕆᓂᕐᒧᑦ ᐱᖁᔭᑦ, ᒪᓕᒐᕋᓛᑦ, ᐊᒻᒪᓗ ᐊᑐᐊᒐᐃᑦ  

ᐊᐃᕕᕋᓱᓐᓂᖅ ᐊᐅᓚᑕᐅᕗᖅ ᒪᓕᒐᖃᑦᑐᓂᒃ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᓂᒃ (R.S., 1985, c. F-14) ᐊᒻᒪᓗ ᒪᓕᒐᕋᓛᑦ 

ᑖᒃᓱᒥᖓ ᑐᓐᖓᕕᓖᑦ, ᐱᖃᓯᐅᑎᓪᓗᒍ ᐃᒪᕐᒥᐅᑕᕐᓂᐊᕐᓂᕐᒧᑦ (ᑭᓱᑐᐃᓐᓇᕐᓄᑦ) ᒪᓕᒐᕋᓛᑦ ᐊᒻᒪᓗ ᑖᓐᓇ ᑕᕆᐅᕐᒥᐅᑕᐃᑦ 

ᒪᓕᒐᕋᓛᖏᑦ. ᐊᔾᔨᒋᓐᓂᖏᑉᐸᒍᑦ ᒪᓕᒐᕋᓛᑦ ᐊᒻᒪᓗ ᐊᖏᖃᑎᒌᒍᑎᑦ, ᑖᒃᑯᐊ ᐊᖏᖃᑎᒌᒍᑎᐅᑉ ᐃᓗᐊᓃᑦᑐᑦ 

ᐊᑐᖅᑕᐅᖏᓐᓇᐅᔭᕐᓂᐊᖅᐳᑦ ᐊᔾᔨᒌᖏᑦᑐᖅᑕᖃᑦᑎᓪᓗᒍ. 

 

ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖅᓯᒪᕗᑦ ᑲᔪᓰᓐᓇᑐᒃᑯᑦ ᐃᖃᓗᒐᓱᓐᓂᕐᒧᑦ ᐋᖅᑭᒃᓯᒪᔾᔪᑎᒥᒃ ᐃᓘᓐᓇᖏᓐᓄᑦ ᑲᓇᑕᒥ 

ᐃᖃᓗᒐᓱᓐᓂᕐᓄᑦ ᖃᐅᔨᒪᓇᑦᑎᐊᖁᓪᓗᒍ ᑐᕌᖅᑕᐅᓇᓱᐊᖅᑐᑦ ᐊᑯᓂᒨᖓᔪᒃᑯᑦ ᑲᔪᓰᓐᓇᕈᓐᓇᓂᐊᖅᑐᑦ, 

ᑮᓇᐅᔭᓕᐅᕈᑕᐅᓇᓱᐊᕐᓗᑎᒃ, ᐊᒻᒪᓗ ᑐᓐᖓᕕᖃᑦᑎᐊᓕᕐᓗᓂ ᑲᓇᑕᒥ ᐃᖃᓗᒐᓱᓐᓂᖅ. ᑖᓐᓇ ᑲᔪᓰᓐᓇᑐᒃᑯᑦ 

ᐃᖃᓗᒐᓱᓐᓂᕐᒧᑦ ᐋᖅᑭᒃᓯᒪᐅᑎ ᐃᓗᓕᖃᑉᐳᖅ ᐊᑐᐊᒐᕐᓂᒃ ᐊᑐᓕᖅᑎᑎᔾᔪᑕᐅᓂᐊᖅᑐᓂᒃ ᐱᖃᓯᐅᔾᔨᔪᓂᒃ ᐆᒪᔪᓕᒫᑦ 

ᓇᔪᒐᖃᕝᕕᖏᑦ ᐋᖅᑭᐅᒪᑎᑕᐅᓇᓱᐊᖅᑎᓪᓗᒋᑦ ᐃᖃᓗᓕᕆᓂᒃᑯᑦ, ᐃᓚᖃᓪᓗᓂ ᐃᖃᓗᓕᕆᓂᕐᒧᑦ 

ᑐᑭᑖᕈᑕᐅᔪᓐᓇᓂᐊᖅᑐᓂᒃ ᑐᖓᕕᖃᓪᓗᑎᒃ ᐃᒪᕐᒥᐅᑕᐃᑦ ᐸᖅᑭᔭᐅᖁᓪᓗᒋᑦ ᐊᑦᑕᓇᖅᑐᒦᓕᓚᐅᖏᓐᓂᖏᓐᓂᒃ ᐊᒻᒪᓗ 

ᐃᖃᓗᒐᓱᖃᑦᑕᕐᓂᖅ ᐊᒃᑐᐃᔪᓐᓇᕐᓂᖓ ᐃᓂᒋᔭᐅᕙ ᑦᑐᓂᒃ, ᓄᓇᓕᓐᓂᒃ ᐊᒻᒪᓗ ᓂᕐᔪᑎᓂᒃ. ᑖᓐᓇ ᐊᑐᐊᒐᐅᑉ 

ᑐᓐᖓᕕᖓ ᐊᑐᖅᑕᐅᓂᐊᖅᐳᖅ ᐊᐃᕝᕙ ᒐᓱᖃᑦᑕᓂᕐᒧᑦ ᓄᓇᕗᑦ ᐊᖏᕈᑎᐅᑉ ᐃᓗᐊᓂ. 

 

ᑖᒃᑯᐊ ᐊᑐᐃᓐᓇᐅᔪᑦ ᖃᕋᓴᐅᔭᒃᑯᑦ ᐃᑭᐊᖅᓯᕕᖓᓂ ᐅᕙ  ᓂ:  

www.dfo-mpo.gc.ca/fm-gp/peches-fisheries/fish-ren-peche/sff-cpd/overview-cadre-eng.htm  

ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ  

 

1993−ᒥ, ᑲᓇᑕ ᓈᒻᒪᔪᒻᒪᕆᒻᒥᒃ ᐊᖏᖃᑎᒌᒍᑎᒥᒃ ᓴᖅᑭᑦᑎᓚᐅᕐᒪᑦ ᐃᓄᓐᓂᒃ ᐃᓚᖃᑦᑐᓂ ᓄᓇᕗᑦ ᓄᓇᑖᕈᑎᐅᑉ 

ᐃᓗᐊᓂ. ᑖᓐᓇ ᓄᓇᑖᓂᕐᒧᑦ ᐊᖏᖃᑎᒌᒍᑦ ᓴᖅᑭᑦᑎᓚᐅᕐᒪᑦ ᓯᕗᓪᓕᐅᑎᑕᐅᖃᑦᑕᓂᐊᖅᑐᓂᒃ ᑭᒃᑯᑐᐃᓐᓇᕐᓄᑦ 

ᐊᑐᖅᑕᐅᔪᓐᓇᓂᐊᖅᑐᓂᒃ ᐊᒻᒪᓗ ᐊᖑᓇᓱᓐᓂᕐᒧᑦ ᐱᔪᓐᓇᐅᑕᐅᓂᐊᖅᑐᓂᒃ ᐃᓄᓐᓄᑦ ᐊᒻᒪᓗ ᐊᓯᖏᓐᓄᑦ 

ᓄᓇᖃᖅᑳᖅᓯᒪᔪᓄᑦ ᑕᐃᒪᓐᖓᓂᒃ ᐊᖑᓇᓱᖃᑦᑕᖅᓯᒪᔪᓄᑦ ᓄᓇᕗᑦ ᐊᖏᕈᑎᐅᑉ ᓄᓇᖓᑕ ᐃᓗᐊᓂ.  

 

ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑎᒍᑦ ᓴᖅᑭᑦᑎᓯᒪᒋᕗᑦ ᑲᑎᒪᔨᐅᔪᓂᒃ ᐊᐅᓚᑦᓯᔨᐅᔪᓂᒃ ᑭᓇᒃᑯᑐᐃᓐᓇᕐᓄᑦ 

ᐊᑐᖅᑕᐅᓂᐊᖅᑐᓂᒃ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ, ᐃᓱᒪᓕᐅᕐᓂᕐᒧᑦ ᐱᔪᓐᓇᕐᓂᖃᖁᓪᓗᒋᑦ ᑐᓂᖃᑦᑕᕐᓗᒋᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᑦ 

ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᐱᔾᔪᑎᐅᔪᓂᒃ ᒥᐊᓂᖅᓯᔾᔪᑎᓄᑦ ᐊᒻᒪᓗ ᒪᓕᒐᒃᓴᖏᓐᓂᒃ ᐃᒪᕐᒥᐅᑕ ᑦ ᐊᒻᒪ 

ᐱᐅᖅᓱᐊᖅᑕᐅᖁᓪᓗᒋᑦ ᐃᒪᕐᒥᐅᑕᑦ ᓄᓇᕗᑦ ᐃᓗᐊᓃᑦᑐᑦ.  ᐊᑖᒍᑦ ᐊᐅᓚᑦᓯᔨᐅᖃᑎᒌᒡᓗᑎᒃ ᐊᐅᓚᑦᓯᔾᔪᑎᖃᕐᓂᒃᑯᑦ, 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᐅᓚᑦᓯᔨᓪᓗᐊᑕᐅᕗᑦ ᐆᒪᔪᑦ ᒥᐊᓂᕆᔭᐅᔾᔪᑎᖏᓐᓂᒃ, ᑭᓯᐊᓂᓕ ᒥᓂᔅᑕ 

ᑭᖑᓪᓕᖅᐹᖑᓪᓗᓂ ᐱᔪᓐᓇᕐᓂᖃᖅᑐᖅ ᐆᒪᔪᑦ ᒥᐊᓂᕆᔭᐅᔾᔪᑎᖏᓐᓄᑦ ᐊᒻᒪ ᐊᖏᖅᓯᔨᐅᓪᓗᓂ, ᐋᒃᑳᖅᓯᔨᐅᓪᓗᓂᓗ 

ᐅᕝᕙᓘᓐᓃᑦ ᐊᓯᔾᔨᖅᓯᔪᓐᓇᕐᓗᓂ ᐃᓱᒪᓕᐅᕈᑕᐅᓯᒪᔪᓂᒃ ᓄᓇᕗ  ᐆᒪᔪᓕᕆᔨᕐᔪᐊᑦ  ᑲᑎᒪᔨᖏᓐᓄᑦ ᐱᓪᓗᒍ 

ᐊᖑᓇᓱᕐᓂᕐᒧᑦ ᐊᒻᒪᓗ ᐊᓯᖏᓐᓄᑦ ᒥᐊᓂᖅᓯᔾᔪᑎᓄᑦ ᐃᓱᒪᓕᐅᕈᑕᐅᔪᓄᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓄᑦ ᐆᒪᔪᑦ ᐊᒻᒪᓗ 

ᐆᒪᔪᑦ ᓇᔪᒐᖏᑦ.  

http://www.dfo-mpo.gc.ca/fm-gp/peches-fisheries/fish-ren-peche/sff-cpd/overview-cadre-eng.htm

ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓴᖅᑭᑦᑎᔾᔪᑕᐅᓯᒪᕗᑦ ᐆᒪᔪᑦ ᒥᐊᓂᕆᔭᐅᓂᖏᓐᓄᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᓪᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᖃᓯᐅᑎᓪᓗᒍ ᓴᓇᓂᕐᒥᒃ, ᐋᖅᑭᕆᐊᕆᓂᕐᒥᒃ, 

ᐊᒻᒪᓗ ᐲᔭᐃᓂᕐᒥᒃ ᐃᓗᓕᖏᓐᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐅᕝᕙᓘᓐᓃᑦ ᐊᖑᓇᓱᖕᓂᕐᒧᑦ ᓄᓇᕗᒥ 

ᓄᓇᑖᕆᔭᐅᓯᒪᔪᑉ ᐃᓗᐊᓂ, ᐊᒻᒪᓗ ᐱᖃᓯᐅᑎᓪᓗᒋᑦ ᐊᖑᓇᓱᖕᓂᕐᒧᑦ ᒪᓕᒐᐃᑦ ᒥᐊᓂᖅᓯᔾᔪᑎᖃᐅᖅᑐᑦ ᐊᒡᒍᖅᑐᖅᓯᒪᔪᓂᒃ 

ᐊᒻᒪ ᐊᖑᓇᓱᒋᐊᕈᓐᓇᕐᒪᖔᑕ ᖃᖓᒃᑯᑦ.  ᑕᐃᒪᓕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᓴᓇᔭᐅᓯᒪᑎᓪᓗᒋᑦ, 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᓇᔭᕆᐊᖃᕋᔭᖅᐳᑦ ᓴᖅᑭᑦᑎᓗᑎᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 

ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ.  ᑕᐃᒪᓕ ᑖᒃᑯᐊ ᒪᓕᒐᖏᑦ ᓴᓇᔭᐅᒃᐸᑕ, ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ 

ᐊᑐᖅᑕᐅᖔᓕᕐᓗᑎᒃ ᐃᓇᖐᓗᑎᒃ ᑰᑕᑎᒍᑦ ᒪᓕᒐᖃᖅᑎᑦᑎᓂᕐᒥᒃ.   

 

ᓄᓇᕗᒥ ᐊᖏᖃᑎᒌᒍᑦ ᓴᖅᑭᑎᑦᑎᒻᒪᑦ ᓂᕐᔪᑎᑦ ᐸᖅᑭᔨᐅᔪᓐᓇᖁᓪᓗᒋᑦ ᐱᔪᓐᓇᕐᓂᖃᓪᓗᑎᓪᓗ ᑖᒃᑯᐊ ᐊᕕᑦᑐᖅᓯᒪᔪᓂ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ. ᐱᔪᓐᓇᕐᓂᖏᑦ ᐊᒻᒪᓗ ᐱᓕᕆᐊᔅᓴᖏᑦ 

ᐊᕕᑦᑐᖅᓯᒪᔪᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ (NLCA 5.7.6) ᐱᖃᓯᐅᔾᔨᕗᑦ:  

 ᒪᓕᒐᕋᓛᓕᐅᕈᓐᓇᕐᓗᑎᒃ ᐊᖑᓇᓱᒃᑐᓄᑦ ᐊᑐᖅᑕᐅᖃᑦᑕᓂᐊᖅᑐᓂᒃ ᑖᒃᑯᓄᖓᓕᒫᖅ ᐃᓚᒋᔭᐅᔪᓄᑦ ᓄᓇᓕᓐᓂ 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᕕᑦᑐᖅᓯᒪᓃᑦ ᐃᓗᖏᓐᓂ, ᐱᖃᓯᐅᔾᔨᓗᓂ ᐊᖑᓇᓱᒍᓐᓇᕐᓂᖅ 

ᐃᓱᓕᒃᑕᖅᕕᖃᖏᑐᒃᑯᑦ.  

 ᑐᓂᓯᔪᓐᓇᕐᓂᖅ ᐊᒻᒪᓗ ᐊᑐᖅᑕᐅᑎᑦᑎᒐᓱᐊᕈᓐᓇᕐᓂᖅ ᓂᕿᒃᓴᖅᓯᐅᕐᓂᕐᒧᑦ ᐊᖑᓇᓱᓐᓂᐅᔪᓐᓇᖅᑐᓂᒃ ᐊᒻᒪᓗ 

ᐋᖅᑭᒋᐊᖅᓯᖃᑦᑕᕈᓐᓇᕐᓂᖅ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᓄᓇᓕᓐᓂ ᐊᑐᖅᑕᐅᓂᐊᖅᑐᓂᒃ. 

 ᑐᓂᓯᔪᓐᓇᕐᓂᖅ ᐃᓄᒻᒧᑦ ᐅᕝᕙᓘᓐᓃᑦ ᑎᒥᐅᔪᒧᑦ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑕ ᐊᓯᐊᓐᓄᑦ 

ᐃᓗᓕᖃᐅᕐᓗᓂ ᐃᓱᒪᔅᓴᖅᓯᐅᕈᑕᐅᓯᒪᓗᓂᓗ, ᐊᑕᖐᔪᒥᒃ ᐃᓚᐃᓐᓇᖓᓂᓪᓘᓐᓂᑦ ᐊᖑᓇᓱᒃᑕᐅᔪᓐᓇᖅᑐᓂᒃ 

ᐊᒻᒪᓗ ᐋᖅᑭᒋᐊᖅᑕᐅᓯᒪᔪᓂᒃ ᐊᖑᓇᓱᒃᑕᐅᔪᓐᓇᖅᑐᓂᒃ.  

 ᑕᐃᒪᓐᖓᓕᒫᐸᓗᒃ, ᑲᒪᒋᔭᖃᕐᓂᖅ ᐊᖑᓇᓱᓐᓂᐅᕙ  ᑦᑐᓂᒃ ᐃᓚᒋᔭᐅᔪᓄᑦ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᓗᐊᓂ ᐊᕕᑦᑐᖅᓯᒪᔪᑦ.  

 

ᐱᔪᓐᓇᕐᓂᖏᑦ ᐊᒻᒪᓗ ᐱᓕᕆᐊᔅᓴᖏᑦ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑕ (NLCA 5.7.3) ᐱᖃᓯᐅᔾᔨᓯᒪᕗᑦ:  

 ᒪᓕᒐᕋᓛᓕᐅᕈᓐᓇᕐᓗᑎᒃ ᐊᖑᓇᓱᒃᑐᓄᑦ ᐊᑐᖅᑕᐅᖃᑦᑕᓂᐊᖅᑐᓂᒃ ᑖᒃᑯᓄᖓᓕᒫᖅ ᐃᓚᒋᔭᐅᔪᓄᑦ, ᐃᓚᖃᓪᓗᒍ 

ᐊᖑᓇᓱᓐᓂᖅ ᑰᑕᖃᖏᑐᒃᑯᑦ.  

 ᑐᓂᓯᔪᓐᓇᕐᓂᖅ ᐊᒻᒪᓗ ᐊᑐᖅᑕᐅᑎᑦᑎᒐᓱᐊᕈᓐᓇᕐᓂᖅ ᓂᕿᒃᓴᓯᐅᕐᓂᕐᒧᑦ ᐊᖑᓇᓱᓐᓂᐅᒍᓐᓇᖅᑐᓂᒃ ᐊᒻᒪᓗ 

ᐋᖅᑭᒋᐊᖅᓯᖃᑦᑕᕈᓐᓇᕐᓂᖅ ᐊᖑᓇᓱᒃᑕᐅᒍᓐᓇᖅᑐᓂᒃ ᐃᓚᒋᔭᐅᔪᖁᑎᒥᓐᓄᑦ.  

 ᑐᓂᓯᔪᓐᓇᕐᓂᖅ ᐃᓚᒋᔭᐅᖃᑕᐅᖏᑦᑐᒧᑦ, ᐃᓱᒪᔅᓴᖅᓯᐅᕈᑕᐅᓯᒪᓗᓂ ᐃᓱᒪᔅᓴᖅᓯᐅᕈᑕᐅᓯᒪᖏᓪᓗᓂᓘᓐᓃᑦ 

ᐊᒻᒪᓗ ᒪᓕᒐᖃᓪᓗᓂ ᒪᓕᒐᖃᖏᓪᓗᓂᓘᓐᓃᑦ, ᐊᑕᖐᔪᒥᒃ ᐃᓚᐃᓐᓇᖓᓂᓪᓘᓐᓂᑦ ᐊᖑᓇᓱᒃᑕᐅᔪᓐᓇᖅᑐᓂᒃ 

ᐊᒻᒪᓗ ᐋᖅᑭᒋᐊᖅᑕᐅᓯᒪᔪᓂᒃ ᐊᖑᓇᓱᒃᑕᐅᔪᓐᓇᖅᑐᓂᒃ.  

 ᐅᑯᓄᖓ ᐊᑐᒐᔪᒃᑐᑦ, ᒥᐊᓂᕆᔭᐅᓂᖏᓐᓄᑦ ᐊᖑᓇᓱᓂᕆᔭᐅᔪᑦ ᐃᓚᒋᔭᐅᔪᓄᑦ. 

  

 

ᓄᓇᕗᒥ ᐊᖏᖃᑎᒌᒍᑦ ᓴᖅᑭᑎᑦᑎᒻᒪᑦ ᓄᓇᕗᑦ ᑐᓐᖓᕕᒃᑯᑦ ᑎᒥᐅᔪᒥᒃ (NTI) ᐃᓕᓴᕆᔭᐅᓯᒪᓪᓗᐊᑕᕐᓂᐊᖅᑐᓂ ᐃᓄᐃᑦ 

ᑎᒥᖁᑎᖓᓐᓂᒃ (DIO) ᐊᖏᖃᑎᒌᒍᑎᐅᑉ ᐃᓗᐊᓂ. ᐱᓕᕆᐊᔅᓴᕆᕚ ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪᓗ ᐱᓕᕆᐊᔅᓴᖏᑦ 

ᑖᒃᓱᒪ ᐊᖏᖃᑎᒌᒍᑎᐅᑉ ᐃᓗᐊᓂ ᐊᑐᖅᑕᐅᑎᑕᐅᒐᓗᐊᕐᒪᖔᑕ, ᐱᖃᓯᐅᑎᓗᒍ ᓂᕐᔪᑎᓂᒃ ᐸᖅᑭᔭᖃᕐᓂᕐᒧᑦ 

ᑎᑎᕋᖅᑕᐅᓯᒪᓂᖏᑦ (ᑎᑎᕋᖅᓯᒪᓂᖓ 5) ᑕᕝᕙ  ᓂ ᓄᓇᕗᒥᒃ ᓄᓇᑖᕈᑎᓄᑦ ᐊᖏᖃᑎᒋᒍᑎᒥ.  

 

ᓄᓇᕗᒥᒃ ᓄᓇᑖᕈᑎᐅᑉ ᐊᖏᖃᑎᒌᒍᑎᐅᑉ ᐃᓗᐊᓂ, ᐆᒪᔪᓂᒃ ᐸᖅᑭᒃᓯᓂᖅ ᐊᒻᒪᓗ ᐃᓄᐃᑦ ᐊᖑᓇᓱᒍᓐᓇᕐᓂᖓ 

ᑐᓐᖓᕕᖃᑉᐳᖅ ᓄᖒᑦᑎᑦᑕᐃᓕᒪᓂᕐᒥᒃ (NLCA s.5.1.5). 

 

ᓄᓇᕗᒥᒃ ᓄᓇᑖᕈᑎᓄᑦ ᐊᖏᖃᑎᒋᒍᑎ ᐊᑐᐃᓐᓇᐅᕗᖅ ᖃᕋᓴᐅᔭᐅᑉ ᐃᑭᐊᖅᓯᕕᖓᑎᒍᑦ ᐅᕙ  ᓂ:  

https://www.aadnc-aandc.gc.ca/eng/1100100030601/1100100030602  

https://www.aadnc-aandc.gc.ca/eng/1100100030601/1100100030602

1.5  ᐊᐃᕕᕋᓱᐊᕐᓂᕐᒧᑦ ᖃᓄᐃᓐᓂᕆᔭᐅᔪᑦ  

 

ᓄᓇᕗᒥ, ᐊᐃᕖᑦ ᐊᖑᓇᓱᒃᑕᐅᖃᑦᑕᖅᑐᑦ ᐊᕐᕌᒍᓗᒃᑖᖅ. ᐃᓄᐃᑦ ᐊᖑᓇᓱᒃᑏᑦ ᐊᑐᖃᑦᑕᖅᐳᑦ ᐊᔾᔨᒋᖏᑦᑐᓂᒃ 

ᐅᓪᓗᒥᐅᔪᖅ ᐊᖑᓇᓱᒍᑎᓂᒃ, ᓲᕐᓗ ᖃᒧᑕᐅᔭᐃᑦ, ᐅᒥᐊᑦ ᐊᐅᓚᐅᑎᖃᑦᑐᑎᒃ, ᐊᒻᒪᓗ ᖁᑭᐅᑎᓂᒃ, ᐊᒻᒪᓗᒃᑕᐅᖅ 

ᖃᒧᑏᓐᓂᒃ, ᐅᓈᑦ ᐊᒻᒪᓗ ᐳᑦᑕᖅᑯᑏᑦ. ᐊᐃᕖᑦ ᐅᒥᐊᒃᑯᑦ ᐊᖑᓇᓱᒃᑕᐅᖃᑦᑕᖅᑐᑦ ᓯᑯᒦᑎᓪᓗᒋᑦ ᐅᕝᕙ  ᓘᓐᓃᑦ ᐃᒫᓂ 

ᐳᐃᔾᔪᕋᖅᑎᓪᓗᒋᑦ. ᖁᑭᖅᑕᐅᖅᑳᓲᖑᔪᑦ ᐊᐃᕖᑦ ᐊᒻᒪᓗ ᑕᐃᒪ ᓇᐅᓕᖅᑕᐅᓪᓗᑎᒃ. ᐊᖑᓇᓱᒃᑏᑦ ᓯᑯᒦᑎᓪᓗᒋᑦ 

ᑐᖁᑦᑎᒐᓱᓐᓂᖅᓴᐅᓲᖑᕗᑦ ᐱᔭᕆᐊᑭᓐᓂᖅᓴᐅᒻᒪᑕ ᐱᓇᓱᒃᑐᒋᑦ ᐊᒻᒪᓗ ᐱᓕᕆᐊᕐᕆᓗᒋᑦ. ᐆᒪᔪᐃᑦ ᓯᑯᒦᑦᑐᑦ ᖁᑭᖅᑕᐅᓲᑦ 

ᖃᓂᑦᑐᑯᓗᒻᒥᒃ ᑐᖁᑕᐅᑦᑕᐅᑎᒋᓇᓱᒃᑐᑎᒃ ᐃᒫᓅᓚᐅᖏᓐᓂᖏᓐᓂ. ᔭᒐᐃᔭᐅᔪᑦ ᖁᑦᑎᑦᑑᒍᓐᓇᖅᐳᑦ ᐃᒫᓂ ᐃᑎᔪᒥᒃ 

ᑐᖁᑕᐅᑎᓪᓗᒋᑦ ᕿᓚᒥᑯᓗᒃ ᑭᕕᓲᖑᒻᒪᑕ (NAMMCO 2004, COSEWIC 2006). ᐊᓐᓇᐃᖏᓐᓂᖅᓴᐅᓂᐊᕋᒥᒃ 

ᓇᐅᓕᒃᓯᖅᑳᓲᖑᕗᑦ ᐊᐃᕕᕐᒥᒃ, ᐃᑭᓖᓪᓗᑎᒃ ᓇᐅᓕᒃᑕᐅᔪᓐᓇᓂᐊᕐᒪᑦ ᑐᖁᓚᐅᖏᑎᓪᓗᒍ, ᐅᕝᕙ  ᓘᓐᓃᑦ ᑐᖁᑕᐅᓗᓂ 

ᐃᒃᑲᑦᑐᒥ ᓄᓱᒃᑕᐅᔪᓐᓇᓂᐊᕐᒪᓪᓕ ᓂᒃᓯᓄᑦ ᐅᕝᕙᓘᓐᓂᑦ ᑎᓂᑉᐸᑦ ᐱᔭᐅᓗᓂ (NAMMCO 2004, COSEWIC 2006). 

ᓇᐅᓕᒃᓯᖃᑦᑕᕐᓂᖅ ᐊᐃᕕᕐᓂᒃ ᐅᓗᕆᐊᓇᖅᑐᒻᒪᕆᐊᓘᒻᒪᑦ, ᑕᒪᒃᑯᐊ ᐆᒪᔪᐃᑦ ᐅᐸᑦᑕᐅᓇᓱᒋᐊᖃᑦᑐᑎᒃ ᖃᓂᒋᓗᓂᒋᑦ 

10m ᐊᒻᒪᓗ ᐃᑭᓕᖅᓯᒪᔪᑦ ᐊᐃᕖᑦ ᐅᓗᕆᐊᒋᔭᖃᖏᑦᑎᐊᓕᓲᖑᓪᓗᑎᒃ ᐊᒻᒪᓗ ᐅᒥᐊᓂᒃ ᐅᕕᖅᑎᑦᑎᔪᓐᓇᖅᑐᑎᒃ 

ᒥᑭᑦᑐᓂᓪᓘᓐᓂᑦ ᐅᒥᐊᕋᓛᓂᒃ (COSEWIC 2006). ᐅᓈᑦ ᐊᒻᒪᓗ ᐳᑦᑕᖅᑯᑏᑦ ᓴᓇᔭᐅᓯᒪᔪᑦ ᕿᓯᕋᔭᐃᑦ ᓱᓕ 

ᐊᑐᖅᑕᐅᒻᒪᕆᑉᐳᑦ, ᐊᖑᓇᓱᒃᑏᑦ ᐊᑐᖃᑦᑕᓕᕋᓗᐊᖅᑐᑎᒃ ᐳᑦᑕᖅᑎᓂᒃ ᐅᓪᓗᒥᐅᔪᖅ.  

 

ᐃᓚᖏᑦ ᓄᓇᓕᑦ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᖃᑦᑕᖅᑐᑦ. ᐃᓚᖏᑦ ᐊᖑᓇᓱᒃᐸᒃᑐᑦ ᐱᔪᓐᓇᕐᓂᖅᑖᖅᑎᑕᐅᓯᒪᓪᓗᑎᒃ 

ᐃᒪᕐᒥᐅᑕᕐᓂᐊᕐᓂᕐᒧᑦ ᓚᐃᓴᓐᓯᒥᒃ ᑐᓂᔭᐅᓪᓗᑎᒃ ᐃᒪᕐᒥᐅᑕᓕᕆᔨᒃᑯᓐᓂᑦ, ᐱᖃᑎᖃᕆᐊᖃᕐᖢᓂᓗ ᓄᓇᓕᖕᓂ 

ᐊᐅᓪᓚᐅᔾᔨᔨᐅᔪᓂᒃ ᐊᖏᖅᑕᐅᓯᒪᔪᓂᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓄᑦ.  ᓚᐃᓴᓐᓯ ᒪᓕᒐᖃᖅᑎᑦᑎᕗᖅ 

ᖃᖓᒃᑯᑦ ᐊᒻᒪ ᓇᓂ ᐊᖏᖅᑕᐅᓯᒪᓗᑎᒃ ᐊᐃᕝᕕᐊᕈᓐᓇᕐᒪᖔᑕ, ᑭᓇᓗ, ᓇᓂᓗ ᓄᓇᖃᕐᒪᖔᑦ ᑖᓐᓇ ᑕᑯᕚᒃᓴᒥᒃ 

ᐊᐃᕝᕕᐊᖅᑎᑕᐅᔪᖅ, ᑰᑕᐃᑦ, ᖃᓄᐃᑦᑐᓂᒡᓗ ᓱᒋᐅᑎᓂᒃ ᐊᑐᕆᐊᖃᕐᒪᖔᑦ, ᐊᒻᒪᓗ ᒪᓕᒐᖃᖅᑎᑦᑎᓪᓗᑎᒃ 

ᐊᖑᓇᓱᖕᓂᕐᒧᑦ, ᓱᕐᓗ ᐅᓂᒃᑳᕆᐊᖃᖅᑐᖅ ᐃᓘᓐᓇᖏᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᑎᑎᕋᕐᕕᖓᓐᓄᑦ, ᖁᑭᐅᑎᓪᓗ 

ᓴᓐᖏᓂᕆᔭᕆᐊᖃᖅᑕᖓᓂᒃ ᒪᓕᒐᖃᖅᑎᑦᑎᓪᓗᓂ, ᐊᒻᒪᓗ ᖃᑦᓯᐊᖅᑎ ᖁᑭᕆᐊᕈᓐᓇᕐᒪᖔᑦ.  ᐊᑐᓂᓗ ᓄᓇᓕᖕᓂ 

ᐊᖑᓇᓱᒃᑐᓕᕆᔨᑦ ᑎᒥᖏᑦ ᓇᖕᒥᓂᖅ ᒪᓕᒐᕋᓛᖃᐅᖅᐸᒃᑐᑦ. ᓚᐃᓴᓐᓯᖃᖅᑐᖅ ᑕᑯᕚᒃᓴᒥᒃ ᐊᖑᓇᓱᖏᓂᕐᒧᑦ 

ᐅᓂᒃᑳᓕᐅᖃᑦᑕᖅᑐᑦ ᑐᓴᒐᒃᓴᓂᒃ ᐃᒪᕐᒥᐅᑕᓕᕆᔨᒃᑯᓐᓄᑦ.  ᑕᑯᓗᒍ ᐃᓚᖓ 6 ᐊᒻᒪᓗ ᐅᐃᒍᖓ 3 ᑐᓴᒐᒃᓴᒃᑲᓐᓂᕐᓂᒃ 

ᐱᔪᒪᒍᕕᑦ ᑕᑯᕚᒃᓴᓂᒃ ᐊᐃᕝᕕᐊᕐᓂᐅᑉ ᒥᒃᓵᓄᑦ. 

  

ᑎᑎᕋᖅᓯᒪᔪᑦ 1. ᐊᖑᓇᓱᓪᓗᐊᑕᖃᑦᑕᖅᑐᐃᑦ ᓄᓇᓖᑦ ᐊᐃᕕᕐᓂᒃ ᑕᒫᓂ ᑲᓇᓐᓇᖅᐸᓯᐊᓂ ᑲᓇᑕᐅᑉ 

ᐅᑭᐅᖅᑕᖅᑐᐊᓂ  

 

ᐅᓄᕐᓂᖏᑦ ᑲᑎᓐᖓᔪᑦ 

ᐊᕕᑦᑐᖅᓯᒪᔪᑦ 

ᑲᑎᓐᖓᓂᖏᑎᒍᑦ 

ᓄᓇᕗᒥ 

ᐊᖑᓇᓱᖃᑦᑕᖅᑐᑦ 

ᓄᓇᓖᑦ   

ᓄᓇᕕᒃᒥ 

ᐊᖑᓇᓱᖃᑦᑕᖅᑐᑦ 

ᓄᓇᓖᑦ 

ᐊᑯᑭᑦᑐᓂ 

ᐊᖑᓇᓱᖃᑦᑕᖅᑐᑦ 

ᓄᓇᓖᑦ   

 

ᐅᑭᐅᖅᑕᖅᑐᖅ 

 

ᓴᓐᓂᕈᑎᐅᑉ ᐃᒪᖓ  ᐊᐅᓱᐃᑦᑐᖅ 

ᖃᐅᓱᐃᑦᑐᖅ 

ᐃᒃᐱᐊᕐᔪᒃ 

ᒥᑦᑎᒪᑕᓕᒃ 

 

 

ᖄᓈᖅ  

ᐊᕙᓂᖅᓱᐊᖅ 

 

ᐱᖓᓐᓇᖓ 

Jones Sound  

Penny Strait- 

ᑕᓪᓗᕈᑎᐅᑉ ᐃᒪᖓ 

ᕿᑎᕐᒥᐅᑦ 

ᑐᓄᓂᖅ 

(ᐅᐊᓐᓇᖅᐸᓯᐊᓂ 

ᐊᒻᒪᓗ ᕿᑎᐊᓂ 

ᑐᓄᓂᕐᒥ ᐊᐃᕖᑦ) 

ᐃᒡᓗᓕᒃ 

ᓴᓂᕋᔭᒃ 

 

 

 

 

ᑲᖏᖅᓱᐊᓘᑉ 

ᐃᓗᐊᓂ 

ᑲᖏᖅᑐᒑᐱᒃ 

ᕿᑭᖅᑕᕐᔪᐊᖅ 

ᐳᕕᕐᓂᖅᑐᖅ 

ᐊᑯᓕᕕᒃ 

ᐊᑯᑭᑦᑐᑦ 



ᐊᐃᕖᑦ ᒥᒃᓵᓄᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ - ᐱᓕᕆᔾᔪᑕᐅᓂᐊᕐᓗᓂ ᑎᑎᕋᖅᓯᒪᓂᖓ ᓯᕗᓪᓕᖅᐹᖅ - ᓯᑎᐱᕆ 2015 

−ᕿᑭᖅᑖᓘᑉ 

ᐃᑭᖓᓂ  

ᐃᖃᓗᐃᑦ 

ᐸᖕᓂᖅᑑᖅ 

ᐊᕐᕕᐊᑦ 

ᑭᓐᖓᐃᑦ 

ᐃᓪᓗᓕᒑᕐᔪᒃ 

ᓴᓪᓖᑦ 

ᑭᒻᒥᕈᑦ 

ᑲᖏᖅᖠᓂᖅ 

ᓇᐅᔮᑦ 

ᑎᑭᕌᔾᔪᒃ 

ᐃᕗᔾᔨᕕᒃ 

ᓴᓪᓗᐃᑦ 

ᑲᖏᖅᓱᐊᓗᔾᔪᐊᖅ 

ᑰᔾᔪᐊᖅ 

ᑕᓯᐅᔭᖅ 

ᐊᐅᐸᓗᒃ 

ᑲᖏᖅᓱᖅ 

ᖁᐊᖅᑕᖅ 

ᑲᖏᖅᓱᕐᔪᐊᖅ 

 

ᖃᐅᔨᒪᓇᓐᖏᑦᑐᖅ 

ᓂᒋᐊᓂ ᐊᒻᒪᓗ 

ᑲᓇᓐᓇᖓᓂ 

ᑲᖏᖅᓱᐊᓘᑉ 

ᐃᓗᐊᓂ  

ᓴᓂᑭᓗᐊᖅ 

 

ᐃᓄᕐᔪᐊᖅ 

ᑰᔾᔪᐊᕌᐱᒃ 

ᐅᒥᐅᔭᖅ 

 

 

 

 (COSEWIC 2006, ᓯᑑᕙᑦ 2008a) 

1.6 ᐊᖏᖅᑕᐅᓇᓱᐊᕐᓂᖓᑕ ᐃᖏᕐᕋᓂᖓ 

 

ᑖᓐᓇ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎ ᐊᖏᖅᑕᐅᓯᒪᔪᖅ ᒥᓂᔅᑕᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ 

ᐊᒻᒪᓗ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒪᓕᒃᑐᒍ ᑎᑎᕋᖅᓯᒪᔪᖅ 5.2.34 ᐃᓗᐊᓂ ᓄᓇᕗᒥᒃ ᓄᓇᑖᕈᑎᐅᑉ 

ᐊᖏᖃᑎᒋᒍᑎᖓᓂ. ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ ᓴᓇᔭᐅᓚᐅᖅᑐᑦ ᑐᕌᖓᓪᓗᑎᒃ ᓄᓇᕗᒥ 

ᓄᓇᓕᐅᔪᓄᑦ ᐊᐃᕕᕋᓱᐊᖅᐸᒃᑐᓄᑦ ᑕᐅᕙᓐᖓᑦ ᑭᒡᓕᓯᓂᐊᖅᑎᑦ ᑐᓴᒐᒃᓴᓂᒃ ᐊᑐᐃᓐᓇᖃᕐᕕᒋᔭᖏᓐᓂᑦ ᐅᓄᕐᓂᖏᑦ 

ᐱᓪᓗᒋᑦ.  ᑖᒃᑯᐊ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᓴᓇᔭᐅᕙᓪᓕᐊᖏᓐᓇᕐᓂᐊᖅᑐᑦ ᐊᒻᒪᓗ 

ᐱᕈᖅᐸᓪᓕᐊᓗᑎᒃ ᐃᓚᐅᓕᖅᐸᓪᓕᐊᑎᓪᓗᒋᑦ ᓄᓇᕗᒥ ᓄᓇᓕᐅᔪᑦ ᑭᒡᓕᓯᓂᐊᖅᑎᑦ ᖃᐅᔨᓴᐃᔾᔪᑎᖏᑦ 

ᐊᑐᐃᓐᓇᕈᖅᐸᓪᓕᐊᑎᓪᓗᒋᑦ. ᕿᒥᕐᕈᔭᐅᓂᐊᖅᑐᖅ ᐊᒻᒪᓗ ᐋᖅᑭᒋᐊᖅᑕᐅᖃᑦᑕᕐᓗᓂ ᐱᔭᕆᐊᖃᓕᕌᖓᑕ 

ᐱᓕᕆᖃᑎᒋᔭᐅᓗᑎᒃ ᒥᐊᓂᖅᓯᔨᐅᖃᑕᐅᔪᓄᑦ ᑎᒥᐅᔪᑦ ᓯᕗᒧᐊᒃᑎᑦᑎᑦᓯᐊᖁᓪᓗᒋᑦ ᐊᑑᑎᖃᖅᑐᓂᒃ ᐊᒻᒪᓗ 

ᐅᓪᓗᒥᓯᐅᑎᓂᒃ ᓄᑖᓂᒃ ᑭᒡᓕᓯᓂᐊᖅᑎᒃᑯᓐᓄᑦ ᖃᐅᔨᔭᐅᔪᓂᒃ ᐊᒻᒪᓗ ᐃᓄᐃᑦ ᐊᕙᑎᒧᑦ ᖃᐅᔨᒪᔭᖏᓐᓄᑦ ᐊᒻᒪᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. 

 

ᑖᓐᓇ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎ ᑐᑭᓕᐅᖅᑕᐅᓂᐊᖅᐳᖅ ᐃᓄᒃᑎᑐᑦ ᐊᒻᒪᓗ 

ᐊᑐᐃᓐᓇᕈᖅᑎᑕᐅᓗᓂ ᐃᒪᕐᒥᐅᑕᓕᕆᔨᒃᑯᓐᓂᑦ.  

 

2. ᐊᐃᕕᕐᓂᒃ ᐊᒡᒍᖅᑐᖅᓯᒪᓂᖏᑎᒍᑦ ᖃᐅᔨᓴᐃᓂᖅ, ᑭᒡᓕᓯᓂᐊᖅᑎᑦ ᖃᐅᔨᒪᔭᖏᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ  

2.1 ᐊᐃᕕᑦ ᖃᓄᐃᓕᖓᖕᒪᖔᑕ  

ᐊᐃᕖᑦ ᓇᑦᑎᕐᓄᑦ ᐊᔾᔨᒌᖏᑦᑐᓄᑦ ᐃᓚᒋᔭᐅᓪᓗᑎᒃ ᐊᖏᓂᖅᐹᖑᕗᑦ. ᐊᖏᔪᐊᓗᒃ ᐆᒪᔪᖅ ᓯᖅᑯᖃᑦᑐᑦ, ᑭᒍᑎᖃᑦᑐᑎᒃ 

ᖁᓕᐊᒍᑦ ᑑᒑᖑᓐᓲᖅ ᑕᑭᔫᓪᓗᑎᒃ ᐊᕐᕌᒍᖃᓕᖅᑐᑎᒃ ᒪᕐᕉᓐᓂᒃ ᐊᒻᒪᓗ ᐅᒥᕈᐊᖃᑦᑐᑎᒃ ᑎᓯᔪᓂᒃ. ᐊᖑᑏᑦ ᐊᕐᓇᐃᓪᓗ 

ᒫᓂᖃᐃ 125 cm ᑕᑭᓂᖃᑦᑐᑦ ᐃᓅᒐᒥᒃ ᑭᓯᐊᓂᓕ ᐊᖑᑏᑦ ᐃᓐᓇᐃᑦ ᐊᖏᓂᖅᓴᒻᒪᕆᐊᓗᐃᑦ ᐊᕐᓇᓂᒃ (ᒑᕐᓕᒃ−ᒥᓗ 

ᐊᒻᒪᓗ ᓯᑑᕙ  ᑦ 1998). ᐃᓐᓇᐃᑦ ᐊᖑᑏᑦ ᐅᖁᒪᐃᓐᓂᖃᕈᓐᓇᖅᑐᑦ 1,100 kg−ᒥᒃ ᐊᒻᒪᓗ   3.1 ᒥᑖᒥᒃ 

ᑕᑭᓂᖃᓪᓗᑎᒃ ᐊᒻᒪᓗ ᐊᕐᓇᐃᑦ ᐅᖁᒪᐃᓐᓂᖃᕈᓐᓇᖅᑐᑦ 800 kg ᐊᒻᒪᓗ 2.8 ᒦᑕᒥᒃ ᑕᑭᓂᖃᓪᓗᑎᒃ. ᐊᐃᕖᑦ 

ᐃᓅᔪᓐᓇᖅᑐᑦ ᐊᕐᕌᒍᓄᑦ 40-ᓄᑦ, ᐊᒻᒪᓗ ᐃᓱᒪᒋᔭᐅᓪᓗᑎᒃ ᐊᑯᓂᐊᓗᒃ ᐃᓅᔪᓐᓇᕆᐊᖏᓐᓂᒃ. ᐊᐃᕖᑦ ᐊᑯᓂᐊᓗᒃ 

ᐃᓐᓇᕈᓐᓇᓵᓲᖑᒻᒪᑕ, ᕿᑐᕐᖏᐅᓗᐊᖏᑦᑐᑎᒃ ᐊᒻᒪᓗ ᓇᔪᒐᖃᑦᑎᐊᕐᓗᑎᒃ ᑭᓯᐊᓂᐅᓲᑦ, ᐊᑦᑕᓇᖅᑐᑦ 

ᐊᖑᓇᓱᒃᑕᐅᓗᐊᕆᐊᖏᓐᓂᒃ ᐊᒻᒪᓗ ᐃᑉᐱᒍᓱᔅᓴᕋᐃᑦᑐᑎᒃ ᐊᕙ  ᑎᐅᑉ ᐊᓯᔾᔨᐸᓪᓕᐊᓂᖓᓄᑦ (COSEWIC 2006). 

ᓄᓕᐅᖃᑦᑕᓕᓲᑦ ᕖᕝᕗᐊᓕᒥᑦ ᐃᐳᕈᒧᑦ. ᖃᐅᔨᒪᔪᖃᓗᐊᖏᑦᑐᖅ ᕿᑐᕐᖏᐅᕐᓂᕆᖃᑦᑕᖅᑕᖏᓐᓂᒃ ᓄᓕᐅᖃᑦᑕᕐᓂᖏᓐᓄᑦ 

ᐃᒪᕐᒥ ᐊᒻᒪᓗ ᐅᖓᓯᑦᑐᓂ. ᐊᖑᑏᑦ ᐃᓐᓇᕈᖃᑦᑕᖅᑐᑦ ᐅᑭᐅᖃᓕᕌᖓᒥᒃ 7 – 13-ᓂᒃ ᐊᒻᒪᓗ 

ᓵᓚᔅᓴᕋᓱᑦᑐᒻᒪᕆᐅᓕᓲᖑᓪᓗᑎᒃ ᐊᕐᓇᑖᕈᒪᓕᕋᐃᒐᒥᒃ, ᐅᓪᓗᓄᑦ ᑕᓪᓕᒪᓄᑦ ᓴᐳᒻᒥᔭᐃᓇᓱᐊᖅᑐᑎᒃ. ᐊᕐᓇᐃᑦ  

ᐃᓐᓇᓐᖑᖃᑦᑕᖅᑐᑦ 5 – 10 ᐅᑭᐅᖃᓕᕌᖓᒥᒃ ᐊᒻᒪᓗ ᐃᕐᓂᐅᓕᖃᑦᑕᖅᑐᑎᒃ ᐱᖓᓱᑦ ᐊᕐᕌᒍᑦ ᐊᓂᒍᕌᖓᑕ ᐃᓪᓚᐅᖃᓲᑦ 

ᒫᓂᒐᓚᒃ 11 ᑕᖅᑭᓄᑦ ᐊᒻᒪᓗ ᐊᒫᒪᑦᑎᑦᑎᓪᓗᑎᒃ ᑕᖅᑭᓄᑦ 27. ᑕᒪᒃᑯᐊ ᐃᕐᓂᒋᐊᑭᓪᓕᒐᐃᒐᒥᒃ ᐊᐃᕖᑦ ᓄᓇᒧᐊᓲᖑᔪᑦ 

ᓯᑯᒧᓪᓘᓐᓂᑦ ᐃᕐᓂᔭᖅᑐᖅᑐᑎᒃ. ᐸᖅᑭᔭᐅᓂᖏᓐᓄᑦ ᐊᓈᓇᒋᔭᐅᔪᓄᑦ ᐊᒻᒪᓗ ᐊᐃᕕᐅᖃᑎᖏᓐᓄᑦ ᓄᑲᑦᑐᕋᖅ 

ᐊᓐᓇᐅᒪᑎᑕᐅᑦᑎᐊᕈᓐᓇᖅᐳᖅ (ᐃᒪᕐᒥᐅᑕᓕᕆᔨᒃᑯᑦ 2007). 

 

2.2 ᐃᒪᕐᒥᐅᑕᐅᖃᑎᖏᓐᓂᒃ ᑲᓱᖅᓯᖃᑦᑕᕐᓂᖓᑦ 

 

ᐊᐃᕕᑦ ᐃᒫᓂ ᐃᓂᖃᑦᑎᐊᕆᐊᖃᖅᐳᑦ ᓇᔪᒐᖓᓪᓗ ᖃᓄᐃᑦᑑᔭᕆᐊᖃᑦᑎᐊᕐᖢᓂ. ᐊᖏᔪᐊᓗᖕᒥᒃ ᐃᒃᑲᑦᑐᒥᒃ 

ᐃᓂᖃᕆᐊᖃᖅᑐᑦ  (ᐃᒪᕐᒥᐅᑕᓕᕆᔨᒃᑯᑦ 2007). ᐃᓄᓐᓄᑦ ᐊᖑᓇᓱᒃᑕᐅᖃᑦᑕᖅᑐᑎᒃ, ᓇᓄᐃᑦ ᐃᓱᒪᒋᔭᐅᒻᒥᔪᑦ 

ᓂᕿᖃᖃᑦᑕᕆᐊᖏᓐᓂᒃ ᐊᐃᕕᕐᓂᒃ, ᐃᓱᒪᒋᔭᐅᒐᓗᐊᖅᑐᓂ ᐊᒥᓲᖏᑦᑐᓂᒃ ᐱᖃᑦᑕᕆᐊᖏᓐᓂᒃ (100 m ᑐᖔᓂᓘᓐᓃᑦ) 

ᐃᒪᕐᒥ ᐊᒻᒨᒪᔪᖃᑦᑎᐊᖅᑐᒥ. ᐊᒻᒪᓗ ᓯᑯᖃᕆᐊᖃᕆᓪᓗᓂ ᓄᓇᖃᕐᓗᓂᓘᓐᓃᑦ ᖃᓂᒋᔭᖓᓂ 'ᐅᓪᓕᕕᐅᓂᐊᖅᑐᒥᒃ'.  ᓯᑯᑦ 

ᐃᖏᕐᕋᕙᓪᓕᐊᔪᑦ ᐃᓂᕆᔭᐅᒐᔪᒃᐳᑦ; ᑭᓯᐊᓂᓕ ᐊᐅᔭᒃᑯᑦ ᐊᒻᒪᓗ ᐅᑭᐊᒃᓵᒃᑯᑦ ᓯᑯᑭᑦᑐᕙᖕᒪᑦ, ᐅᓄᖅᑐᐊᓗᐃᑦ ᐊᐃᕕᑦ 

ᑲᑎᖃᑦᑕᖅᑐᑦ ᐅᓪᓕᕕᖕᒥᓂ, ᐊᒃᐸᓯᒃᑐᒥ ᐅᔭᕋᖕᓂ ᓯᕕᖓᔪᓂᒃ ᑭᒡᓕᖃᖅᑐᓂᒃ ᑎᓂᑦᑕᕐᓂᐅᑉ ᑭᒡᓕᖓᓂ. ᐃᑎᓂᖅᓴᓂ 

ᐃᒪᕐᒥ ᐊᒻᒨᒪᔪᖃᐅᒻᒪᕆᒃᐳᖅ, ᐃᓚᖏᓪᓗ ᓇᑦᑎᖅᑐᓱᖑᓪᓗᑎᒃ ᐊᐃᕕᑦ.  ᐊᐃᕕᑦ ᓇᑦᑎᖅᑐᖅᑎᐅᔪᑦ 

ᐃᖅᓯᓇᕐᓂᖅᓴᐅᓪᓗᑎᒃ, ᐊᒻᒪᓗ ᐃᓄᑑᒐᔪᖕᓂᖅᓴᐅᓪᓗᑎᒃ ᐅᕝᕙᓘᓐᓃᑦ ᐃᓄᐃᓴᖕᓂᖅᓴᐅᓪᓗᑎᒃ ᑲᑎᓐᖓᑎᓪᓗᒋᑦ. 

ᐅᓪᓕᕕᑦ ᐊᐃᕕᕐᓄᑦ ᓇᔪᖅᑕᐅᕙᒃᑐᑦ ᐅᑭᐅᖃᑎᒌᖏᑦᑐᓄᑦ ᐊᒻᒪ ᐊᖑᑎᓄᑦ ᐊᒻᒪᓗ ᐊᕐᓇᓄᑦ, ᐊᐃᕕᑦ ᑭᓯᐊᓂ 

ᐊᒡᒍᖅᑐᖅᓯᒪᒐᔪᒃᐳᑦ ᐅᑭᐅᖏᑎᒍᑦ ᐊᕐᓇᓂᖏᑎᒍᑦ ᐊᖑᑕᐅᓂᖏᑎᒍᓪᓗ ᐊᕐᕌᒍᑉ ᐃᓗᐊᓂ.  ᐃᓱᒪᓯᒪᔪᓪᓕ ᐊᕐᓇᐅᓂᖏᑦ 

ᐊᒻᒪᓗ ᐊᐃᕕᐊᕋᖏᑦ ᐅᑎᖃᑦᑕᕐᓂᖏᓐᓂᒃ ᐃᓂᒋᓚᐅᖅᑕᒥᖕᓄᑦ ᑕᐃᒪᐃᓐᓂᖅᓴᐅᓪᓗᑎᒃ ᐊᓯᖏᓐᓄᑦ ᐃᓂᖅᓯᒪᔪᓄᑦ 

ᐊᖑᑎᓄᑦ ᐊᐃᕕᕐᓄᑦ (ᐃᒪᕐᒥᐅᑕᓕᕆᔨᒃᑯᑦ 2007). 

 

ᑖᒃᑯᐊ ᐊᒃᑐᐃᓯᒪᓂᕆᔭᖓᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᐃᕕᕐᓄᑦ ᓱᓕ ᖃᐅᔨᒪᔭᐅᖏᒻᒪᑕ. ᑭᓯᐊᓂᓕ 

ᐊᒃᑐᐃᔪᓐᓇᖅᑐᖅ ᓯᓚ ᐅᑯᓂᖓ, ᑖᒃᑯᓄᖓᑐᐊᖅ ᑭᒡᓕᖃᕋᓂ: 

 ᓯᑯᖃᖏᓐᓂᖅᓴᐅᓪᓗᓂ ᐅᑭᐅᒃᑯᑦ ᐊᒻᒪᓗ ᐊᐅᔭᒃᑯᑦ 

 ᐃᒪᖅ ᐃᑎᓕᕙᓪᓕᐊᓪᓗᓂ 

 ᐃᖅᑲᕐᒥᐅᑕᑦ ᐅᓄᖅᓯᓪᓕᐊᓪᓗᑎᒃ ᓄᒃᑕᕐᓂᖏᑦ 

 ᐊᓄᕆᕐᔪᐊᒃᑲᕈᖅᐸᓪᓕᐊᓪᓗᓂᓗ 

 ᐅᓄᖅᓯᕙᓪᓕᐊᓪᓗᑎᒃ ᐋᕐᓗᐃᑦ ᐅᑭᐅᖅᑕᖅᑐᕐᒥ. 

 

ᐱᒻᒪᕆᐅᔪᐃᓐᓇᐅᔪᓐᓇᖅᑐᑦ ᐱᔾᔪᑎᐅᔪᑦ ᐊᐃᕕᕐᓄᑦ, ᐊᒃᑐᐃᓂᖃᕈᓐᓇᕐᒪᑕ ᐊᐃᕕᑦ ᓂᕿᖏᓐᓄᑦ ᐊᒻᒪ ᐅᕝᕙᓘᓐᓃᑦ 

ᓂᕿᒃᓴᑭᓕᑐᐃᓐᓇᕆᐊᖃᕐᒪᑕ ᐊᒻᒪ ᐅᓪᓕᕕᑭᒡᓴᓕᕐᓗᑎᒃ, ᑕᐃᒪᐃᒻᒪᑦ ᖃᓂᒪᖃᑦᑕᓕᕐᓗᑎᒃ, ᐃᓄᐃᓴᒡᓕᕙᓪᓕᐊᓕᕐᓗᑎᒡᓗ.  

ᑖᒃᑯᐊ ᐊᒃᑐᐃᓂᖃᕈᓐᓇᕐᒥᔪᑦ ᐊᖑᓇᓱᒃᑎᓂᒃ ᐊᐃᕕᖅᑕᐅᔪᓐᓇᖅᑐᑦ ᑭᒡᓕᖏᑎᒍᑦ. 

2.3 ᖃᐅᔨᒪᔭᐅᔪᑐᖃᐃᑦ ᐊᐃᕖᑦ ᒥᒃᓵᓄᑦ 

 

ᖃᐅᔨᒪᔭᐅᔪᑐᖃᐃᑦ ᐊᐃᕖᑦ ᒥᒃᓵᓄᑦ (TEK) ᑲᓇᑕᐅᑉ ᐅᑭᐅᖅᑕᖅᑐᐊᓂ ᐱᑕᖃᒻᒪᕆᑉᐳᖅ. ᐊᑐᓂᒃ ᓄᓇᓖᑦ 

ᐊᖑᓇᓱᒃᑎᖃᑦᑐᑦ ᐊᒻᒪᓗ ᐃᓐᓇᑯᓗᐃᑦ ᖃᐅᔨᒪᓂᖃᑦᑐᑦ ᓇᓃᓐᓂᖏᓐᓂᒃ, ᐊᕐᕌᒎᑉ ᐃᓗᐊᓂ, ᐃᖏᕐᕋᓂᖏᑦ, 

ᐃᕐᓂᐅᕐᕕᖏᓐᓂᑦ ᐊᒻᒪᓗ ᐅᒡᓕᕕᖏᓐᓂᑦ. ᐃᓄᐃᑦ ᐅᑦᔨᕈᓱᒃᓯᒪᕗᑦ ᐊᓯᔾᔨᕐᓂᐅᔪᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ, 

ᕿᒪᑦᑕᑎᓐᓂᒃ ᐊᒻᒪᓗ ᐅᓪᓗᒥᐅᔪᖅ ᐊᒃᑐᐃᓂᐅᔪᑦ ᐊᒻᒪᓗ ᐱᕙᓪᓕᐊᓂᐅᔪᑦ/ᐅᔭᕋᓐᓂᐊᕐᓂᖅ. ᑲᑐᔾᔭᐅᔭᕌᖓᒥ, ᑖᓐᓇ 

ᖃᐅᔨᒪᔾᔪᑎ ᐃᓱᒪᒋᔭᐅᓲᖑᕗᖅ ᐱᖃᓯᐅᑎᓪᓗᒍ ᖃᐃᔨᓴᕈᑎᒥᓂᕐᓄᑦ ᑐᑭᓯᓇᕐᓂᖅᓴᐅᖁᓪᓗᒍ ᐊᐃᕖᑦ 

ᓇᓃᖃᑦᑕᕐᓂᕆᔭᖏᓐᓂᒃ, ᐃᖏᕐᕋᓂᖏᓐᓄᑦ ᐊᒻᒪᓗ ᐊᕙ  ᑎᒥ ᐊᒃᑐᐃᓂᕆᔭᐅᔪᓂᒃ. ᖃᐅᔨᒪᔭᐅᔪᑐᖃᐃᑦ 

ᐊᑐᖅᑕᐅᖃᑦᑕᖅᓯᒪᒻᒥᔪᑦ ᓇᓗᓇᐃᖅᓯᓇᓱᐊᖅᑐᖃᑦᑎᓪᓗᒍ ᐊᐃᕖᑦ ᐃᓛᒃᑰᓐᓂᖏᓐᓂᒃ ᐊᒻᒪᓗ ᐊᑐᖅᑕᐅᓲᖑᓪᓗᓂ 

ᖃᐅᔨᓴᖅᑐᖃᕐᓂᐊᕐᑎᓪᓗᒍ ᐃᒪᕐᒥᐅᑕᓕᕆᔨᒃᑯᓐᓂᑦ ᓇᓚᐅᖅᑖᖅᓯᓇᓱᐊᖅᑎᓪᓗᒋᑦ ᐅᓄᕐᓂᖏᓐᓂᒃ. ᖃᐅᔨᒪᔭᐅᔪᑐᖃᐃᑦ 

ᐊᑐᖅᑕᐅᖃᑦᑕᖅᐳᑦ ᖃᐅᔨᓴᕈᑎᕕᓂᕐᓄᑦ ᐊᒻᒪᓗ ᐅᑦᔨᕆᔭᐅᓯᒪᔪᓄᑦ ᐃᑲᔫᑎᓂᐊᕐᓗᑎᒃ ᑲᒪᒋᔭᖃᕐᓂᕐᒧᑦ 

ᑐᑭᑖᕈᑎᐅᓇᓱᐊᖅᑐᓄᑦ, ᐊᒻᒪᓗᒃᑕᐅᖅ ᓇᓗᓇᐃᖅᓯᓇᓱᒃᑎᓪᓗᒋᑦ ᐊᔾᔨᒌᖏᓐᓂᖏᓐᓂᒃ ᑐᑭᓯᐅᒪᔾᔪᑎᑦ, 

ᓇᓗᓇᖅᑐᖅᑕᖃᑦᑎᓪᓗᒍ, ᐊᒻᒪᓗ ᐋᖅᑭᒃᓯᓇᓱᐊᖅᑐᖃᑦᑎᓪᓗᒍ ᖃᐅᔨᓴᕐᓂᕐᒧᑦ ᓯᕗᓪᓕᐅᔾᔭᐅᔪᔅᓴᓂᒃ.  

 

ᖃᐅᔨᒪᔭᑐᖃᕆᔭᐅᔪᑦ ᑎᑎᕋᖅᑕᐅᖃᑦᑕᖅᓯᒪᕗᑦ ᓴᖅᑭᑕᐅᓂᑰᖏᑦᑐᓂᒃ ᓄᓇᓐᖑᐊᓂ, ᑲᑎᒪᔾᔪᑎᒥᓂᕐᓂ, ᑎᑎᕋᖅᑕᐅᓯᒪᔪᑦ 

ᐊᔾᔨᒌᖏᑦᑐᓂᒃ ᑎᑎᖅᑲᓂ (ᐃᒪᕐᒥᐅᑕᓕᕆᔨᒃᑯᑦ2002b, DFO 2012b, NCRI 2014),), ᐊᒻᒪᓗ ᐅᖃᓪᓚᖃᑎᒌᓐᓂᒃᑯᑦ 

ᐊᖑᓇᓱᑦᑎᓪᓚᑦᑖᓂᒃ ᐊᒻᒪᓗ ᓄᓇᓖᑦ ᐃᓐᓇᖁᖏᓐᓂᒃ.  

 

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᓕᖃᖅᑐᑦ ᐊᐃᕕᑦ ᒥᒃᓵᓄᑦ ᖃᐅᔨᒪᔭᐅᔪᓂᒃ, ᐊᒻᒪᓗ ᐃᓄᐃᑦ ᐅᒃᐱᕆᔭᖏᓐᓂᒃ 

ᖃᓄᖅᓄᓇᕐᔪᐊᖅ ᐊᐅᓚᓂᖃᕐᒪᖔᑦ, ᐊᒻᒪ ᐊᓐᓂᕆᔭᐅᔪᑦ ᐊᑐᕆᐊᖃᖅᑐᑦ ᐱᐅᓯᑦᑎᐊᕙᐅᓗᑎᒃ ᐃᓄᐃᑦ ᓯᓚᒥᒃ 

ᓂᕐᔪᑎᓄᓪᓗ ᓄᓇᒧᓪᓗ ᐱᐅᓯᕆᔭᕆᐊᖃᖅᑕᖏᑦ. ᐱᓕᕆᖃᑎᒌᒡᖢᑎᒃ ᓴᓇᓚᐅᖅᑐᑦ ᑲᑎᓐᖓᔪᓂᒃ ᐃᒪᕐᒥᐅᑕᓄᑦ 

ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᒃᓴᓂᒃ ᐊᐃᕕᕐᓄᑦ ᐱᖃᓯᐅᔾᔨᓯᒪᓗᑎᒃ ᑭᒡᒐᖅᑐᐃᔨᓂᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓂᑦ 

ᐊᒻᒪᓗ ᐊᓯᖏᓐᓂᑦ ᒥᐊᓂᖅᓯᔨᐅᖃᑕᐅᔪᑦ ᑎᒥᖁᑎᖏᑦ ᐃᑲᔪᖅᓯᒪᓪᓗᑎᒃ ᐱᖃᓯᐅᔾᔭᐅᖁᓪᓗᒍ ᐃᓄᐃᑦ ᖃᐅᔨᒪᔭᑐᖃᖓᑦ, 

ᐃᓗᐊᓂ ᐃᓱᒪᓕᐅᕐᓂᐅᑉ ᐃᖏᕐᕋᓂᖓᑕ ᐊᖏᖃᑎᒌᒍᑎᑎᒍᑦ, ᐃᖅᑲᓇᐃᔭᖃᑎᒌᖕᓂᒃᑯᑦ ᐊᑕᐅᓯᕐᒥᒃ ᑐᕌᒐᒃᓴᖃᕐᓗᑕ, 

ᐊᒻᒪ ᐅᐅᐱᒋᔭᐅᓗᓂ ᐸᖅᑭᔭᐅᓗᓂᓗ ᓄᓇᖁᑎᕗᑦ, ᓯᓚᕗᑦ ᐊᒻᒪ ᓂᕐᔪᑎᕗᑦ (ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ) 

ᑖᓐᓇ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎ ᐱᕕᖃᖅᑎᑦᑎᓂᐊᖅᑐᖅ ᑲᔪᓯᔪᒃᑯᑦ 

ᐱᖃᓯᐅᔾᔭᐅᖃᑦᑕᖁᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓄᐃᑦ ᐊᕙᑎᒥᐅᑕᓄᑦ ᖃᐅᔨᒪᔭᑐᖃᖏᑦ ᐊᒻᒪᓗ 

ᑭᒡᓕᓯᓂᐊᖅᑎᒃᑯᑦ ᖃᐅᔨᒪᓂᖏᓐᓂᒃ ᐊᑐᐃᓐᓇᕈᖅᐸᓪᓕᐊᓂᖏᑦ ᒪᓕᒡᓗᒋᑦ. 

2.4 ᐊᐃᕖᑦ ᐊᕕᑦᑐᖅᓯᒪᓂᖏᑦ 

ᒪᕐᕈᐃᓕᖅᑲᖓᓂᕋᖅᑕᐅᓪᓗᑎᒃ ᐊᐃᕖᑦ ᓇᓗᓇᐃᖅᑕᐅᓯᒪᕗᑦ ᑲᓇᑕᒥ ᒪᓕᒃᑐᑎᒃ ᖃᐅᔨᓴᕈᑎᒥᓂᕐᓂᒃ 

ᖃᖓᑦᑕᖅᑎᑕᐅᓯᒪᔪᒃᑯᑦ (ᓴᐃᕗ et al. 2013): ᖁᑦᑎᑦᑑᑉ ᐅᑭᐅᖅᑕᖅᑐᐊᓂ ᐊᐃᕖᑦ (ᒫᓃᑉᐳᑦ West Jones Sound, 

ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ Penny Strait-ᑕᓪᓗᕈᑎᐅᑉ ᐃᒪᖓᓂ) ᐊᒻᒪᓗ ᕿᑎᕐᒥᐅᑦ ᐅᑭᐅᖅᑕᖅᑑᑉ ᐊᐃᕕᖏᑦ 

(ᐱᖃᓯᐅᑎᓪᓗᒍ ᐅᐊᓐᓇᖓ ᐊᒻᒪᓗ ᕿᑎᐊᓂ ᑐᓄᓂᖅ ᐊᐃᕕᖏᑦ ᐊᒻᒪᓗ ᑲᖏᖅᓱᐊᓘᑉ ᐃᓗᐊᓂ−ᕿᑭᖅᑖᓘᑉ ᐃᑭᖓᓂ 

ᐊᐃᕖᑦ).  

 

ᐊᔾᔨᒌᖏᑦᑐᑦ ᐊᑐᖅᑕᐅᔪᓐᓇᕐᒪᑕ ᓇᓗᓇᐃᖅᑕᐅᓇᓱᐊᖅᑎᓪᓗᒋ ᐊᐃᕖᑦ ᓇᓕᐊᓐᓃᖔᖅᓯᒪᒻᒪᖔᑕ, ᐃᓚᖃᑦᑐᓂ 

ᐃᓂᒋᖃᑦᑕᖅᑕᖏᑦ (ᓯᑯᖃᕐᓂᖅ, ᓴᖅᕙ  ᐃᑦ, ᐃᒃᑲᓐᓃᑦ ᐃᓂᒋᔭᔅᓴᐅᓗᑎᓪᓗ, ᓅᑉᐸᓪᓕᐊᑎᓪᓗᒋᑦ ᐊᖅᑯᑎᒋᔭᐅᕙ ᑦᑐᑦ 

ᐊᒻᒪᓗ ᐅᒡᓕᕕᐅᔪᓐᓇᖅᑐᑦ), ᐃᓂᒋᔭᐅᖃᑦᑕᖅᓯᒪᔪᑦ ᐊᒻᒪᓗ ᒫᓐᓇᐅᔪᖅ ᓇᓃᓐᓂᕆᖃᑦᑕᖅᑕᖏᑦ, ᐊᕐᕌᒎᑉ ᐃᓗᐊᓂ 

ᐊᐅᓚᓂᕆᖃᑦᑕᖅᑕᖏᑦ, ᐅᑭᐅᖏᑦ ᐊᒻᒪᓗ ᓇᓕᐊᖑᒻᒪᖔᑕ ᐊᕐᓇᖅ/ᐊᖑᑎ, ᑐᖁᑕᐅᖃᑦᑕᕐᓂᖏᑦ, ᓇᓕᐊᒃ 

ᐱᔭᐅᓂᖅᓴᐅᖃᑦᑕᕐᒪᖔᑕ, ᐊᒻᒪᓗ ᐊᓐᓇᐃᔭᐅᔪᑦ, ᐊᖑᓇᓱᒃᑏᑦ ᐅᑦᔨᕆᖃᑦᑕᖅᑕᖏᑦ, ᐊᖑᓇᓱᒃᕕᐅᕙ ᑦᑐᑦ, ᖃᐅᔨᓴᕐᓂᒃᑯᑦ 

ᐅᑦᔨᕆᔭᐅᔪᑦ, ᐊᐅᖏᑎᒍᑦ ᖃᐅᔨᓴᐅᑎᑦ, ᖃᖓᑦᑕᖅᑎᑕᐅᓯᒪᔪᒃᑯᑦ ᓂᕕᖓᑖᓕᖅᓱᐃᓂᕐᒧᑦ ᖃᐅᔨᓴᕈᑎᕕᓃᑦ, 

ᓴᕕᕋᔭᔅᓴᖃᕐᓂᖏᑦ ᐊᐅᖏᑎᒍᑦ ᐊᒻᒪᓗ ᐊᓯᖏᑦ ᑲᑎᖅᓱᖅᑕᐅᕙ ᑦᑐᑦ, ᑐᖁᓐᓇᖅᑐᖃᕈᓐᓇᕐᓂᖏᑦ ᐊᒻᒪᓗ ᐊᓯᖏᑦ 

ᐅᑦᔨᕆᔭᐅᔪᓐᓇᖅᑐᑦ ᐃᓚᖁᑎᑦ.  

 

ᐅᖃᖃᑎᒋᓚᐅᖅᑐᒋᑦ ᓄᓇᓖᑦ ᐊᑦᓛᓐᑎᒃ ᐅᐊᓐᓇᖓᓂ ᐃᒪᕐᒥᐅᑕᓕᕆᓂᕐᒧᑦ ᑲᑎᒪᔩᑦ ᒪᓕᓪᓗᒍ ᖃᐅᔨᓴᕐᓂᕕᓂᖓ 

(NAMMCO) (2011) ᐊᒻᒪᓗ ᓯᑑᕙᑦ (2008a), 6-ᓯᐅᒻᒪᑕ ᐃᒻᒥᒃᑯᑦ ᐊᐃᕕᐅᖃᑎᒌᑦ ᑕᒫᓂ ᐊᑦᓛᓐᑎᒃᒥ ᐃᒪᖓᓂ 

ᓇᓗᓇᐃᖅᑕᐅᓯᒪᔪᑦ ᑲᒪᒋᔭᐅᖁᔭᐅᓪᓗᑎᒃ ᐊᐅᓚᑕᐅᓗᑎᓪᓘᓐᓃᑦ ᐊᑦᓛᓐᑎᒃ ᐊᐃᕕᖏᑦ ᐃᓗᐊᓂ ᓄᓇᕗᑦ ᓄᓇᑖᕈᑎᐅᑉ 

ᐊᖏᖃᑎᒌᒍᒻᒥ (ᓄᓇᓐᖑᐊᑦ 2). ᐃᓚᖃᑦᑐᑎᒃ ᒪᑯᓂᖓ:  

 

 ᐸᕙᓐ ᐸᐃ - ᐊᒡᒍᖅᑐᖅᓯᒪᔪᖅ ᒥᐊᓂᖅᓯᕕᒃ AW-01  (ᐃᓚᓕᐅᑎᔪᖅ ᐊᑯᑭᑦᑐᒥᐅᑦ);  

 ᐱᖓᓐᓇᖓ Jones Sound ᐊᒡᒍᖅᑐᖅᓯᒪᔪᖅ ᒥᐊᓂᖅᓯᕕᒃ  AW-02; 

 Penny Strait-ᑕᓪᓗᕈᑎᐅᑉ ᐃᒪᖓ ᐊᒡᒍᖅᑐᖅᓯᒪᔪᖅ ᒥᐊᓂᖅᓯᕕᒃ  AW-03; 

 ᓯᑯᓯᓛᑉ ᐃᒪᖓ (FB)  ᐊᐃᕕᑦ ᒥᐊᓂᕆᔭᐅᕕᖓᑕ ᐊᒡᒍᖅᑐᖅᓯᒪᓂᖓ  AW-04; 

 ᑲᖏᖅᓱᐊᓘᑉ ᐃᓗᐊᓂ−ᕿᑭᖅᑖᓗᑉ ᐃᑭᖓ (ᐱᖃᓯᐅᑎᓪᓗᑎᒃ ᓄᓇᕕᒃ ᐊᒻᒪᓗ ᐊᑯᑭᑦᑐᒥᐅᑦ); ᐊᒻᒪᓗ; 

ᐊᒡᒍᖅᑐᖅᓯᒪᔪᖅ ᒥᐊᓂᖅᓯᕕᒃ  AW-05 

 ᓂᒋᐊᓂ ᐊᒻᒪᓗ ᑲᓇᓐᓇᖓᓂ ᑲᖏᖅᓱᐊᓘᑉ ᐃᓗᐊᓂ (ᐱᖃᓯᐅᑎᓪᓗᓂ ᓄᓇᕕᒃ); ᐊᒡᒍᖅᑐᖅᓯᒪᔪᖅ ᒥᐊᓂᖅᓯᕕᒃ  

AW-06 

ᓄᓇᓐᖑᐊᖅ 2. ᐃᓂᒋᔭᐅᔪᑦ ᐊᑦᓛᓐᑎᒃ ᐊᐃᕕᕐᓄᑦ ᑲᑎᓐᖓᓂᒃᑯᑦ ᐅᕝᕙᓘᓐᓃᑦ ᑲᑎᓐᖓᔪᑦ ᐊᕕᑦᑐᖅᓯᒪᓂᒃᑯᑦ ᑕᒫᓂ 

ᑲᓇᓐᓇᖅᐸᓯᐊᓂ ᑲᓇᑕᐅᑉ ᐅᑭᐅᑕᖅᑐᖓᓂ. 

2.5 ᐅᔾᔨᕐᓱᕐᓗᓂ ᐱᐅᓯᖃᕐᓂᖅ  

 

ᐅᔾᔨᖅᓱᑦᑎᐊᕐᓗᓂ ᐱᐅᓯᖃᕐᓂᖅ ᐃᒪᕐᒥᐅᑕᓕᕆᓂᕐᒥᒃ ᐊᒃᑐᐊᓂᖃᖅᐳᖅ ᐊᖑᓇᓱᒃᑕᐅᔪᓐᓇᖅᑐᑦ ᑭᒡᓕᖏᓐᓄᑦ 

ᐊᑐᓕᖁᔭᐅᔪᓂᒃ ᐅᓄᕐᓂᖏᑎᒍᑦ ᖃᐅᔨᓴᕈᑎᕕᓂᕐᓂᒃ ᐊᑐᕐᓗᓂ. ᖃᑦᑏᓐᓇᐅᓂᖅᓴᒃᑯᑦ ᐊᖑᓇᓱᒍᓐᓇᓂᕐᒥᒃ ᐃᓱᒪᒋᔭᐅᕗᑦ 

ᖃᐅᔨᒪᓇᓗᐊᖏᑎᓪᓗᒍ ᐊᐃᕖᑦ ᒥᒃᓵᓄᑦ ᐅᓗᕆᐊᓇᖅᑐᖅᑕᖃᖁᓇᒍ ᐃᖃᓗᒐᓱᖃᑦᑕᓂᕐᒧᑦ ᐅᕝᕙᓘᓐᓂᑦ ᑕᕆᐅᕐᒥᐅᑕᐃᑦ 

ᓂᕐᔪᑎᖏᓐᓄᑦ ᓇᔪᒐᖃᕝᕕᖏᓐᓄᓘᓐᓃᑦ. ᐱᑕᖃᖏᑎᓪᓗᒍ ᐊᐃᕖᑦ ᖃᐅᔨᓴᖅᑕᐅᔾᔪᑎᕕᓂᖏᓐᓂᒃ 

ᐊᑐᖅᑕᐅᔭᕆᐊᖃᖏᑦᑐᑦ ᐱᔾᔪᑎᐅᓗᑎᒃ ᑭᖑᕙ  ᕆᐊᖅᓯᓂᕐᒧᑦ, ᐅᕝᕙ  ᓘᓐᓃᑦ ᓄᖅᑲᖓᔾᔪᑎᐅᓗᓂ, ᑲᒪᒋᔭᖃᕐᓂᕐᒧᑦ 

ᐱᓕᕆᓇᓱᐊᕐᓂᕐᒧᑦ. ᑕᒪᓐᓇ ᐱᓕᕆᐊᖃᕐᓂᖅ ᓈᒻᒪᒋᔭᐅᑦᑎᐊᕐᒪᑦ ᐱᒻᒪᕆᐅᓂᖓᓄᑦ ᐃᓚᒋᒻᒪᒍ ᑲᔪᓰᓐᓇᕈᓐᓇᓂᒃᑯᑦ 

ᐃᑲᓗᒐᓱᖃᑦᑕᓂᕐᒧᑦ ᑲᒪᒋᔭᖃᕐᓂᕐᒥᒃ.  

 

ᒪᓕᒃᑐᒍ ᑖᓐᓇ ᐃᖃᓗᓕᕆᓂᕐᒧᑦ ᐱᖁᔭᖅ ᐊᒻᒪᓗ ᓄᓇᕗᒥᒃ ᓄᓇᑖᕈᑎᓄᑦ ᐊᖏᖃᑎᒋᒍᑎ, ᐊᑐᐃᓐᓇᐅᔪᑦ ᐱᐅᓂᖅᐹᑦ 

ᑐᑭᓯᐅᒪᔾᔪᑎᑦ ᐊᑐᖅᑕᐅᖃᑦᑕᕐᒪᑕ ᑐᑭᒧᐊᒍᑎᐅᓪᓗᑎᒃ ᑲᒪᒋᔭᖃᕐᓂᕐᒧᑦ ᑐᑭᑖᕈᑎᐅᓇᓱᐊᖅᑐᓄᑦ ᑭᒡᒐᑐᐃᓪᓗᑎᒃ ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᒥᓂᔅᑕᒥᒃ. ᑲᒪᒋᔭᖃᕐᓂᕐᒧᑦ ᑐᑭᑖᕈᑎᐅᔪᖅ ᑭᓪᓕᖃᑦᑎᑦᑎᓕᕐᓗᑎᒃ ᐃᓄᐃᑦ 

ᐊᖑᓇᓱᖃᑦᑕᕐᓂᖏᓐᓄᑦ ᐊᑐᖅᑕᐅᓂᐊᖅᐳᖅ ᑭᓯᐊᓂ ᑕᐃᒪᐃᑦᑕᕆᐊᖃᑉᐸᑦ ᐸᖅᑭᔭᐃᓂᕐᒧᑦ ᐱᔾᔪᑎᖃᕐᓗᓂ; 

ᐊᑐᓕᕈᓐᓇᖁᓪᓗᒍ ᓇᓗᓇᐃᖅᑕᐅᓯᒪᔪᖅ ᑐᓂᓯᖃᑦᑕᓂᕐᒧᑦ ᓇᓗᓇᐃᖅᑕᐅᓯᒪᔪᖅ ᑕᕝᕙ  ᓂ ᓄᓇᕗᒥᒃ ᓄᓇᑖᕈᑎᐅᑉ 

ᐊᖏᖃᑎᒋᒍᑎᖏᓐᓂ; ᐅᕝᕙᓘᓐᓃᑦ ᐱᑕᖃᑦᑎᑦᑎᓗᓂ ᑐᕌᖓᔪᓂᒃ ᑭᒃᑯᑐᐃᓇᐃᑦ ᖃᓂᒪᖃᑦᑕᐃᓕᒪᓂᕐᒧᑦ ᐊᒻᒪᓗ 

ᐊᑦᑕᓇᐃᖅᓯᒪᔭᕆᐊᖃᕐᓂᖏᓐᓄᑦ (NLCA s. 5.3.3). 

 

ᐊᖏᓂᖏᑦ ᑐᑭᓯᒋᐊᕈᑏᑦ ᐊᑐᐃᓐᓇᐅᔪᑦ ᐊᐅᓚᑦᑎᔾᔪᑎᔅᓴᓄᑦ ᐊᔾᔨᒌᖏᑦᑐᓄᑦ ᐆᒪᔪᓄᑦ ᐊᒻᒪ ᐊᒥᓲᓂᖏᑦ. ᑕᐃᒃᑯᓄᖓ 

ᐆᒪᔪᓄᑦ ᑐᑭᓯᒋᐊᕈᑎᓖᑦ ᐊᒥᓲᓂᖏᓐᓂᑦ, ᑐᖁᖃᑦᑕᕐᓂᖏᑦ ᐊᒻᒪ ᕿᑐᓐᖏᐅᖃᑦᑕᕐᓂᖏᑦ ᖁᕝᕙᓯᓐᓂᖏᑦ 

ᑭᓪᓕᖃᕈᓐᓇᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᐊᑐᖃᑦᑕᖅᐳᑦ ᐆᒪᔪᖅᑕᐅᔪᓐᓇᓪᓗᐊᕋᔭᖅᑐᑦ ᐅᓄᕐᓂᖏᑦ ᓇᓚᐅᑖᖅᑕᐅᓪᓗᑎᒃ 

(ᐆᒪᔪᖅᑕᐅᔪᓐᓇᓪᓗᐊᖅᑐᑦ ᐅᓄᕐᓂᖏᑦ) ᓇᓚᐅᒃᑖᖅᓯᓇᓱᐊᖅᑐᑎᒃ ᐅᓄᕐᓂᖅᐹᒃᑯᑦ ᖃᑦᑎᐅᓂᖏᓐᓂᒃ ᐆᒪᔪᑦ 

ᑐᖁᑕᐅᔪᓐᓇᖅᑐᑦ ᐃᓄᓐᓄᑦ ᖃᓄᐃᓕᐅᕐᓂᖃᑦᑎᓪᓗᒋᑦ ᓄᖑᑎᕆᖏᓪᓗᑎᒃ ᑲᑎᓐᖓᔪᓂᒃ ᐅᕝᕙᓘᓐᓃᑦ ᐅᓄᕐᓂᖏᑎᒍᑦ. 

(DFO 2012b) ᑖᓐᓇ ᑲᑎᑕᐅᓯᒪᔪᒃᑯᑦ ᐅᓄᕐᓂᖓ ᐱᖃᓯᐅᔾᔨᔪᖅ ᑐᖁᑕᐅᓯᒪᔪᓂᒃ ᑕᒪᒃᑯᑎᒎᓇ ᐃᓄᓐᓄᑦ 

ᖃᓄᐃᓕᐅᕐᓂᐅᔪᓄᑦ (ᓲᕐᓗ ᐊᖑᓇᓱᓐᓂᒃᑯᑦ, ᖁᑭᖅᑕᐅᔪᑦ ᐊᒻᒪᓗ ᔭᒐᐃᔭᐅᔪᑦ, ᐅᒥᐊᕐᔪᐊᓄᑦ ᐊᐳᖅᑕᐅᔪᑦ ᐊᒻᒪᓗ 

ᓄᓗᐊᖅᑐᒥᓂᐅᒍᑎᒃ). ᑖᓐᓇ ᐆᒪᔪᖅᑕᐅᔪᓐᓇᓪᓗᐊᖅᑐᑦ ᐅᓄᕐᓂᖏᑦ ᐋᖅᑭᒃᑕᐅᓯᒪᔪᖅ ᐊᑐᖅᑐᑎᒃ ᐊᔾᔨᒌᖏᑦᑐᓂᒃ 

ᖃᐅᔨᓴᐅ ᑕᐅᕙ  ᑦᑐᓂᒃ  (ᓯᑑᕙ ᑦ 2008a, ᓯᑑᕙ ᑦ ᐊᒻᒪᓗ ᕼᐋᒥᑕᓐ 2013).  

 

ᐋᖅᑭᒃᓯᓇᓱᐊᖅᑎᓪᓗᒋᑦ ᓄᖑᑦᑎᕙᓪᓕᐊᖏᓪᓗᑎᒃ ᐊᖑᓇᓱᒃᑕᐅᔪᓐᓇᖅᑐᑦ ᑭᓪᓕᖏᓐᓂᒃ, ᐆᒪᔪᖅᑕᐅᔪᓐᓇᓪᓗᐊᖅᑐᑦ 

ᐅᓄᕐᓂᖏᑦ ᐅᓄᕐᓂᖏᑦ ᐆᒪᔪᖅᑕᐅᔪᓐᓇᓪᓗᐊᕋᔭᖅᑐᑦ  ᐊᑐᖅᑕᐅᖃᑦᑕᖅᐳᖅ ᑐᓐᖓᕕᖃᑦᑐᑎᒃ ᖃᐅᔨᓴᖅᑕᐅᓂᖏᑎᒍᑦ 

ᑐᖁᑕᐅᕙ  ᑦᑐᑦ ᐅᓄᕐᓂᖏᑦ (LR) ᑕᐅᑐᖃᓯᐅᔾᔨᓪᓗᓂ ᐊᓯᐊᔨᔭᐅᖃᑦᑕᖅᑐᓂᒃ ᑖᒃᑯᐊᓗ ᑲᑎᑕᐅᒐᒥᒃ 

ᓇᓗᓇᐃᕈᑕᐅᓕᖃᑦᑕᖅᑐᑦ ᖃᑦᓯᐅᔪᓐᓇᕐᒪᖔᑕ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᑦ (TALC). 

ᐊᓯᐊᔨᓂᐅᓂᕋᖅᑕᐅᕗᖅ ᐊᑕᖏᑦᑎᐊᖅᑐᒋᑦ ᐃᓄᓐᓄᑦ ᐊᒃᑐᖅᑕᐅᓂᐅᔪᑦ (ᖁᑭᖅᑕᐅᔪᑦ ᐊᒻᒪᓗ ᐊᓯᐊᔨᔭᐅᔪᑦ, 

ᐅᒥᐊᕐᔪᐊᒃᑯᑦ ᐊᐳᖅᑕᐅᔪᑦ, ᓄᓗᐊᖅᑐᒥᓃᓪᓗ).   ᒫᓐᓇᐅᓂᖓᓂ, ᑭᓯᐊᓂ ᐃᑭᓕᖅᓯᓂᕐᒧᑦ ᐊᒻᒪ ᐊᓯᐅᔨᔭᐅᔪᑦ 

ᐅᓄᕐᓂᖏᓐᓄᑦ ᑭᒡᓕᖁᑎᒋᔭᐅᔪᑦ ᐃᓱᒪᒋᔭᐅᔪᑦ ᒥᒃᓴᐅᓴᒃᑕᐅᓪᓗᑎᒃ ᐃᓗᐊᓂ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ 

ᑭᒡᓕᖏᓐᓂ; ᑭᓯᐊᓂᓕ, ᑕᒪᓐᓇ ᐊᓯᔾᔨᑐᐃᓐᓇᕆᐊᖃᖅᑐᖅ ᐊᑐᐃᓐᓇᕈᒃᑲᓐᓂᖅᐸᑕ ᑐᓴᒐᒃᓴᑦ. 

  

 

TALC ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᑦ = ᐆᒪᔪᖅᑕᐅᔪᓐᓇᓪᓗᐊᖅᑐᑦ ᐅᓄᕐᓂᖏᑦ ᐅᓄᕐᓂᖏᑦ 

ᐆᒪᔪᖅᑕᐅᔪᓐᓇᓪᓗᐊᕋᔭᖅᑐᑦ (1- LR ᐊᓯᐅᔨᔭᐅᔪᑦ ᐅᓄᕐᓂᖓ) 

 

ᖁᑭᖅᑕᐅᔪᑦ ᐊᒻᒪᓗ ᔭᒐᐃᔭᐅᔪᓄᑦ ᓇᐃᓴᐅᑎᖏᑦ ᐊᑕᖐᖏᑦᑐᑦ ᐊᐃᕕᕐᓄᑦ ᐊᒻᒪᓗ ᐊᔾᔨᒌᖏᒍᓐᓇᖅᑐᑎᒃ ᒪᓕᓪᓗᒍ 

ᐊᕐᕌᒎᑉ ᐃᓗᐊᓂ, ᓯᓚᒧᑦ, ᓇᓃᓐᓂᖏᓐᓄᑦ, ᐊᖑᓇᓱᒃᑎᓄᑦ ᐊᑐᖅᑕᐅᕙ  ᑦᑐᑦ, ᐊᖑᓇᓱᔾᔪᑏᑦ/ᐊᑐᖅᑕᐅᖃᑦᑕᑐᓪᓗ, 

ᐊᒻᒪᓗ ᐆᒪᔪᐃᑦ ᐃᓕᖅᑯᓯᖏᑦ. ᑲᓇᑕᒥ, ᖁᑭᖅᑕᐅᔪᓄᑦ ᐊᒻᒪᓗ ᔭᒐᐃᔭᐅᔪᓄᑦ ᓇᐃᓴᐅᑎᖏᑦ ᑎᑎᕋᖅᑕᐅᓯᒪᕗᑦ 

ᑕᒫᓂᖃᐃ ᕿᑎᐊᓂ 30% ᐊᒻᒪᓗ 32%, ᐃᓚᖏᑦ ᐊᖑᓇᓱᒃᑏᑦ ᐅᑉᐱᕈᓱᒃᑲᓗᐊᖅᑎᓪᓗᒋᑦ ᓇᐃᓴᐅᑎᖏᑦ 

ᐊᑦᑎᑦᑑᒋᐊᖏᓐᓂᒃ ᒫᓂ 5% (ᐃᒪᕐᒥᐅᑕᓕᕆᔨᒃᑯᑦ 2002a, ᐃᒪᕐᒥᐅᑕᓕᕆᔨᒃᑯᑦ 2002b). ᐃᓄᐃᑦ ᐊᖑᓇᓱᒃᑏᑦ 

ᐅᑦᔨᕈᓱᒃᓯᒪᕗᑦ ᔭᒐᐃᔭᐅᖃᑦᑕᖅᑐᑦ ᓇᐃᓴᐅᑎᖏᑦ ᐊᔾᔨᒌᔾᔮᖏᒻᒪᑕ ᒪᓕᒃᑐᒍ ᖃᖓᒃᑯᑦ ᐊᒻᒪᓗ ᖃᓄᖅ ᐊᐃᕕᖅ 

ᐊᖑᓇᓱᒃᑕᐅᓚᐅᕐᒪᖔᑦ.. NAMMCO ᐋᖅᑭᒃᓯᓯᒪᕗᑦ ᖁᑭᖅᑕᐅᔪᓄᑦ ᐊᒻᒪᓗ ᔭᒐᐃᔭᐅᔪᓄᑦ ᓇᐃᓴᐅᑎᒥᒃ 30% 

ᑕᐃᒃᑯᓄᖓ ᐊᐃᕕᕐᓄᑦ ᔭᒐᐃᔭᐅᓯᒪᔪᓄᑦ ᑐᑭᓯᐅᒪᔾᔪᑎᑕᖃᖏᓐᓂᖓᓄᑦ (2006).  

2.6 ᐅᓄᕐᓂᖏᑦ ᖃᐅᔨᓴᖅᑕᐅᓂᖏᑦ ᐊᒻᒪᓗ ᖃᓄᐃᓕᖓᕙᓪᓕᐊᓂᖏᑦ  

ᓇᓗᓇᐃᒃᑯᑕᐅᒐᔪᒃᑐᑦ ᐊᓯᔾᔨᖅᐸᓪᓕᐊᖕᒪᖔᑕ ᐅᓄᕐᓂᕆᔭᖏᑦ ᓯᐊᒻᒪᒃᑎᖅᓯᒪᑎᓪᓗᒋᑦ ᐅᓄᕐᓂᖏᑦ ᐊᓯᔾᔨᖅᑎᓪᓗᒋᑦ, 

ᐊᔾᔨᒌᔪᓐᓃᕐᓂᖏᓪᓗ ᓂᕐᔪᑎᑦ, ᐊᖑᔭᐅᔪᓪᓗ ᐅᓄᕐᓂᖏᑦ ᐊᓯᔾᔨᖅᑎᓪᓗᒋᑦ.  ᖃᖓᑐᐃᓐᓇᒃᑯᑦ ᐃᓄᐃᓴᒡᓕᒋᐊᖅᑎᓪᓗᒋᑦ 

ᓇᔪᒐᖏᓐᓂ, ᐃᒻᒪᖄ ᐊᐃᕕᑦ ᐊᓯᐊᓄᑦ ᓅᓐᓂᕕᓂᖏᓐᓄᑦ ᑕᐃᒪᐃᔾᔪᑎᖃᖅᐸᒃᑐᑦ, ᑭᓯᐊᓂᓕ ᓇᓗᓇᐃᖅᑕᐅᔪᓐᓇᖏᑦᑐᖅ 

ᐊᓯᐊᓃᑦᑐᑦ ᐅᓄᖅᓯᒋᐊᕐᓂᖏᑦ ᑎᑎᕋᖅᑕᐅᓚᐅᖅᑎᓪᓗᒋᑦ, ᐃᒻᒪᖄ ᐃᓱᒪᔭᕆᐊᖃᕐᒥᔪᑦ ᐃᓄᐃᓴᒡᓕᒋᐊᖅᑐᕕᓂᐅᓂᖏᓐᓂᒃ 

ᐅᓄᕐᓂᕆᔭᖏᑦ. 

 

ᐊᐃᕖᑦ ᓇᒥᕈᓘᔮᖅᑐᑦ ᑲᓇᑕᐅᑉ ᑲᓇᓐᓇᖓᓂ ᐅᑭᐅᑕᖅᑐᒥᑦ, ᐊᒻᒪ ᑕᑯᔭᐅᒐᔪᑦᑐᑦ ᐊᒥᓲᓪᓗᑎ ᑲᑎᓐᖓᓪᓗᑎᑦ, 

ᑲᑎᓐᖓᐅᖅᑐᑎᓪᓘᓐᓃᑦ, ᐊᒥᓲᓂᖃᖅᑐᑦ ᖁᓗᓂᑦ ᑕᐅᓴᖏᓐᓄᑦ.. ᒥᔅᓴᐅᓴᒍᓐᓇᓂᐊᕐᓗᒋᑦ ᐊᐃᕖᑦ ᐊᒥᓲᓂᖏᑦ 

ᖃᖓᑕᓲᒃᑯᑦ ᖃᐅᔨᓴᕐᓂᖃᖅᑐᑦ ᐊᐃᕕᕐᓂᑦ ᑲᑎᓐᖓᐅᖅᑐᓂᑦ, ᐊᐃᕖᑦ ᑲᑎᓐᖓᐅᖅᑐᑦ ᓇᓗᓇᐃᖅᑕᐅᔪᑦ 

ᑐᓐᖓᓂᖃᑲᖅᑐᑎᑦ ᐊᒥᓱᒐᓚᓐᓂᑦ ᐱᖃᓯᐅᑎᓪᓗᑎᑦ ᑐᑭᓯᒋᐊᕈᑏᑦ ᖃᐅᔨᓴᕐᓂᐅᖃᑦᑕᖅᓯᒪᔪᓂᑦ, ᒫᓐᓇᐅᔪᒥᑦ 

ᖃᐅᔨᓴᖅᑎᓄᑦ ᑐᑭᓯᒋᐊᕈᑏᑦ, ᐃᓄᐃᓪᓗ ᖃᐅᔨᒪᔭᖏᑦ. ᑐᑭᓯᒋᐊᕈᑏᑦ ᖁᒻᒧᐊᑦᑎᑕᐅᓯᒪᔪᒃᑯᑦ ᓇᓗᓇᐃᒃᑯᓯᖅᑕᐅᓯᒪᔪᑦ 

ᖃᐅᔨᓴᕐᓂᖃᖅᑎᓪᓗᒋᑦ ᐊᑐᖅᑕᐅᔪᑦ ᐋᖅᑭᒋᐊᕈᑎᐅᓪᓗᑎ ᑲᑎᓐᖓᐅᕐᓂᖏᓐᓄᑦ ᓈᓴᐃᓂᖅ ᓈᓴᖅᑕᐅᖑᓂᖏᑦᑐᓂᑦ 

ᖃᐅᔨᓴᕐᓂᐅᔪᒥᑦ. ᓂᕕᖓᑖᖅᑕᖃᖏᑉᐸᑦ ᖃᐅᔨᓴᕐᕕᐅᔪᒥᑦ ᖃᐅᔨᓴᕐᓂᖃᖅᑎᓪᓗᒋᑦ, ᑐᑭᓯᒋᐊᕈᑏᑦ ᐊᓯᖏᓐᓂᑦ ᐊᐃᕕᕐᓂᑦ 

ᖃᐅᔨᓴᖅᑕᐅᔪᓂᑦ ᐊᑐᖅᑕᐅᔪᑦ ᐋᖅᑭᒋᐊᕈᑎᐅᓪᓗᑎ ᖃᑎᓐᖓᐅᕐᓂᖏᓐᓄᑦ ᐊᒥᓲᓂᖏᓐᓄᑦ. 

 

ᓄᑖᖑᓛᖑᔪᖅ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᐅᓂᒃᑳᑦ ᐊᐃᕖᑦ ᒥᔅᓴᐅᓴᑦᑕᐅᓯᒪᓂᖏᓐᓄᑦ ᐅᕙᓃᑦᑐᑦ: 

ᖃᓪᓗᓈᑎᑐᑦ: http://www.dfo-mpo.gc.ca/csas-sccs/Publications/SAR-AS/2013/2013_034-eng.pdf 

ᐃᓄᑦᑎᑐᑦ: http://www.dfo-mpo.gc.ca/csas-sccs/Publications/SAR-AS/2013/2013_034-inu.pdf 

ᐸᕙᓐ ᐸᐃᒥ  (BB) - ᐊᐃᕕᑦ ᒥᐊᓂᕆᔭᐅᕕᖓᑕ ᐊᒡᒍᖅᑐᖅᓯᒪᓂᖓ AW-01 

ᑲᓇᑕᒥ, ᑖᒃᑯᐊ ᐸᕙᓐ ᐸᐃ ᐃᒪᖓᓂ ᐊᐃᕖᑦ ᑲᓇᓐᓇᖅᐸᓯᐊᓃᓐᖔᖅᑐᑦ Jones Sound ᑕᒪᐅᖓ ᑲᓇᓐᓇᖅᐸᓯᐊᓄᑦ 

ᐊᐅᓱᐃᑦᑑᑉ ᕿᑭᖅᑖᓗᐊᑕ ᐊᒻᒪᓗ NW ᐊᑯᑭᑦᑐᑦ (ᓯᑑᕙ  ᑦ 2008a). ᖃᐅᔨᓴᕐᓂᖃᑦᑎᓪᓗᒋᑦ ᖃᖓᑕᓲᒃᑯᑦ 

ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᐊᑭᑯᑦᑐᒥᐅᑦ ᖃᐅᔨᓴᖅᕕᖓ ᓄᓇᒥᐅᑕᓂᒃ 1999−ᒥ, 2005, ᐊᒻᒪᓗ 2009 

ᓇᐃᓴᐅᔪᓐᓇᖅᓯᓚᐅᖅᑐᑦ ᐅᓄᕐᓂᖏᓐᓂᒃ ᒫᓃᑦᑐᓂᒃ 1,249 ᐅᕗᖓ 1,251 ᐊᒻᒪᓗ ᐆᒪᔪᖅᑕᐅᔪᓐᓇᓪᓗᐊᖅᑐᑦ 

ᐅᓄᕐᓂᖏᑎᒍᑦ ᓇᓚᐅᒃᑖᖅᑕᐅᓯᒪᔪᑦ ᒫᓃᑦᑐᑎᒃ  10 ᐅᕗᖓ 11 ᐊᐃᕖᑦ (ᓯᑑᕙ ᑦ et. Al. 2013d, ᓯᑑᕚᑦ ᐊᒻᒪᓗ 

ᕼᐋᒥᑕᓐ 2013). ᑕᑯᒍᒃ ᓄᓇᖑᐊᖅ 2.  

ᐱᖓᓐᓇᖓᓂ Jones Sound (WJS) ᐊᐃᕕᑦ ᒥᐊᓂᕆᔭᐅᕕᖓᑕ ᐊᒡᒍᖅᑐᖅᓯᒪᓂᖓ  AW-02 

ᑖᒃᑯᐊ ᐊᐃᕖᑦ ᑲᑎᓐᖓᑎᓐᖏᑦᑐᑦ ᓴᓐᓂᕈᑎᐅᑉ ᐃᒪᖓᑕ ᐊᐃᕕᖏᓐᓂᒃ ᐊᐅᔭᒃᑯᑦ ᓇᓃᓐᓂᕆᖃᑦᑕᖅᑕᖏᑎᒍᑦ ᐊᒻᒪᓗ 

ᓂᕕᖓᑖᓕᖅᓯᒪᔪᑦ ᐃᖏᕐᕋᓂᖏᑎᒍᑦ (ᓯᑑᕚᑦ 2008a). ᖃᖓᑕᓲᒃᑯᑦ ᖃᐅᔨᓴᕐᓂᕆᓚᐅᖅᑕᖏᑦ ᐃᒪᕐᒥᐅᑕᓕᕆᔨᒃᑯᑦ 

ᕿᑎᐊᓂ 1998 ᐊᒻᒪᓗ 2009, ᐅᓄᕐᓂᖏᑎᒍᑦ ᓇᓚᐅᒃᑖᖅᑕᐅᓗᑎᒃ ᑕᒫᓂ 470 503-ᒧᑦ, ᐊᒻᒪᓗ 

ᐆᒪᔪᖅᑕᐅᔪᓐᓇᓪᓗᐊᖅᑐᑦ ᐅᓄᕐᓂᖏᑎᒍᑦ ᓇᓚᐅᒃᑖᖅᑕᐅᓯᒪᔪᑦ ᐊᒥᓲᓂᖃᑦᑐᑎᒃ ᒫᓂ 7 ᑎᑭᑦᑐᒍ 17 ᐊᐃᕖᑦ (ᓯᑑᕚᑦ et 

al. 2013c, ᓯᑑᕚᑦ ᐊᒻᒪᓗ ᕼᐋᒥᑕᓐ 2013). ᓇᐃᓴᐅᑎᑎᒍᑦ ᐱᑕᖃᓚᐅᖏᑦᑐᑎᖅ ᖃᐅᔨᒪᔾᔪᑎᐅᔪᒥᒃ ᐅᓄᕐᓂᖏᑎᒍᑦ 

ᐊᓯᔾᔨᕐᓂᖏᓐᓄᑦ ᑖᒃᑯᑎᒎᓇ ᖃᐅᔨᓴᕐᓂᐅᔪᑎᒍᑦ ᐊᒻᒪᓗ 1970−ᖏᓐᓂ, ᑭᓯᐊᓂᓕ ᐊᔾᔨᒌᖏᓐᓂᖃᓚᐅᖅᑐᑦ 

ᖃᐅᔨᓴᖅᑕᐅᔪᑦ ᐊᒻᒪᓗ ᐊᐃᕖᑦ ᓇᓃᓐᓂᕆᔭᖏᑦ ᐊᓯᔾᔨᖅᓯᒪᑐᐃᓐᓇᕆᐊᖃᑦᑐᑎᒃ. ᑕᑯᒍᒃ ᓄᓇᖑᐊᖅ 2  

Penny Strait- ᑕᓪᓗᕈᑎᐅᑉ ᐃᒪᖓ (PS/LS) ᐊᐃᕕᑦ ᒥᐊᓂᕆᔭᐅᕕᖓᑕ ᐊᒡᒍᖅᑐᖅᓯᒪᓂᖓ  AW-03 

ᑖᒃᑯᐊ ᐊᐃᕖᑦ ᑲᑎᓐᖓᑎᓐᖏᑦᑐᑦ ᓴᓐᓂᕈᑎᐅᑉ ᐃᒪᖓᑕ ᐊᐃᕕᖏᓐᓂᒃ ᑕᒪᒃᑯᑎᒎᓇ ᑯᓯᖅᓯᐊᒃᓴᔭᑎᒍᑦ ᖃᐅᔨᓴᕈᑎᕕᓃᑦ, 

ᐊᒻᒪᓗ ᑕᒫᓐᖓᑦ ᐱᖓᓐᓇᖓᓂᒃ Jones Sound−ᒥ ᐊᐃᕕᖏᑦ ᓇᓃᓐᓂᕆᖃᑦᑕᖅᑕᖏᑎᒍᑦ ᐊᒻᒪᓗ ᓂᕕᖓᑖᓕᖅᓯᒪᔪᑦ 

ᐃᖏᕐᕋᓂᖏᑎᒍᑦ (ᓯᑑᕚᑦ 2008a). ᖃᖓᑕᓲᒃᑯᑦ ᖃᐅᓴᕐᓂᕆᖃᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ 1998-ᒥ ᐊᒻᒪᓗ 2008-ᒥ 

ᐊᒻᒪᓗ ᐅᓄᕐᓂᖏᑎᒍᑦ ᓇᓚᐅᒃᑖᖅᑕᐅᔪᓐᓇᓚᐅᖅᑐᑎᒃ ᐃᒪᓐᓇᓂᒃ 727 ᐊᐃᕖᑦ 2009-ᒥ ᐊᒻᒪᓗ 

http://www.dfo-mpo.gc.ca/csas-sccs/Publications/SAR-AS/2013/2013_034-eng.pdf
http://www.dfo-mpo.gc.ca/csas-sccs/Publications/SAR-AS/2013/2013_034-inu.pdf

ᐆᒪᔪᖅᑕᐅᔪᓐᓇᓪᓗᐊᖅᑐᑦ ᐅᓄᕐᓂᖏᑎᒍᑦ ᓇᓚᐅᖅᑖᖅᑕᐅᓯᒪᔪᑦ ᒫᓃᑦᑐᑎᒃ ᖁᓕᑦ 10-24-ᔭᓄᑦ ᐊᐃᕖᑦ (ᓯᑑᕚᑦ et al. 

2013c, ᓯᑑᕚᑦ ᐊᒻᒪᓗ ᕼᐋᒥᑕᓐ 2013). ᐱᑕᖃᖏᑐᕐᓕ ᓇᐃᓴᐅᑎᖏᑎᒍᑦ ᖃᐅᔨᒪᔾᔪᑎᐅᔪᒥᒃ ᖃᓄᐃᓕᖓᕙ   

ᓪᓕᐊᓂᖏᓐᓄᑦ ᐅᓄᕐᓂᖏᑎᒍᑦ ᒫᓐᓇᕋᑖᖑᔪᖅ ᖃᐅᔨᓴᕐᓂᐅᓚᐅᖅᑐᓂ ᑕᑯᓪᓗᒍ ᐊᔾᔨᐸᓗᖏᑦ ᖃᐅᔨᓴᕈᑎᕕᓃᑦ 1970-

ᖏᓐᓂ, ᐊᔾᔨᒌᖏᓐᓂᖏᑦ ᖃᐅᔨᓴᖅᑕᐅᕕᐅᓚᐅᖅᑐᑦ ᐊᒻᒪᓗ ᐊᐃᕕᑦ ᓇᓃᖃᑦᑕᕐᓂᕆᔭᖏᓐᓄᑦ ᐊᓯᔾᔨᕐᓂᐅᔪᑦ 

ᐊᒃᑐᐃᓂᖃᕈᓐᓇᕋᓗᐊᖅᑎᓪᓗᒋᑦ.  ᑕᑯᒍᒃ ᓄᓇᖑᐊᖅ 2 

  

ᓯᑯᓯᓛᑉ ᐃᒪᖓ (FB)  ᐊᐃᕕᑦ ᒥᐊᓂᕆᔭᐅᕕᖓᑕ ᐊᒡᒍᖅᑐᖅᓯᒪᓂᖓ  AW-04  

ᓯᑑᕙᑦ (2008a) ᐊᕕᑦᑐᐃᓚᐅᖅᐳᖅ ᑕᒫᓂ ᓴᓂᕋᔭᐅᑉ ᐃᒪᖓᑕ ᐊᐃᕕᖏᓐᓂᒃ ᒪᕐᕈᐃᖑᓕᖅᑎᑦᑐᓂᒋᑦ: ᐅᐊᓐᓇᖅᐸᓯᐊᓂ 

ᓴᓂᕋᔭᐅᑉ ᐊᐃᕕᖏᑦ ᐊᒻᒪᓗ ᕿᑎᐊᓂ ᓴᓂᕋᔭᐅᑉ ᐃᒪᖓᑕ ᐊᐃᕕᖏᑦ. ᑕᒫᓂ ᓴᓂᕋᔭᐅᑉ ᐃᒪᖓᓂ, ᑖᒃᑯᐊ ᒪᕐᕈᐃᑦ 

ᐊᕕᒃᓯᒪᔪᑦ ᑲᑐᔾᔨᖃᑦᑕᖅᑐᑦ ᐅᑭᐊᓪᓕᕕᒋᕙ  ᑦᑕᒥᓂ ᐊᒻᒪᓗ ᐃᕐᓂᐅᖅᑐᑎᒃ ᐊᑕᐅᓯᖅᑐᑦ ᑲᑎᓐᖓᓪᓗᑎᒃ, ᑭᓯᐊᓂᓕ 

ᓇᔪᒐᖃᑉᐸᑦᑐᑦ ᐊᓯᐊᓂ ᐊᐅᔭᒃᑯᑦ ᐊᒻᒪᓗ ᐊᒃᑐᖅᑕᐅᔪᓐᓇᖅᑐᑎᒃ ᐊᔾᔨᒌᖏᑦᑐᓄᑦ ᐱᓕᕆᓂᐅᔪᓄᑦ. ᑯᓯᖅᓯᒃᓴᔭᖃᕐᓂᖅ 

ᐊᒻᒪᓗ ᐱᑕᖃᕐᓂᖓ ᑭᒍᑎᖏᓐᓂ ᐃᓱᒪᓇᖅᐳᖅ ᒪᕐᕉᓐᓂᒃ ᐊᔾᔨᒌᖏᑦᑑᓐᓂᒃ ᐊᐃᕕᕐᓂᒃ, ᐊᒻᒪᓗ ᑕᒪᓐᓇ 

ᑯᓯᖅᓯᒃᓴᔭᖃᕐᓂᖅ ᐱᔾᔪᑎᖃᕈᓐᓇᕐᒪᑦ ᐃᖏᕐᕋᓂᕆᖃᑦᑕᖅᑕᖏᓐᓄᑦ ᐆᒪᔪᐃᑦ, ᐊᑑᑎᖃᒻᒪᕆᑦᑐᑦ ᖃᐅᔨᔾᔪᑎᐅᓇᓱᐊᖅᑐᑎᒃ 

ᐊᔾᔨᒌᖏᑐᒃᑯᑦ ᑲᒪᒋᔭᖃᕐᓂᕐᒧᑦ ᑲᑎᓐᖓᔪᓂᒃ. ᐱᑕᖃᓕᕋᓗᐊᖅᑎᓪᓗᒍ ᓱᓕᔪᓐᓇᐅᑎᒥᒃ ᑖᒃᑯᐊ ᒪᕐᕈᐃᑦ ᑲᑎᓐᖓᔪᑦ 

ᐊᕕᑦᑕᐅᓂᖏᓐᓄᑦ ᑕᒫᓂ ᓴᓄᕋᔭᐅᑉ ᐃᒪᖓᓂ, ᒫᓐᓇᐅᔪᖅ ᐱᑕᖃᖏᓗᐊᕐᒪᑦ ᖃᐅᔨᒪᔾᔪᑎᓂᒃ (ᖃᐅᔨᓴᕐᓂᒃᑯᑦ ᐅᕝᕙ  

ᓘᓐᓃᑦ ᐃᓄᓐᓄᑦ ᖃᐅᔨᒪᔭᑐᖃᕆᔭᐅᔪᓂᒃ) ᑕᐅᑐᓐᓂᒃᑯᑦ ᓄᓇᖓᑎᒍᓪᓘᓐᓃᑦ ᐊᕕᑦᑕᐅᔭᕆᐊᖏᓐᓂᒃ ᐊᐃᕖᑦ ᑕᒫᓂ 

ᐊᖏᓂᖅᓴᖓᓂ ᓴᓂᕋᔭᐅᑉ ᐃᒪᖓᓂ. ᑕᐃᒪᐃᒻᒪᑦ, ᑭᓯᐊᓂ ᐊᑐᐃᓐᓇᖅᑕᖃᓕᕐᓂᖅᐸᑦ ᖃᐅᔨᒪᔾᔪᑎᓂᒃ ᑖᒃᑯᐊ ᐊᐃᕖᑦ 

ᐊᕕᑦᑕᐅᔪᓐᓇᕐᓂᖏᓐᓄᑦ, ᑲᒪᒋᔭᐅᓂᖓ ᐊᐃᕖᑦ ᑲᔪᓯᓂᐊᖅᑐᖅ ᑕᒫᓂ ᐊᖏᓂᖅᓴᖓᓂ ᓴᓐᓂᕈᑎᐅᑉ ᐃᒪᖓᑕ 

ᐊᐃᕕᖏᑦᐊᐅᓚᑕᐅᓂᖏᑦ. ᑕᑯᒍᒃ ᓄᓇᖑᐊᖅ 2 

 

ᕿᒥᕐᕈᔭᐅᑎᓪᓗᒋᑦ ᓈᓴᖅᑕᐅᓂᑯᑦ ᐊᕐᕌᒍᖏᓐᓂ 2010 ᐊᒻᒪᓗ 2011 ᐃᒪᐃᓕᖓᓚᐅᖅᑐᑦ ᐅᓄᕐᓂᕆᔭᖏᓐᓄᑦ 

ᒥᓂᒃᓴᐅᓴᒃᑕᐅᔪᑦ 8,153-13,452 ᐊᒻᒪᓗ ᐅᓄᕐᓂᕆᔭᖏᑦ ᐊᐃᕕᖅᑕᐅᔪᓐᓇᓪᓗᐊᖅᑐᓄᑦ ᒥᒃᓴᐅᓴᒃᑕᐅᔪᑦ 

ᐊᑯᓐᓂᐊᓃᕐᖢᑎᒃ 135 ᑎᑭᓪᓗᒍ 166. (ᐃᒪᕐᒥᐅᑕᓕᕆᔨᒃᑯᑦ 2013, ᓯᑑᕙᑦ et al. 2013b, ᓯᑑᕙ  ᑦ ᐊᒻᒪᓗ ᕼᐋᒥᑕᓐ 

2013).  

 

ᐊᓯᔾᔨᕐᓂᐅᔪᑦ ᐊᐃᕖᑦ ᓇᓃᖃᑦᑕᕐᓂᕆᔭᖏᓐᓄᑦ ᐃᓗᐊᓂ ᓴᓂᕋᔭᐅᑉ ᐃᒪᖓᑕ ᑎᑎᕋᖅᑕᐅᓯᒪᕗᑦ ᓄᓇᓖᑦ 

ᐊᖑᓇᓱᒃᑎᖏᓐᓄᑦ ᐊᒻᒪᓗ ᖃᐅᔨᓴᖅᑎᓄᑦ, ᐊᒥᓱᑦ ᐅᒡᓖᕖᑦ ᕿᒪᐃᓐᓇᖅᑕᐅᓯᒪᓕᖅᑐᑎᒃ ᐱᖓᓐᓇᖓᓂ ᓯᔾᔭᖓᑕ 

(ᒫᓐᔅᕕᐅᑦ 1966, ᐳᕉᑎ 1976, ᐋᑦᑐᓴᓐ ᐊᒻᒪᓗ ᒑᕐᓕᒃ−ᒥᓗ 1994, ᐃᒪᕐᒥᐅᑕᓕᕆᔨᒃᑯᑦ 2002b). ᑕᒪᓐᓇ 

ᐃᓱᒪᓇᕈᑎᐅᑐᐃᓐᓇᕆᐊᒃ ᓄᖑᑉᐸᓪᓕᐊᓂᖏᓐᓄᑦ ᐊᐃᕖᑦ, ᓇᔪᒐᖃᕝᕕᐅᕙᑦᑐᑦ ᐱᑕᖃᑦᑎᓪᓗᐃᖏᑦ, ᐅᕝᕙᓘᓐᓂᑦ ᑕᒪᒃᑮᒃ. 

ᓄᓇᓕᓐᓂ ᐃᓄᐃᑦ ᐅᑦᔨᕈᓱᒃᓯᒪᔪᑦ ᓯᑰᑉ ᖃᓄᐃᑦᑑᓂᖓ ᐊᓯᔾᔨᖅᓯᒪᓕᕐᒪᑦ ᓴᓂᕋᔭᐅᑉ ᐃᒪᖓᓂ ᓄᖑᑉᐸᓪᓕᐊᓪᓗᑎᒃ 

ᓯᑯᑐᖄᓗᐃᑦ ᑕᒪᒃᑯᓄᖓ ᐊᐃᕕᕐᓄᑦ ᐅᒡᓕᕕᐅᓲᑦ.  

ᑕᓯᐅᔭᕐᔪᐊᑉ ᐃᒪᖓ− ᑕᐃᕕᔅᓯᑐᕋᐃᑦ (HBDS); ᐊᒻᒪᓗ; ᐊᒡᒍᖅᑐᖅᓯᒪᔪᖅ ᒥᐊᓂᖅᓯᕕᒃ  AW-05 

ᐊᐃᕕᖏᑦ ᑕᒪᑐᒪ ᑕᓯᐅᔭᕐᔪᐊᑉ ᐃᒪᖓᑕ−ᕿᑭᖅᑖᓗᑉ ᐃᑭᖓᓂ (HBDS) ᓇᓗᓇᓐᖏᑦᑎᐊᖅᓯᒪᕗᑦ ᐊᓯᖏᓐᓂᑦ 

ᑕᓪᓕᒪᐅᔪᑦ ᐊᐃᕖᑦ ᑲᑎᓐᖓᔪᑦ ᑐᓐᖓᕕᒋᓪᓗᒍ ᐅᖓᓯᓐᓂᖓ, ᐃᖏᕐᕋᓂᖏᑦ, ᐊᔾᔨᒌᖏᓐᓂᖏᑦ ᐱᕈᖅᐸᓪᓕᐊᓂᖏᑎᒍᑦ, 

ᐊᒻᒪᓗᒃᑕᐅᖅ ᐊᔾᔨᒌᖏᓐᓂᒃ ᐊᐅᖏᑎᒍᑦ, ᓱᕈᓐᓇᖅᑐᐃᑦ, ᐊᒻᒪᓗ ᑯᓯᖅᓯᐊᒃᓴᔭᖃᕐᓂᖏᓐᓄᑦ (ᐃᒪᕐᒥᐅᑕᓕᕆᔨᒃᑯᑦ 2002a, 

COSEWIC 2006, ᓯᑑᕙᑦ 2008a). ᐃᓗᐃᑦᑑᓈᖅᑐᒃᑯᑦ, ᖃᐅᔨᓴᖅᑕᐅᓚᐅᖅᓯᒪᖏᓚᑦ ᐃᓘᓇᖓᑎᒍᑦ ᓄᓇᖓ ᐊᐃᕕᕐᓄᑦ 

ᑖᒃᑯᓄᖓ. ᐅᓪᓗᒥᐅᔪᖅ, ᐱᑕᖃᖏᓗᐊᕐᓂᖓᓄᑦ ᖃᐅᔨᓴᕈᑎᕕᓂᕐᓂᒃ ᐊᐃᕕᕐᓄᑦ, ᐊᔪᓐᓇᖅᐳᖅ ᓇᓗᓇᐃᖅᓯᔭᕆᐊᔅᓴᖅ 

ᐊᖏᓂᖏᓐᓂᒃ ᐅᕝᕙᓘᓐᓃᑦ ᖃᓄᐃᓕᖓᕙ ᓪᓕᐊᓂᖏᓐᓄᑦ ᑖᒃᑯᐊ ᐊᐃᕖᑦ. ᑕᑯᒍᒃ ᓄᓇᖑᐊᖅ 2.  

 

ᓂᒋᐊᓂ ᐊᒻᒪᓗ ᑲᓇᓐᓇᖓ ᑕᓯᐅᔭᕐᔪᐊᑉ ᐃᓗᐊᓂ (SEHB); ᐊᒻᒪᓗ; ᐊᒡᒍᖅᑐᖅᓯᒪᔪᖅ ᒥᐊᓂᖅᓯᕕᒃ  AW-06 

ᑖᒃᑯᐊ ᓂᒋᐊᓂᒃ ᐊᒻᒪᓗ ᑲᓇᓐᓇᖓᓂ ᑕᓯᐅᔭᕐᔪᐊᑉ ᐃᒪᖓᑕ ᐊᐃᕕᖏᑦ ᓯᕗᓪᓕᖅᐹᒥᒃ ᖃᐅᔨᓴᖅᑕᐅᓚᐅᖅᓯᒪᕗᑦ ᑖᒃᓱᒪ 

ᐳᐊᕐᓐ et al. (1995) ᑐᓐᖓᕕᖃᑦᑐᑎᒃ ᓇᓃᓐᓂᕆᖃᑦᑕᖅᑕᖏᓐᓂᒃ, ᑭᓯᐊᓂᓕ ᑕᐃᒪᓐᖓᓂᒃ, ᑯᓯᖅᓯᐊᒃᓴᔭ 

ᐱᑕᖃᖃᑦᑕᓂᖅᓴᐅᓕᖅᑐᖅ ᐊᔾᔨᒌᖃᑦᑕᕈᓐᓃᖅᑐᑎᓪᓗ ᑖᒃᑯᐊ ᑲᑎᓐᖓᔪᑦ ᐊᐃᕖᑦ ᐊᒻᒪᓗ ᑕᓯᐅᔭᕐᔪᐊᑉ 

ᐃᒪᖓᓂ−ᑕᐃᕕᔅᓯᑐᕋᐃᑦ ᐃᑭᖓᓂ ᐊᐃᕕᖏᑦ (ᓯᑑᕙᑦ 2008a). ᐱᔭᕇᖅᑕᐅᓯᒪᔪᒃᑯᑦ ᐅᕝᕙᓘᓐᓃᑦ ᐃᓗᓕᖃᒻᒪᕆᑦᑐᒥᒃ 

ᖃᐅᔨᓴᕐᓂᖅᑕᖃᖅᓯᒪᖏᒻᒪᑦ. ᑐᓐᖓᕕᖃᑦᑐᑎᒃ ᐊᒥᓲᖏᑦᑐᓂᒃ ᐊᐃᕕᕐᓂᒃ ᑕᑯᔭᐅᖃᑦᑕᕐᓂᐅᔪᑦ ᐊᖏᔪᐊᓗᒻᒥ ᓄᓇᒥ 

ᐊᑯᓂᐅᓕᖅᑐᒃᑯᑦ, ᕆᑦᓱᑦ ᐊᒻᒪᓗ ᑲᒻᐱᐅᓪ (1988) ᐊᒻᒪᓗ ᐳᐊᕐᓐ et al. (1995) ᓇᓚᐅᒃᑖᖅᓯᓚᐅᖅᑑᒃ ᐅᓄᕐᓂᖏᓐᓂᒃ 



ᐊᐃᕖᑦ ᒥᒃᓵᓄᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ - ᐱᓕᕆᔾᔪᑕᐅᓂᐊᕐᓗᓂ ᑎᑎᕋᖅᓯᒪᓂᖓ ᓯᕗᓪᓕᖅᐹᖅ - ᓯᑎᐱᕆ 2015 

18 

ᐃᒪᓐᓇᐅᔭᕆᐊᖏᓐᓂᒃ 410 ᐊᒻᒪᓗ 500 ᐊᐃᕖᑦ,  ᑕᒪᒃᑮᑦ (COSEWIC 2006). ᐅᓪᓗᒥᐅᔪᖅ, ᐱᑕᖃᖏᓗᐊᕐᓂᖓᓄᑦ 

ᖃᐅᔨᓴᕈᑎᕕᓂᕐᓂᒃ, ᐊᔪᓐᓇᕐᒪᑦ ᓇᓗᓇᐃᖅᓯᔭᕆᐊᔅᓴᖅ ᖃᓄᖅ ᑖᒃᑯᐊ ᐅᓄᖅᑎᒋᒻᒪᖔᑕ ᐊᐃᕖᑦ. ᑕᑯᒍᒃ ᓄᓇᖑᐊᖅ 2 

 

ᑎᑎᕋᖅᓯᒪᔪᑦ 2. ᐅᓄᕐᓂᖏᑎᒍᑦ ᓇᓚᐅᒃᑖᖅᑕᐅᓯᒪᔪᑦ, ᐆᒪᔪᐃᑦ ᑐᖁᑕᐅᓯᒪᔪᑦ ᑭᓪᓕᖏᑦ ᐊᒻᒪᓗ ᐊᖑᑕᐅᓯᒪᔪᑦ ᐊᑦᓛᓐᑎᒃ 

ᐊᐃᕕᖏᓐᓄᑦ ᑕᒫᓂ ᑲᓇᓐᓇᖅᐸᓯᐊᓂ ᑲᓇᑕᐅᑉ ᐅᑭᐅᖅᑕᖅᑐᐊᓂ ᐊᒻᒪ ᐊᒥᓲᓂᖅᐹᖑᑐᐃᓐᓇᕆᐊᓖᑦ ᐲᖅᑕᐅᔪᑦ 

ᖁᕝᕙᓯᓐᓂᖏᑦ (ᐆᒪᔪᖅᑕᐅᔪᓐᓇᓪᓗᐊᖅᑐᑦ ᐅᓄᕐᓂᖏᑦ) ᐊᑦᓛᓐᑎᒃ ᐊᐃᕕᖏᓐᓄᑦ ᑲᓇᓐᓇᖓᓂ ᑲᓇᑕᐅᑉ ᐅᑭᐅᑕᖅᑐᖓᓂᑦ 

ᐊᐃᕖᑦ ᑲᑎᓐᖓᔪᑦ/ᒥᐊᓂᖅᓯᕕᐅᑉ 

ᐊᒡᒍᖅᑐᖅᓯᒪᓂᖓ 

ᐅᓄᕐᓂᖏᑦ 

ᓇᓚᐅᒃᑖᖅᑕᐅᓯᒪᔪᑦ 

ᐊᐃᕕᖅᑕᐅᔪᓐᓇᓪᓗᐊᕋᔭᖅᑐᑦ 

ᐅᓄᕐᓂᖏᑦ 

ᖁᑦᑎᑦᑐᖅ 

ᓴᓐᓂᕈᑎᐅᑉ ᐃᒪᖓ (BB)/AW-

01 

1249-1251 10-11 

ᐱᖓᓐᓇᖓ Jones Sound 

(WJS)/AW-02 

470-503 7-14 

Penny Strait- ᑕᓪᓗᕈᑎᐅᑉ 

ᐃᒪᖓ (PS-LS)/AW-03 

623-831 12-24 

ᕿᑎᐊᓂ 

ᐅᑭᐅᖅᑕᖅᑑᑉ 

ᓴᓂᕋᔭᐅᑉ ᐃᒪᖓᓂ 

(ᐅᐊᓐᓇᖅᐸᓯᐊᓂ ᐊᒻᒪᓗ 

ᕿᑎᐊᓂ ᓴᓂᕋᔭᐅᑉ ᐃᒪᖓᑕ 

ᐊᐃᕕᖏᑦ)/ AW-04   

8,153-13,452 135-166 

ᑲᖏᖅᓱᐊᓘᑉ ᐃᒪᖓ-ᕿᑭᖅᑖᓘᑉ 

ᐃᑭᖓᓂ  

ᒫᓐᓇᐅᔪᖅ 

ᓇᓚᐅᒃᑖᖅᑕᐅᓯᒪᖏᑦᑐᑦ 

--- 

ᖃᐅᔨᒪᓇᓐᖏᑦᑐᖅ ᓂᒋᖅ ᐊᒻᒪᓗ ᑲᓇᓐᓇᖓ 

ᑲᖏᖅᓱᐊᓘᑉ ᐃᒪᖓᓂ  

ᒫᓐᓇᐅᔪᖅ 

ᓇᓚᐅᒃᑖᖅᑕᐅᓯᒪᖏᑦᑐᖅ 

. 

--- 

 (ᓯᑑᕙᑦ ᐊᒻᒪᓗ ᕼᐋᒥᑕᓐ 2013, DFO 2013) 

 

ᐅᓄᕐᓂᖏᑦ ᐊᐃᕕᖅᑕᐅᔪᓐᓇᓪᓗᐊᖅᑐᑦ ᒥᒃᓴᐅᓴᒃᑕᐅᓯᒪᔪᑦ ᑭᒡᒐᖅᑐᐃᔪᑦ ᑲᑎᑦᑐᒋᑦ ᐆᒪᔪᐃᑦ ᐲᖅᑕᐅᔪᓐᓇᖅᑐᑦ ᐃᓄᓐᓄᑦ 

ᖃᓄᐃᓘᕐᕕᓕᒫᓄᑦ ᐊᐃᕖᑦ ᓄᖑᓴᖅᑕᐅᖏᓪᓗᑎᑦ ᒪᑭᒪᑎᑕᐅᓗᑎᑦᑦ ᖁᕝᕙᓯᓐᓂᖏᑦ. 

2.7 ᖃᐅᔨᓴᕐᓂᖅ 

ᐅᑯᓄᖓ ᖃᐅᔨᓴᕐᓂᖅᑕᖃᕆᐊᓕᒃ: 

 ᓇᓗᓇᐃᕐᓗᒍ ᐅᓄᕐᓂᖏᑕ ᓇᓚᐅᒃᑖᖅᑕᐅᓯᒪᔪᑦ ᑲᖏᖅᓱᐊᓘᑉ ᐃᒪᖓᓂ−ᕿᑭᖅᑖᓘᑉ ᐃᑭᖓᓂ ᐊᒻᒪᓗ ᓂᒋᐊᓂ 

ᐊᒻᒪᓗ ᑲᓇᓐᓇᖓᓂ ᑲᖏᖅᓱᐊᓘᑉ ᐃᒪᖓᑕ ᐊᐃᕕᖏᑦ;  

 ᑲᔪᓯᓗᓂ ᖃᐅᔨᓴᕐᓂᖅ ᐊᐅᖏᑎᒍᑦ ᐊᔾᔨᒌᖏᓐᓂᖏᑦ ᐊᒻᒪᓗ ᐊᐃᕖᑦ ᐃᒻᒥᒃᑰᖓᐅᓐᓂᖏᑎᒍᑦ.  

 ᑲᔪᓯᓗᓂ ᖃᐅᔨᓴᕐᓗᓂ ᐊᒻᒪᓗ ᓇᓗᓇᐃᕆᐊᕐᓗᒍ ᐅᓗᕆᐊᓇᕈᓐᓇᖅᑐᑦ ᐃᓄᐃᑦ ᐱᓕᕆᓂᖏᓐᓄᑦ (ᓱᕐᓗ 

ᐆᒥᐊᕐᔪᐊᒃᑯᑦ ᐊᖅᑯᑎᐅᖃᑦᑕᖅᑐᑦ, ᓂᐹᕿᔪᓄᑦ, ᐳᓚᕋᖅᑐᓕᕆᓂᖅ)  

 ᓇᓗᓇᐃᕐᓗᒍ ᑕᐅᖅᓰᖃᑦᑕᕐᓂᖅ ᑲᑐᔾᔭᐅᔪᑎᒍᑦ ᑲᓇᑕᒥ/ᐊᑯᑭᑦᑐᓂ ᐊᐃᕕᖏᓐᓂᒃ ᖃᐅᔨᒋᐊᕐᓗᑎᒃ 

ᐊᓯᔾᔨᖅᐸᓪᓕᐊᔪᓂᒃ ᓇᔪᒐᖏᓐᓂᒃ ᐊᑐᐃᓐᓇᐅᔪᓂᒃ (ᓯᑯᒥᒃ ᐊᒻᒪᓗ ᓂᕿᖏᓐᓂᒃ);ᐊᒻᒪᓗ ᖃᐅᔨᓴᐃᓗᑎᒃ 

ᓯᐊᒻᒪᒃᑎᖅᓯᒪᓂᕆᔭᖏᓐᓂᒃ ᐊᒻᒪ ᐊᒡᒍᖅᑐᖅᓯᒪᓂᖏᑦ ᐊᐃᕕᑦ ᖃᔅᓯᐅᖕᒪᖔᑕ. 

 

3. ᐃᓅᓯᓕᕆᓂᕐᒧᑦ, ᐃᓕᖅᑯᓯᕐᒧᑦ ᐊᒻᒪᓗ ᑮᓇᐅᔭᓕᐅᕐᓂᕐᒧᑦ ᐱᒻᒪᕆᐅᓂᖓ ᐃᒪᕐᒥᐅᑕᓕᕆᓂᐅᑉ  

 

ᐊᕐᕌᒎᓄᑦ ᐅᓄᖅᑐᒻᒪᕆᐊᓗᓐᓄᑦ, ᐊᐃᕖᑦ ᐊᑐᖅᑕᐅᖃᑦᑕᖅᓯᒪᕗᑦ ᐃᓄᓐᓄᑦ ᓂᕿᒋᔭᐅᓪᓗᑎᒃ ᐊᒻᒪᓗ ᑭᓱᖃᕈᑎᐅᓪᓗᑎᒃ 

ᐱᒻᒪᕆᐅᔪᓄᑦ ᖃᐅᑕᒫᑦ ᐃᓅᓇᓱᐊᕐᓂᕐᒧᑦ. ᐊᐃᕖᑦ ᓂᕿᖏᑦ ᓂᕆᔭᐅᓱᖑᒻᒥᔪᑦ ᐆᓯᒪᖏᑎᓪᓗᒍ, ᐆᓯᒪᑎᓪᓗᒍ 

ᐅᕝᕙᓘᓐᓂᑦ ᐃᒍᓇᐅᑎᓪᓗᒍ ᐃᓄᓐᓄᑦ. ᐊᒻᒨᒪᔪᐃᑦ ᐊᐃᕖᑦ ᐊᕿᐊᕈᖓᓃᑦᑐᑦ ᒪᒪᕆᔭᐅᓗᐊᓐᖑᐊᕐᒥᔪᑦ ᐃᓚᖏᓐᓄᑦ 

ᐃᓄᐃᑦ ᓄᓇᓕᖏᓐᓄᑦ (ᐴᕐᒪᓐ 1998; ᐅᕕᑦᕗᐊᑦ 2008). ᐃᓚᖏᑦ ᓄᓇᓖᑦ ᐊᐃᕕᒥᓂᕐᒥᒃ ᓂᕿᑖᖃᑦᑕᓕᖅᑐᑦ ᐊᒻᒪᓗ 

ᑑᒑᓂᒃ ᐊᖑᓇᓱᒃᑎᓂᒃ ᐊᓯᖏᓐᓃᑦᑐᓂᒃ ᓄᓇᓕᓐᓂ ᓇᒻᒥᓂᖅ ᐱᓇᓱᓐᖏᖔᖅᑐᑎᒃ (ᐃᒪᕐᒥᐅᑕᓕᕆᔨᒃᑯᑦ 2012b).  

ᑕᐃᒪᓐᖓᓂᑐᖄᓗᒃ, ᐊᐃᕕᒥᓂᕐᒦᖔᖅᑐᑦ ᑭᓱᖃᕈᑎᐅᖃᑦᑕᖅᓯᒪᕗᑦ ᐊᒥᓱᓄᑦ ᐊᑐᖅᑕᐅᖃᑦᑕᓲᓄᑦ 

ᐅᑭᐅᖅᑕᖅᑐᒥᐅᑕᐅᓪᓗᓂ ᓲᕐᓗ ᐊᐃᕖᑦ ᓴᐅᓂᖏᑦ ᓴᓇᓐᖑᐊᖅᑕᐅᓲᖑᓪᓗᑎᒃ, ᑐᐱᕐᓄᑦ ᖃᓇᒋᓕᐅᔾᔭᐅᓪᓗᑎᒃ, ᐊᒻᒪᓗ 

ᐊᔭᐅᑉᐱᐊᕆᔭᐅᓪᓗᑎᒃ, ᑐᒑᖏᑦ ᐅᓈᓕᐊᕆᔭᐅᓪᓗᑎᒃ, ᐃᒡᒑᒃ, ᑎᒍᒻᒥᕖᑦ, ᐊᒻᒪᓗ ᓴᓇᐅᒐᐃᑦ, ᐃᕙ ᓗᓕᐊᖑᓪᓗᑎᒃ 

ᒥᖅᓱᕈᑎᐅᓂᐊᕐᓗᑎᒃ, ᐊᒻᒪᓗ ᐊᒥᖓ ᑐᑉᐱᐊᖑᓪᓗᓂ ᐊᒻᒪᓗ ᐊᑦᑐᓈᓕᐊᕆᔭᐅᓪᓗᓂ. ᑑᒑᖓ ᐊᒻᒪᓗ ᐅᓱᐊᖓ 

ᐊᑭᑐᔪᒻᒪᕆᐊᓘᒃ ᑮᓈᐅᔭᖅᑖᕈᑎᐅᓲᑦ, ᐱᓗᐊᖅᑐᒥᒃ, ᐊᖑᓇᓱᑉᐸᑦᑐᓄᑦ ᓄᓇᓕᓐᓄᑦ. ᑑᒐᖏᑦ ᐊᐃᕕᐅᑉ ᐊᑐᖅᑕᐅᒐᔪᑉᐳᑦ 

ᓴᓇᓐᖑᐊᑕᐅᓪᓗᑎᒃ ᐊᒻᒪᓗ ᓂᐅᕐᕈᑕᐅᓪᓗᑎᒃ ᐃᓗᐊᓂ ᓯᓚᑕᓄᓪᓗ ᓄᓇᕗᑦ ᓄᓇᑕᕈᑎᐅᑉ ᐃᓗᐊᓂ.  

ᓂᐅᕐᕈᑕᐅᖏᓐᓂᖅᓴᐅᖓᓗᐊᖅᑎᓪᓗᒍ ᐊᐃᕕᑦ ᑭᓱᕋᔭᖏᑦ ᓂᕐᔪᑎᐅᖃᑎᖏᓐᓂᑦ ᐅᑭᐅᖅᑕᖅᑐᕐᒥ, ᓄᓇᕐᔪᐊᕐᒥ 

ᓂᐅᕐᕈᑕᐅᖃᑦᑕᖅᑐᑦ ᓱᓕ, ᐊᖅᑯᑎᖃᕐᖢᑎᒃ ᖃᓪᓗᓈᑦ ᓄᓇᖓᓐᓂ ᑲᓇᑕᒥ.  ᓄᓇᕐᔪᐊᕐᒥ ᓂᐅᕐᕈᑕᐅᖃᑦᑕᖅᑐᑦ ᐊᐃᕕᑦ 

ᑭᓱᑯᑦᑎᖏᑦ ᓴᓇᓐᖑᒐᐅᓪᓗᑎᒃ ᐊᒻᒪᓗ ᓴᓇᓐᖑᐊᖅᓯᒪᖏᑦᑐᑦ ᑐᒑᖏᑦ, ᓴᐅᓂᖏᑦ, ᑭᒍᑎᖏᑦ, ᓴᐅᓂᕕᓂᖏᑦ 

ᓂᐊᖁᖏᓪᓗ.  ᓄᓇᕐᔪᐊᕐᒥ ᓂᐅᕐᕈᑕᐅᖃᑦᑕᖅᑐᑦ ᑲᓇᑕᒥᐅᑦ ᐊᐃᕕᕕᓂᖏᑦ ᐅᐃᕖᑦ ᓄᓇᕐᔪᐊᖓᓐᓂ ᑕᕆᐅᑉ ᐊᑭᐊᓂ, 

ᐃᓐᑎᐊᒥ, ᓴᐃᓇᒥ, ᔭᐹᓐᒥ, ᑯᕆᐊᒥ, ᓯᓐᖓᐳᐊᒥ, ᐊᒥᐊᓕᒃᑲᓐ ᐊᒻᒪᓗ ᐋᔅᑐᕋᐃᓕᐊᒥ (ᓵᒃᐳᑦ ᐱᓕᕆᖃᑎᖏᓪᓗ 2014). 

 

 

ᐊᐃᕝᕙ ᒐᓱᐊᕐᓂᖅ ᐊᐅᓚᕈᔾᔨᓂᒃᑯᑦ ᐊᐃᕝᕙ ᒐᓱᒍᓐᓇᖅᑎᑕᐅᔪᒥᒃ ᐃᓚᖏᓐᓂ ᓄᓇᓖᑦ 

ᑮᓇᐅᔭᖅᑖᕈᑎᓪᓗᐊᑕᐅᖃᑦᑕᒻᒪᕆᑉᐳᑦ ᓄᓇᓕᓐᓂ ᐊᐅᓚᕈᔾᔨᔨᐅᔪᓄᑦ ᐊᒻᒪᓗ ᑕᐃᒃᑯᐊ ᐊᐅᓚᕈᔾᔭᐅᓂᐊᖅᑐᑦ 

ᓂᐅᕕᖃᑦᑕᖅᑐᑎᒃ ᑭᓱᑐᐃᓐᓇᕐᓂᒃ ᐊᑐᕆᐊᓕᒻᒥᓂᒃ ᐊᒻᒪᓗ ᐱᔨᑦᑎᖅᑕᐅᓂᕐᒥᓄᑦ (ᓂᕿᓂᒃ, ᓴᓇᐅᒐᐃᑦ, ᐊᒻᒪᓗ 

ᑐᔪᕐᒥᕕᖏᓐᓄᑦ). ᐊᖑᓇᓱᒋᐊᕈᔾᔭᐅᖃᑦᑕᖅᑐᑦ ᐊᔪᓐᖏᑎᑕᐅᕗᑦ ᐱᓯᒪᑦᑎᔪᓐᓇᕐᓗᑎᒃ ᑑᒑᓂᒃ, ᐅᓱᖓᓂᒃ ᐊᒻᒪᓗ 

ᓂᐊᖁᖓᓂᒃ ᐊᐃᕖᐅᑉ, ᑭᓯᐊᓂᓕ ᓂᕿᖓ ᐱᔭᐅᓗᓂ ᓄᓇᓕᓐᓄᑦ ᓂᕆᔭᐅᓂᐊᕐᒪᑦ.  

 

ᐊᐃᕝᕙ ᒐᓱᐊᕐᓂᖅ, ᐱᓗᐊᖅᑐᒥᒃ ᑕᒪᒃᑯᓇᓂ ᓄᓇᒋᔭᐅᕙ  ᑦᑐᒥᓂᕐᓂ, ᐃᑲᔪᕐᓂᖃᖅᐳᑦ ᐃᒻᒥᒃᑰᕈᓐᓇᓂᕐᒥᒃ  ᑕᒪᒃᑮᓐᓄᑦ 

ᐃᓗᐊᓂ ᐊᒻᒪᓗ ᕿᑎᖏᓐᓂ ᓄᓇᓖᑦ, ᐱᕕᒃᓴᖃᑦᑎᑦᑎᓗᓂ ᑐᓴᖅᑕᐅᑎᑦᑎᓗᓂ ᖃᔨᒪᔭᕆᔭᐅᔪᓂᒃ ᐃᓅᓱᓐᓂᖅᓴᓄᑦ 

ᐊᒻᒪᓗ ᓄᓇᖃᑦᑎᐅᔪᓄᑦ ᐊᒻᒪᓗ ᓴᓐᖓᑎᕐᓗᓂ ᐃᓚᒌᓐᓂᕐᒧᑦ ᐊᒃᑐᐊᓂᐅᔪᑦ ᐊᒻᒪᓗ ᓄᓇᓕᓐᓂ ᑲᑎᓐᖓᓂᐅᑉ. ᑖᒃᑯᐊ 

ᐃᓕᖅᑯᓯᖅᑎᒍᑦ ᐱᒻᒪᕆᒋᔭᐅᔪᑦ ᐊᔪᕐᓇᕐᒪᑕ ᐆᑦᑐᖅᑕᐅᒋᐊᖏᓐᓂᒃ ᑮᓇᐅᔭᓕᐅᕐᓂᒃᑯᑦ ᑭᓯᐊᓂᓕ ᐱᒻᒪᕆᐊᓘᔪᑦ ᐃᑲᔫᑎᔪᑦ 

ᐋᖅᑭᐅᒪᑎᑦᑎᓂᕐᒧᑦ ᐃᓄᐃᑦ ᐃᓅᓯᖓᓂᒃ.          ᐊᐃᕝᕙ  ᒐᓱᖃᑦᑕᕐᓂᖅ, ᐊᒻᒪᓗᒃᑕᐅᖅ ᑲᑐᔾᔨᓂᖅ 

ᐊᐃᕕᒥᓂᕐᒦᖔᖅᑐᓂᒃ, ᐃᓚᒋᒻᒪᕆᑉᐹ ᐃᓅᓯᕐᒧᑦ, ᐃᓕᖅᑯᓯᕐᒧᑦ ᐊᒻᒪᓗ ᑮᓇᐅᔭᖃᕋᓱᐊᕐᓂᕐᒧᑦ ᐃᓄᓐᓄᑦ ᐊᒻᒪᓗ 

ᑮᓇᐅᔭᖅᑖᕈᑕᐅᔪᓐᓇᕐᓂᖓ ᓂᕿᖓ ᐊᒻᒪᓗ ᑑᒑᖓ ᐱᒻᒪᕆᐊᓘᓪᓗᓂ (COSEWIC 2006).  

 

4. ᒥᐊᓂᖅᓯᔾᔪᑎᓄᑦ ᐱᔾᔪᑎᐅᔪᑦ 

4.1 ᐃᒪᕐᒥᐅᑕᕐᓂᐊᕐᓂᕐᒧᑦ ᐱᔾᔪᑎᐅᔪᑦ  

ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐊᑕᖐᓯᒪᔭᕆᐊᖃᖅᐳᑦ ᐃᓗᓕᓕᒫᑦᑎᐊᖓᓂᒃ ᐃᖃᓗᓕᕆᓂᐅᑉ, 

ᐱᓗᐊᖅᑐᒥᒃ, ᑕᐃᒃᑯᐊ ᐊᒃᑐᐊᓂᖃᑦᑐᑦ ᑲᔪᓰᓐᓇᕈᓐᓇᕐᓂᖏᓐᓄᑦ ᓂᕐᔪᑏᑦ ᐃᓱᒪᒋᔭᐅᔪᑦ, ᓇᔪᒐᖃᕝᕕᖏᑕ 

ᐃᓱᒪᔅᓴᖅᓯᐅᕈᑕᐅᓂᖏᓐᓄᑦ ᒻᒪᓗ ᖃᐅᔨᓴᕐᓂᕐᒧᑦ..  

 

ᐅᓄᕐᓂᖏᑎᒍᑦ ᓇᓚᐅᒃᑖᖅᑕᐅᓯᒪᔪᑦ  

ᒫᓐᓇᐅᔪᕐᓕ ᓇᓚᐅᒃᑖᖅᑕᐅᓯᒪᔪᑦ ᐊᑐᐃᓐᓇᐅᓕᖅᑎᓪᓗᒋᑦ ᑎᓴᒪᓄᑦ  6-ᓄᓪᓗᑭᐊᖅ ᐊᐃᕕᕐᓄᑦ ᐊᕕᒃᓯᒪᔪᓄᓪᓘᓐᓃᑦ 

ᑲᑎᓐᖓᔪᓄᑦ ᐊᐅᓚᑕᐅᔪᓄᓪᓘᓐᓃᑦ, ᐅᓄᕐᓂᖏᑎᒍᑦ ᓇᓚᐅᒃᑖᖅᑕᐅᓯᒪᔪᑦ ᓱᓕ ᐱᔭᐅᔭᕆᐊᓖᑦ ᑲᖏᖅᓱᐊᓘᑉ 

ᐃᒪᖓᓂ−ᕿᑭᖅᑖᓘᑉ ᐃᑭᖓᓂ ᐊᐃᕕᖏᓐᓄᑦ ᐊᒻᒪᓗ ᓂᒋᖅ ᐊᒻᒪᓗ ᑲᓇᓐᓇᖓ ᑲᖏᖅᓱᐊᓘᑉ ᐃᒪᖓᓂ ᐊᐃᕕᖏᓐᓄᑦ. 

ᑮᓇᐅᔭᓂᒃ ᖃᐅᔨᓴᕐᓂᕐᒧᑦ ᓱᓕ ᐱᔭᕆᐊᖃᒻᒪᑕ ᓇᓚᐅᒃᑖᖅᑕᐅᔪᓐᓇᓂᐊᕐᓗᑎᒃ ᐅᓄᕐᓂᖏᑎᒍᑦ ᐊᒻᒪᓗ 

ᐃᓱᒪᔅᓴᖅᓯᐅᕈᑎᔅᓴᒥᒃ ᓴᖅᑮᓗᑎᒃ ᑲᔪᓰᓐᓇᕈᓐᓇᑐᒃᑯᑦ ᐊᖑᓇᓱᒃᑕᐅᔪᓐᓇᕐᓂᖏᓐᓄᑦ ᑭᓪᓕᒋᔭᐅᓂᐊᖅᑐᓂᒃ.  

 

ᓄᖑᑦᓯᕙᓪᓕᐊᖏᓪᓗᓂ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ 

ᐱᒻᒪᕆᐅᕗᕐᓕ ᐸᖅᑭᔭᐅᑦᑎᐊᕈᓐᓇᖁᓪᓗᒍ ᐊᐃᕖᑦ ᐊᒻᒪᓗ ᐊᖑᓇᓱᓐᓂᐅᖃᑦᑕᖅᑐᖅ ᐊᐃᕕᕐᓂᒃ ᑲᔪᓯᔪᓐᓇᕐᓗᓂ. ᑲᓇᑕᒥ 

ᐊᒻᒪᓗ ᓯᓚᑖᓂ ᐊᖏᓪᓕᕙ  ᓪᓕᐊᑐᐃᓐᓇᕐᒪᑦ ᐊᒃᓱᕈᓐᓇᖅᑐᐃᑦ ᖃᐅᔨᒪᑎᑦᑎᓗᓂ ᐊᐃᕖᑦ ᐊᖑᓇᓱᒃᑕᐅᓂᖏᓐᓂᒃ 

ᑲᔪᓰᓐᓇᕈᓐᓇᑐᒃᑯᑦ. ᑕᒪᓐᓇ ᐋᖅᑭᒃᓯᒪᔪᖅᑕᖃᕆᐊᖃᕐᓂᐊᖅᑐᖅ ᑭᓪᓕᒋᔭᐅᓂᐊᖅᑐᓂᒃ ᐃᓘᓐᓇᖏᓐᓄᑦ ᐊᐃᕕᕐᓄᑦ.  



ᐊᐃᕖᑦ ᒥᒃᓵᓄᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ - ᐱᓕᕆᔾᔪᑕᐅᓂᐊᕐᓗᓂ ᑎᑎᕋᖅᓯᒪᓂᖓ ᓯᕗᓪᓕᖅᐹᖅ - ᓯᑎᐱᕆ 2015 

ᖁᑭᖅᑕᐅᔪᑦ ᐊᒻᒪᓗ ᔭᒐᐃᔭᐅᔪᑦ ᐅᓄᕐᓂᖏᑦ  

ᓱᓕᔪᓂᒃ ᖁᑭᖅᑕᐅᔪᓄᑦ ᐊᒻᒪᓗ ᔭᒐᐃᔭᐅᔪᓄᑦ ᓇᐃᓴᐅᑎᑦ ᐱᒻᒪᕆᐊᓘᕗᑦ ᑐᑭᓯᐅᒪᒍᓐᓇᕐᓂᐊᕋᑦᑕ ᐊᒃᑐᐃᓂᖃᕐᓂᖓᓂᒃ 

ᐊᖑᓇᓱᖃᑦᑕᕐᓂᐅᑉ ᐊᒻᒪᓗ ᐊᖏᓂᖅᐹᒃᑯᑦ ᑲᔪᓰᓐᓇᕈᓐᓇᑐᒃᑯᑦ ᐊᖑᓇᓱᒃᑕᐅᔪᓐᓇᖅᑐᑦ ᑭᓪᓕᖃᖁᓪᓗᒋᑦ. ᖁᑭᖅᑕᐅᔪᑦ 

ᐊᒻᒪᓗ ᔭᒐᐃᔭᐅᔪᓄᑦ ᓇᐃᓴᐅᑎᑦ ᐊᔾᔨᒌᖃᑦᑕᖏᓚᑦ ᐊᒻᒪᓗ ᐊᑕᒌᖏᑦᑐᑎᒃ ᑕᒫᓂ ᓄᓇᕗᒥᒃ ᓄᓇᑖᕈᑎᐅᑉ ᐃᓗᐊᓂ. 

ᓇᓗᓇᐃᖅᑎᕆᔭᕆᐊᖃᖅᐳᑦ ᖁᑭᖅᑕᐅᔪᓄᑦ ᐊᒻᒪᓗ ᔭᒐᐃᔭᐅᔪᓄᑦ ᓇᐃᓴᐅᑎᓂᒃ ᓇᓚᐅᒃᑖᖅᓯᔪᓐᓇᓂᐊᕐᒪᑕ 

ᑲᔪᓰᓐᓇᕈᓐᓇᑐᒃᑯᑦ ᐊᖑᓇᓱᒃᑕᐅᔪᓐᓇᓂᐊᖅᑐᓄᑦ ᑭᓪᓕᖏᓐᓂᒃ.  

 

 

ᐊᖑᓇᓱᒃᑎᐅᑉ ᐱᓕᒻᒪᔅᓴᕐᓂᖓ/ᐃᓄᐃᓴᒡᓕᕙᓪᓕᐊᑎᑦᑎᓂᖅ ᐊᓯᐅᔨᔭᐅᕙᒃᑐᑦ ᐅᓄᕐᓂᖏᓐᓂᒃ  

ᐱᓕᒻᒪᔅᓴᐃᓂᖅ ᐊᖑᓇᓱᖃᑦᑕᖅᑎᓂᒃ ᐊᒻᒪᓗ ᐃᓅᓱᒃᑐᓂᒃ ᓇᓗᓇᐃᖅᑕᐅᓯᒪᒋᕗᖅ ᐱᒻᒪᕆᐅᒋᐊᖓᓂᒃ ᑲᔪᓰᓐᓇᓂᒃᑯᑦ 

ᐋᖅᑭᐅᒪᑎᑦᑎᓇᓱᐊᕐᓂᕐᒧᑦ ᐊᐃᕝᕙ  ᒐᓱᖃᑦᑕᓂᕐᒥᒃ. ᑕᒪᓐᓇ ᐱᖃᓯᐅᔾᔨᒐᔭᕐᓗᓂ ᐱᓕᒻᒪᔅᓴᐃᓂᖅ ᐱᐅᓂᖅᐹᒃᑯᑦ 

ᐊᖑᓇᓱᒍᑎᓂᒃ, ᖃᖓᒃᑯᑦ ᐊᒻᒪᓗ ᓇᒥ ᐊᖑᓇᓱᓐᓂᐊᕐᒪᖔᑕ, ᐊᖑᓇᓱᒃᑎᐅᑉ ᐊᑦᑕᓇᐃᖅᓯᒪᓂᖓ, ᐸᕐᓇᐃᓂᖅ ᐊᒻᒪᓗ 

ᓱᕋᔾᔭᐃᑎᑦᑎᓂᖅ ᓂᕿᒥᒃ, ᐊᒻᒪᓗ ᖃᓄᖅ ᖃᑦᑏᓐᓇᐅᕚᓪᓕᑎᑦᑎᔪᓐᓇᕐᒪᖔᑕ ᖁᑭᖅᑕᐅᖃᑦᑕᖅᑐᓂᒃ ᐊᒻᒪᓗ 

ᔭᖓᐃᔭᐅᓪᓗᑎᒃ ᓇᐃᓴᐅᑎᖏᓐᓂᒃ ᖃᐅᔨᒪᔾᔪᑎᐅᓂᐊᕐᒪᑕ ᑲᒪᑦᑎᐊᕋᓱᐊᕐᓂᕐᒥᒃ ᐊᒻᒪᓗ ᐊᐅᓚᑦᑎᑎᐊᕐᓂᕐᒥᒃ 

ᐃᖃᓗᒐᓱᓐᓂᕐᒥᒃ ᐊᒻᒪᓗ ᐸᖅᑭᔭᐅᑦᑎᐊᖁᓪᓗᖏᑦ ᐊᐃᕖᑦ. ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

ᐸᕐᓇᐅᑎᓕᐅᕈᓐᓇᖅᑐᑦ ᐅᕝᕙ  ᓘᓐᓃᑦ ᐊᑐᖅᑕᐅᑦᑎᐊᕈᓐᓇᖅᑐᓂᒃ ᐊᐅᓚᑦᑎᓂᕐᒧᑦ ᐋᖅᑭᒃᓯᔪᓂᒃ ᐊᑐᖅᑕᐅᔪᓐᓇᖅᑐᓂᒃ 

ᓄᓇᓕᓐᓂ ᐊᖑᓇᓱᒃᑎᓄᑦ ᖃᑦᑏᓐᓇᐅᓂᖅᓴᐅᖁᓪᓗᒋᑦ ᖁᑭᖅᑕᐅᔪᑦ ᐊᒻᒪᓗ ᔭᒐᐃᔭᐅᔪᑦ ᐊᐃᕖᑦ ᐊᖑᓇᓱᒃᑐᖃᑦᑎᓪᓗᒍ.  

 

ᓇᐅᑦᑎᖅᓱᐊᖃᕐᓂᖅ ᐊᒻᒪᓗ ᐅᓂᒃᑳᖃᑦᑕᕐᓂᖅ  

ᐋᖅᑭᒃᑕᐅᓯᒪᔪᖃᓕᖅᐸᑦ ᐊᖑᓇᓱᒃᑕᐅᔪᓐᓇᖅᑐᓂᒃ/ᐃᓅᔾᔪᑎᐅᓇᓱᒋᐊᓕᓐᓂᒃ ᐊᐃᕕᕐᓂᒃ, ᐊᑐᖅᑕᐅᖃᑦᑕᓂᐊᖅᑐᒥᒃ 

ᐊᐅᓚᑦᑎᓂᕐᒧᑦ ᑐᖁᑕᐅᔪᓂᒃ ᐱᑕᖃᕆᐊᓕᒃ ᑕᒪᓐᓇ ᐊᐃᕝᕙ  ᒐᓱᖃᑦᑕᕐᓂᖅ ᒪᓕᒐᖃᑦᑎᐊᖁᓪᓗᒍ ᑭᓪᓕᖃᓪᓗᓂ.  

 

ᓈᒻᒪᓈᑦᑎᐊᑐᒃᑯᑦ, ᓱᓕᔪᓂᒃ ᐅᓂᒃᑳᖃᑦᑕᕐᓂᖅ ᐊᐃᕖᑦ ᐊᖑᓇᓱᒃᑕᐅᓯᒪᔪᓂᒃ ᐱᒻᒪᕆᐅᕗᖅ. ᐱᑕᖃᖏᑎᓪᓗᒍ ᐊᑕᖐᔪᒃᑯᑦ 

ᐊᒻᒪᓗ ᓱᓕᔪᒥᒃ ᓇᓚᐅᒃᑖᖅᑕᐅᓯᒪᔪᓂᒃ ᓄᓇᓕᓐᓂ ᐊᖑᓇᓱᓐᓂᐅᖃᑦᑕᖅᑐᓂᒃ, ᐊᐅᓚᑦᑎᔨᐅᖃᑎᒌᑦ 

ᖃᐅᔨᒪᑦᑎᐊᕆᐊᖃᑦᑐᑦ ᑭᓪᓕᑖᖅᑎᑦᑎᓕᕈᑎᒃ ᐊᖑᓇᓱᒃᑕᐅᔪᓐᓇᖅᑐᓂᒃ ᖃᓄᐃᖏᑎᐊᖅᑐᓂᒃ ᐊᐃᕕᖅᑕᖃᕈᓐᓇᖁᓪᓗᒍ 

ᑲᔪᓰᓐᓇᕈᓐᓇᓂᐊᖅᑐᓂᒃ ᐊᖑᓇᓱᒃᑕᐅᖃᑦᑕᑎᓪᓗᒋᑦ ᐃᓄᓐᓄᑦ. ᐱᕕᒃᓴᖃᓐᓂᕆᔭᐅᔪᑦ ᐅᓂᒃᑳᖃᑦᑕᓂᕐᒧᑦ ᐱᕕᖃᑦᑎᑦᑎᕗᑦ 

ᐊᖓᔪᖅᑳᓂᒃ ᖃᐅᔨᓴᕐᕈᓐᓇᕐᓗᑎᒃ ᐊᖑᓇᓱᓐᓂᐅᔪᓂᒃ ᑭᓪᓕᒋᔭᐅᔪᑦ ᐃᓱᓕᑕᐅᖃᑦᑕᕐᒪᑕ.  

 

ᑕᑯᕚᒃᓴᓂᒃ ᐊᖑᓇᓱᒍᔾᔨᓂᖅ 

ᐃᓘᓐᓇᖏᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᐱᓕᕆᐊᖃᕋᓱᐊᕆᐊᖃᖅᑐᑦ ᑕᑯᕚᒃᓴᓂᒃ ᐊᖑᓇᓱᒍᔾᔨᓂᒃᑯᑦ 

ᐱᕕᒃᓴᖃᖅᑎᑦᑎᓗᑎᒃ ᓴᓇᓗᑎᒡᓗ ᒪᓕᒐᕋᓛᓂᕐ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓄᓇᓕᖕᓂ ᒪᓕᒐᕆᔭᐅᓗᑎᒃ ᐅᕝᕙᓘᓐᓃᑦ 

ᐊᑐᕐᓗᑎᒃ ᐱᐅᓂᖅᐹᓂᕐᒃ ᒥᐊᓂᖅᓯᔾᔪᑎᓄᑦ ᐱᐅᓯᐅᔪᓂᒃ ᑕᑯᕚᒃᓴᓂᒃ ᐊᖑᓇᓱᒋᐊᖅᑐᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ. 

 

ᐅᒥᐊᕐᔪᐊᑦ ᐃᖏᕐᕋᖃᑦᑕᕐᓂᖏᑦ/ᐱᕙᓪᓕᐊᓂᕆᔭᐅᔪᑦ/ᐳᓚᕋᖅᑐᓕᕆᓂᖅ  

ᐅᓄᖅᑑᒻᒪᑕ ᐊᒃᑐᐃᓂᕆᔭᐅᒍᓐᓇᑐᑦ ᐊᒻᒪᓗ ᐅᓗᕆᐊᓇᖅᑐᑦ ᐊᐃᕕᕐᓄᑦ ᐊᒻᒪᓗ ᓇᔪᒐᖃᕝᕕᖏᓐᓄᑦ ᑕᒪᒃᑯᓇᓐᖓᑦ 

ᐱᕙᓪᓕᐊᓂᐅᔪᑎᒍᑦ ᐊᒻᒪᓗ ᐅᒥᐊᕐᔪᐊᖃᖃᑦᑕᓂᕐᒧᑦ. ᑕᒪᒃᑯᐊᓗ ᐱᖃᓯᐅᔾᔨᔪᓐᓇᖅᑐᑎᒃ ᐅᖅᓱᐊᓗᒻᒥᒃ ᑯᕕᔪᖃᑦᑎᓪᓗᒍ, 

ᐅᒥᐊᕐᔪᐊᑦ ᐊᐴᑎᓂᖏᑦ, ᐸᕝᕕᓴᐃᔪᖃᑦᑎᓪᓗᒍ ᐃᖏᕐᕋᓂᖏᓐᓂᒃ, ᐃᑉᐱᒋᔭᐅᒍᓐᓃᖅᑐᑦ ᓇᔪᒐᖃᕝᕕᐅᔪᑦ ᐅᕝᕙ  ᓘᓐᓃᑦ 

ᐆᒪᔪᓄᑦ ᐱᒻᒪᕆᐅᓗᐊᓐᖑᐊᖅᑐᑦ ᐃᓂᒋᔭᐅᓲᑦ (ᐃᕐᓂᐅᖅᕖᑦ, ᓄᓕᐊᕐᕖᑦ ᐅᕝᕙᓘᓐᓂᑦ ᐊᒫᒪᑦᑎᑦᑎᕕᐅᔪᑦ), ᓂᐹᕿᔪᓄᑦ 

ᐊᒻᒪᓗ ᑕᑯᖃᑦᑕᓐᖏᑕᒥᓂᒃ  ᐅᕝᕙᓘᓐᓂᑦ ᓂᕐᔪᑎᓂᒃ ᑲᑉᐱᐊᓱᖃᖏᑦᑐᓂᒃ ᖃᐅᔨᒍᑎᒃ ᐱᓕᕆᓂᒃᑯᑦ ᓲᕐᓗ 

ᑯᕕᑎᑦᑎᖃᑦᑕᕐᓂᖏᑦ ᐃᒥᕐᒥᒃ ᐃᑦᑕᖅᑯᑎᒋᔭᒥᓂᒃ. ᐳᓚᕋᖅᑐᓕᕆᓂᖅ ᐱᕙ  ᓪᓕᐊᑐᐃᓐᓇᕐᒪᑦ ᐅᑭᐅᖅᑕᖅᑐᒥ ᐊᒻᒪᓗ 

ᐃᓱᒫᓘᑎᐅᔪᑦ ᐊᖏᓪᓕᕙ  ᓪᓕᐊᑐᐃᓐᓇᖅᑐᑎᒃ ᐸᕝᕕᓴᐃᖃᑦᑕᕐᓂᖏᓐᓄᑦ ᐊᐃᕖᑦ ᓇᔪᒐᕆᓗᐊᓐᖑᐊᖅᑕᖏᓐᓂᒃ (ᓲᕐᓗ 

ᐅᒡᓖᑦ) ᐅᖃᐅᓯᐅᓯᒪᕗᑦ.  

4.2 ᐃᒪᕖᑦ ᐊᒻᒪᓗ ᓇᔪᒐᖃᕝᕕᐅᔪᓂᒃ ᐃᓱᒪᔅᓴᖅᓯᐅᕈᑎᖃᕐᓂᖅ  

ᐃᒪᕖᑦ ᓱᕈᖅᑕᐅᑦᑕᐃᓕᒪᓂᖏᓐᓄᑦ ᐱᓕᕆᐊᖑᔫᑉ ᐊᑖᓂ, ᓇᔪᒐᖃᕝᕕᐅᔪᑦ ᐊᒻᒪᓗ ᐆᒪᔪᓄᑦ ᓇᔪᖅᑕᐅᓗᐊᓐᖑᐊᖅᑐᑦ 

ᐃᒪᐃᑦ (EBSAs) ᑲᓇᓐᓇᖅᐸᓯᐊᓂ ᐅᑭᐅᖅᑕᖅᑑᑉ ᓇᓗᓇᐃᖅᑕᐅᓚᐅᖅᐳᑦ (ᐃᒪᕐᒥᐅᑕᓕᕆᔨᒃᑯᑦ 2011). ᐱᓕᕆᔨᒻᒪᕇᑦ 

ᑲᓇᑕᐅᑉ ᒐᕙ  ᒪᑐᖃᒃᑯᑦ ᐱᓕᕆᕕᖏᓐᓂ, ᐃᓕᓐᓂᐊᖅᕕᐅᔪᓂ, ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᔾᔨᒌᖏᑦᑐᑦ ᒐᕙ  

ᒪᒃᑯᑎᒎᖏᑦᑐᖅ ᑲᑐᔾᔨᖃᑎᒌᑦ ᐱᓕᕆᔪᓐᓇᑎᐊᖅᑐᑦ ᐊᔾᔨᒌᖏᑦᑐᑎᒍᑦ ᐃᓚᐅᖃᑕᐅᓚᐅᖅᐳᑦ. ᑖᓐᓇ EBSA 

ᓇᓗᓇᐃᖅᓯᔾᔪᑎᐅᓇᓱᐊᖅᑐᖅ ᐃᒪᖏᓐᓂᒃ ᓇᔪᒐᐅᓗᐊᓐᖑᐊᖅᑐᓂᒃ ᐊᒻᒪᓗ ᓂᕐᔪᑎᖃᓗᐊᓐᖑᐊᖅᑐᓂᒃ ᐊᒻᒪᓗ 

ᐊᑐᖅᑕᐅᒍᓐᓇᖅᑐᓂᒃ ᐃᑲᔫᑎᐅᓗᓂ ᑲᒪᒋᔭᖃᕐᓂᕐᒧᑦ ᑐᑭᑖᕋᓱᐊᖅᑐᖃᑦᑎᓪᓗᒍ.  

 

ᑖᒃᑯᐊ ᐊᐃᕕᖃᕐᓂᖏᑦ ᖃᐅᔨᓴᖅᑕᐅᓚᐅᖅᑐᑦ ᑐᓐᖓᕕᖃᑦᑐᑎᒃ ᐋᖅᑭᒃᑕᐅᓯᒪᔪᓂᒃ ᑕᕆᐅᕐᒥ ᐆᒪᔪᖃᕝᕕᐅᔪᑦ 

(ᐃᒪᕐᒥᐅᑕᓕᕆᔨᒃᑯᑦ 2004). 41 ᓇᓗᓇᐃᖅᑕᐅᓯᒪᔪᑦ ᑲᓇᓐᓇᖅᐸᓯᐊᓂ ᐅᑭᐅᖅᑕᖅᑑᑉ, 14 ᐱᖃᓯᐅᔾᔨᓚᐅᖅᑐᑦ ᐊᐃᕖᑦ 

ᐃᓚᒋᔭᐅᓪᓗᑎᒃ ᐊᐃᕕᖃᕐᓂᖏᑦ ᐱᖃᓯᐅᔾᔭᐅᓯᒪᔪᒧᑦ. ᑕᒪᒃᑯᐊ ᐃᓂᒋᔭᐅᓪᓗᐊᑕᖃᑦᑕᖅᑐᑦ ᐱᒻᒪᕆᐅᓂᖏᓐᓂᒃ 

ᓇᓗᓇᐃᖃᓯᐅᔾᔭᐅᓯᒪᕗᑦ ᐊᐃᕕᕐᓄᑦ ᐃᓚᖃᑦᑐᑎᒃ ᖃᐅᔨᒪᔭᐅᓂᖏᑦ ᓇᓃᖃᑦᑕᕐᒪᖔᑕ, ᓇᒥ ᐅᓪᓕᕙ  ᒻᒪᖔᑕ, 

ᓇᐅᒃᑰᐸᒻᒪᖔᑕ ᐃᖏᕐᕋᓪᓗᑎᒃ, ᓇᓂᖄᑦᑕᕐᒪᖔᑕ ᓴᖅᕙ  ᐃᑦ, ᐃᕐᓂᐅᖅᕖᑦ ᐊᒻᒪᓗ ᐊᒫᒪᑦᑎᑦᑎᕖᑦ.  

 

4.3 ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥ ᐱᔾᔪᑎᐅᔪᑦ  

 

ᓂᖀᑦ ᐊᑦᑕᓇᔾᔭᐃᖅᑕᐅᓯᒪᓂᖏᑦ 

 

ᐊᐃᕕᓐᓃᖔᖅᑐᓂᒃ ᖁᐱᕐᕆᔾᔪᑎᐅᖃᑦᑕᖅᓯᒪᔪᑦ ᐅᖃᐅᓯᐅᖃᑦᑕᖅᓯᒪᒻᒪᑕ ᐊᕐᕌᒍᓂ ᐊᓂᒍᖅᑐᓂ ᓄᓇᕗᒥ, 

ᓂᕆᔭᐅᓂᖏᓐᓄᑦ ᓂᕿᖓ ᖁᐱᕐᕈᖃᑦᑐᖅ ᑕᐃᔭᐅᔪᒥᒃ Trichinella nativa, ᐆᒪᔪᑦ ᐃᓗᐊᓂ ᑎᒥᖏᑕ ᐊᒻᒪᓗᒃᑕᐅᖅ 

ᐃᓚᖏᑦ ᑎᒻᒥᐊᑦ ᐊᒻᒪᓗ ᐃᒪᕐᒥᐅᑕᐃᑦ ᐱᑕᖃᓲᖑᒻᒥᔪᑦ. ᓄᓇᕗᑦ ᒐᕙ  ᒪᒃᑯᑦ ᐱᓕᕆᕕᖓᑦ ᐋᓐᓂᐊᖅᑐᓕᕆᔨᒃᑯᑦ 

ᑲᒪᒋᔭᖃᒻᒪᑕ ᓂᖀᑦ ᐊᑦᑕᓇᐃᖅᓯᒪᔭᕆᐊᖃᕐᓂᖏᓐᓄᑦ ᐃᓗᐊᓂ ᓄᓇᕗᑦ ᐊᒻᒪᓗ ᐋᖅᑭᒃᓯᓯᒪᓪᓗᑎᒃ ᐱᓕᕆᐊᒃᓴᓂᒃ 

ᖃᐅᔨᓴᕐᓂᕐᒧᑦ ᐊᐃᕖᑦ ᓂᕿᖏᓐᓂᒃ ᖃᑯᖅᑕᖃᒻᒪᖔᑕ ᐃᒪᓕᓐᓂᒃ ᐋᓐᓂᐊᖅᑖᕈᑕᐅᓲᑦ. ᐊᖑᓇᓱᒃᑏᑦ ᐊᐱᕆᔭᐅᓲᑦ  

ᖃᐅᔨᒃᑲᐃᖁᔭᐅᓪᓗᑎᒃ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐅᕝᕙ  ᓘᓐᓃᑦ ᓄᓇᕗᑦ ᒐᕙ  ᒪᒃᑯᑦ ᐊᕙ  

ᑎᓕᕆᔨᒃᑯᑦ ᖃᓂᒪᑦᑕᐃᓕᔪᓕᕆᔨᖓᓂᒃ ᑐᓴᖅᕕᐅᑲᓐᓂᕋᓱᐊᖅᑐᓂ ᐊᓯᒃᑲᓐᓂᖏᓐᓄᑦ ᑐᑭᓯᐅᒪᔾᔪᑎᓄᑦ ᓄᓇᕗᒥ ᓂᕿᓂᒃ 

ᖁᐱᕐᕈᖃᑦᑕᐃᓕᒪᑎᑦᑎᓂᕐᒧᑦ ᐱᓕᕆᐊᖑᔪᒥᒃ.  

 

 

ᑲᑎᒪᔨᕋᓛᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᐆᒪᔪᓄᑦ ᑲᓇᑕᒥ ᐊᒻᒪᓗ ᐆᒪᔪᑦ ᐃᓄᐃᓴᓗᐊᕆᐊᖏ ᐊᑦᑕᕆᔭᐅᓕᖅᑐᑦ 

ᐱᖁᔭᕐᔪᐊᖓ 

COSEWIC (ᑲᑎᒪᔨᕋᓛᑦ ᓄᖑᑐᐃᓐᓇᕆᐊᖃᓕᕐᓂᕋᖅᑕᐅᔪᓄᑦ ᐆᒪᔪᓄᑦ ᑲᓇᑕᒥ) ᑲᑎᒪᔨᕋᓛᖑᕗᑦ ᐱᓕᕆᔨᒻᒪᕇᑦ 

ᖃᐅᔨᓴᐃᖃᑦᑕᖅᑐᑦ ᐊᒻᒪᓗ ᐋᖅᑭᒃᓱᐃᖃᑦᑕᖅᑐᑎᒃ ᐆᒪᔪᓂᒃ ᓄᖑᑐᐃᓐᓇᕆᐊᖃᓕᖅᑐᓂᒃ ᑲᓇᑕᒥ. ᑖᒃᑯᐊ ᑲᑎᒪᔨᕋᓛᑦ 

ᐊᑐᖃᑦᑕᖅᑐᑦ ᐱᓕᕆᓇᓱᐊᖅᑐᑎᒃ ᑐᓐᖓᕕᖃᑦᑐᑎᒃ ᖃᐅᔨᓴᕐᓂᕐᒥᒃ, ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑎᒍᑦ 

ᖃᐅᔨᒪᔭᐅᔪᓂᒃ ᐊᒻᒪᓗ ᓄᓇᓕᓐᓄᑦ ᖃᐅᔨᒪᔭᐅᔪᓂᒃ ᖃᐅᔨᓴᐃᑎᓪᓗᒋᑦ ᓄᖑᑐᐃᓐᓇᕆᐊᖃᓕᕐᓂᖏᓐᓄᑦ ᓂᕐᔪᑏᑦ. 

ᓂᕐᔪᑏᑦ ᐋᖅᑭᒃᑕᐅᓯᒪᔪᑦ ᓄᖑᑐᐃᓐᓇᕆᐊᖃᓕᕐᓂᖏᓐᓄᑦ ᑖᒃᑯᓇᓐᖓᑦ ᑲᑎᒪᔨᕋᓛᓂᑦ COSEWIC ᒪᓕᒐᖅᑎᒍᑦ 

ᓴᐳᔾᔭᐅᓯᒪᒍᓐᓇᖅᐳᑦ ᐊᒻᒪᓗ ᐅᑎᖅᐸᓪᓕᐊᓂᖏᓐᓂᒃ ᐅᕝᕙᓐᓘᓐᓃᑦ ᑲᒪᒋᔭᐅᓂᖏᓐᓄᑦ ᐅᑯᑎᒎᓇ ᐆᒪᔪᑦ 

ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖏᑎᒍᑦ (SARA).  

 

ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓ ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᕐᔪᐊᕆᕙᐅᒃ ᓴᖅᑭᑕᐅᓯᒪᔪᑦ 

ᓴᐳᒻᒥᔭᐅᖁᓪᓗᒋᑦ ᑲᓇᑕᒥᐅᑦ ᓂᕐᔪᑎᖏᑦ ᐊᒻᒪ ᓇᔪᒐᖏᑦ ᓄᖑᑕᐅᖁᓇᒋᑦ ᐊᓯᖏᓐᓂᑦ ᐱᔭᕆᐊᖃᓕᖁᓇᑕᓗ, 

ᐅᑎᕐᔫᒥᑎᑦᓯᖁᓪᓗᒋᑦ ᓄᖑᑕᐅᒃᐸᑕ ᐊᓯᐊᓂᑦ ᓄᓇᓕᖕᓂᑦ ᐱᔭᐅᓗᑎᒃ, ᓄᖑᓐᓂᐊᖅᑐᒋᔭᐅᓕᖅᐸᑕ ᐅᕝᕙᓘᓐᓃᑦ 

ᐊᑦᑕᕆᔭᐅᓕᖅᐸᑕ ᓂᕐᔪᑎᑦ, ᐊᒻᒪ ᑎᓕᐅᕆᖁᓪᓗᒋᑦ ᑲᒪᔨᐅᔪᓂᒃ ᑎᑎᕋᖅᑕᐆᒪᔪᓄᑦ ᐃᓕᔭᐅᓯᒪᔪᑦ ᐱᑐᐃᓐᓇᐅᖏᑦᑐᒃᑯᑦ 

ᐃᓱᒫᓗᒍᑕᐅᓕᖅᑐᓄᑦ ᐊᑐᖅᑕᐅᕙᒃᐳᖅ ᐊᑦᑕᕐᓇᖅᑐᒦᒍᓐᓃᖁᓪᓗᖏᑦ ᓂᕐᔪᑎᑦ.  ᑕᐃᒪᓕ ᓂᕐᔪᑎᑦ ᑎᑎᕋᖅᑕᐅᒪᕕᖕᒧᑦ 

ᐃᓕᔭᐅᒃᐸᑕ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᔪᑦ ᐊᑖᒍᑦ, ᒥᐊᓂᖅᓯᔾᔪᑎᒃᓴᓂᒃ ᐸᕐᓇᐅᑎᓂᒃ ᑎᑎᕋᕆᐊᖃᓕᕋᔭᖅᑐᑦ 

ᓇᓗᓇᐃᖅᓯᓗᑎᒃ ᖃᓄᐃᓕᐅᕆᐊᖃᕐᒪᖔᑕ ᐃᑲᔪᖅᓯᒐᓱᐊᖅᑎᓪᓗᒋᑦ ᐅᑎᖅᔫᒥᑎᑕᐅᓂᖏᓐᓄᑦ ᓂᕐᔪᑎᑦ 

ᓄᖑᑦᑎᐊᒻᒪᕆᖁᓇᖏᑦ.  ᐊᓯᐊᓂᑦ ᓄᓇᓕᖕᓂᑦ ᐱᔭᐅᔪᓄᑦ, ᓄᖑᓐᓂᐊᖅᑐᒋᔭᐅᓕᖅᑐᓄᓪᓗ ᐊᒻᒪ ᐊᑦᑕᕆᔭᐅᓕᖅᑐᓄᑦ, 

ᓂᕐᔪᑎᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓ ᐊᑐᖅᑕᐅᕙᒃᐳᖅ ᓴᐳᒻᒥᒡᓯᕈᑕᐅᓪᓗᓂ ᓂᕐᔪᑎᑦ 

ᓇᔪᒐᖏᓐᓂᒃ ᐊᒻᒪ ᐊᑦᑕᕐᓇᖅᑐᒦᖁᓇᒋᑦ ᓂᕐᔪᑎᑦ, ᑭᓯᐊᓂ ᓇᓗᓇᐃᖅᑕᐅᓯᒪᔪᒥᒃ ᐱᑐᐃᓐᓇᐅᖏᑦᑐᒃᑯᑦ 

ᐊᑐᖅᑕᐅᔪᒃᓴᖅᑕᖃᖅᐸᑦ. 

 

2006-ᒥ, ᑖᒃᑯᐊ ᑲᑎᒪᔨᕋᓛᑦ COSEWIC ᐋᖅᑭᒃᓯᓚᐅᕐᒪᑕ ᐊᑦᓛᓐᑎᒃ ᐊᐃᕕᖏᑦ ᐃᓱᒫᓗᓇᖅᑐᒦᓐᓂᕋᖅᑕᐅᓕᖅᑐᑎᒃ. 

ᑭᓯᐊᓂᓕ, ᓂᕐᔪᑏᑦ ᖃᐅᔨᓴᖅᑕᐅᑲᓐᓂᕈᒫᓐᓂᐊᖅᑐᑦ ᑖᒃᑯᓇᓐᖓᑦ ᑲᑎᒪᔨᕋᓛᓂᒃ COSEWIC −ᒥ ᐊᒻᒪᓗ ᑕᒪᓐᓇ 

“ᐃᓱᒫᓗᓇᖅᑐᒦᓕᕐᓂᖏᓐᓄᑦ” ᐋᖅᑭᒃᑕᐅᓂᐅᔪᖅ ᑕᒃᑯᓄᖓ ᐊᑕᐅᓯᕐᓃᖔᖅᑐᓄᑦ ᐊᐃᕕᕐᓄᑦ ᓱᕐᕋᖏᑐᐃᓐᓇᕆᐊᓕᒃ, 

ᐊᓯᔾᔨᖅᑕᐅᔪᓐᓇᖅᑐᖅ ᖁᑦᑎᓂᖅᓴᒃᑯᑦ ᐋᖅᑭᒃᑕᐅᓯᒪᓕᕐᓗᓂ ᐅᓗᕆᐊᓇᕐᓂᖓᓄᑦ        ᐅᕝᕙ ᓘᓐᓃᑦ  ᐊᒥᓱᓄᑦ 

ᐅᓄᕐᓂᓕᓐᓄᑦ ᐅᓄᖅᑐᓂᒃ ᐅᓗᕆᐊᓇᕈᑎᖃᑦᑐᓄᑦ ᐋᖅᑭᒃᑕᐅᓂᐅᔪᑦ. ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑲᑎᒪᔨᕋᓛᓂᒃ 

ᑲᓇᑕᐅᑉ ᒐᕙ  ᒪᒃᑯᖏᑦ ᒪᓕᓕᓐᓂᐊᖅᐳᑦ ᐋᖅᑭᒃᑕᐅᓯᒪᔪᒥᒃ ᐊᑐᖅᑕᐅᓂᐊᖅᑐᒥᒃ ᖃᐅᔨᓇᓱᐊᕐᓗᑎᒃ 

ᐊᑐᓕᖁᔨᔾᔪᑎᖃᕆᐊᖃᕐᓂᐊᕐᒪᖔᕐᒥᒃ ᐃᓚᓕᐅᔾᔭᐅᓗᑎᒃ ᓂᕐᔪᑏᑦ ᑖᒃᑯᑎᒎᓇ ᐆᒪᔪᑦ ᐅᓗᕆᐊᓇᖅᑐᒦᓐᓂᕋᖅᑕᐅᓕᖅᑐᓄᑦ 

ᐱᖁᔭᓂ. ᑕᒪᓐᓇᓗ ᐱᖃᓯᐅᔾᔨᕗᖅ ᐆᒪᔪᓂᒃ, ᐃᓅᓯᕐᒥᒃ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᖃᐅᔨᓴᕐᓂᐅᔪᓂᒃ 

ᑎᑎᕋᖅᑕᐅᔭᕆᐊᖃᕐᓂᐊᕐᒪᖔᑕ, ᐊᒻᒪᓗᒃᑕᐅᖅ ᐅᖃᓪᓚᖃᑎᖃᖃᑦᑕᕐᓂᑦ ᐊᐅᓚᑦᑎᖃᑎᒌᑦᑐᓂᒃ ᑲᑐᔾᔨᖃᑎᒌᓂᒃ, 

ᐃᓚᒋᔭᐅᔪᓂᒃ ᐊᒻᒪᓗ ᐃᓚᐅᔪᒪᓂᖃᑦᑐᓂᒃ ᐃᓄᓐᓂᒃ.  

 

ᑖᓐᓇ ᐸᕐᓇᐅᑎ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐃᑲᔪᖅᓯᔪᓐᓇᖅᑐᖅ ᒪᓕᒃᓯᒪᓕᖁᓪᓗᒋᑦ ᐆᒪᔪᑦ 

ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᓐᓄᑦ ᒪᓕᒃᓯᒪᖁᓪᓗᒋᑦ ᑎᑎᕋᖅᓯᒪᔪᑦ ᒪᓕᒋᐊᖃᖅᑐᑦ ᐊᐃᕕᑦ 

ᐃᓕᖃᓯᐅᔾᔭᐅᓐᓂᖅᐸᑕ ᑎᑎᕋᖅᑕᐅᒪᕕᖕᒧᑦ ᐆᒪᔪᑦ ᐊᑦᑕᕆᔭᐅᓕᖅᑐᑦ ᑎᑎᕋᖅᑕᐅᒪᕕᖁᑎᖓᓐᓄᑦ ᐱᖁᔭᕐᔪᐊᖓᑎᒍᑦ 

ᐃᓄᐃᓴᓗᐊᕆᐊᖏᑦ ᓂᕐᔪᑎᑦ ᐊᑦᑕᕆᔭᐅᓕᖅᑐᑦ. 

 

ᐊᖏᖃᑎᒌᒍᑦ ᓄᓇᕐᔪᐊᕐᒥ ᓂᐅᕐᕈᑎᖃᖃᑦᑕᓂᕐᒧᑦ ᓂᕐᔪᑎᓂᒃ ᐅᓗᕆᐊᓇᖅᑐᒦᓐᓂᕋᖅᑕᐅᓕᖅᑐᓂᒃ 

ᑖᒃᑯᐊ ᐊᑦᓛᓐᑎᒥ ᐊᐃᕖᑦ ᑎᑎᕋᖅᑕᐅᓯᒪᒻᒪᑕ ᐃᓚᒍᑕᖓ III -ᒥ ᑕᕝᕙ  ᓂ ᐊᖏᖃᑎᒌᒍᑦ ᓄᓇᕐᔪᐊᕐᒥ 

ᓂᐅᕐᕈᑎᖃᖃᑦᑕᓂᕐᒧᑦ ᓂᕐᔪᑎᓂᒃ ᐅᓗᕆᐊᓇᖅᑐᒦᓐᓂᕋᖅᑕᐅᓕᖅᑐᓂᒃ (CITES). ᑕᐃᒪᐃᓐᓂᖓᓄᑦ, ᑭᓇᑐᐃᓐᓇᖅ 

ᐊᐅᓚᑎᑦᑎᔪᒪᔪᖅ ᐊᐃᕕᒥᓂᕐᒦᖔᖅᓯᒪᔪᒥᒃ ᐅᕝᕙ  ᓘᓐᓃᑦ ᕿᓱᑐᐃᓐᓇᑦᑎᐊᕐᒥᒃ ᐊᐃᕕᒥᓂᕐᒦᖔᖅᑐᒥᒃ ᑲᓇᑕᒥᒃ 

ᐱᔭᕆᐊᓕᒃ ᐊᐅᓚᑎᑦᑎᓂᐊᕐᓗᓂ ᐱᔪᓐᓇᐅᑎᒥᒃ ᑖᒃᑯᓇᓐᖓᑦ ᑲᓇᑕᒥᐅᑦ CITES−ᑯᑦ ᐊᓪᓚᒡᕕᖓᓂᑦ. 

ᓱᕋᑦᑎᕆᓂᐊᖏᑦᑐᓂᒃ ᖃᐅᔨᔭᐅᔪᖃᑉᐸᑦ (ᐱᖃᓯᐅᔾᔨᓯᒪᔪᖅ ᐅᓄᕐᓂᖏᓐᓂᒃ ᑲᓇᑕᐅᑉ ᓯᓚᑖᓄᑦ ᓂᐅᕐᕈᑕᐅᔪᓐᓇᖅᑐᓂᒃ 

ᐊᑦᑕᕐᓇᖏᑦᑐᒃᑯᑦ ᓄᖑᑦᑎᕙᓪᓕᐊᖏᓪᓗᑎᒃ)  ᐊᑐᖅᑕᐅᔭᕆᐊᖃᖏᑦᑐᖅ ᓂᕐᔪᑎᓄᑦ ᐃᓚᒍᑕᖓ III -ᒥ ᑖᒃᑯᓇᓂ 

ᐊᖏᖃᑎᒌᒍᑦ ᓄᓇᕐᔪᐊᕐᒥ ᓂᐅᕐᕈᑎᖃᖃᑦᑕᓂᕐᒧᑦ ᓂᕐᔪᑎᓂᒃ ᐅᓗᕆᐊᓇᖅᓯᑐᒦᓐᓂᕋᖅᑕᐅᓕᖅᑐᓂᒃ.  

 

2009−ᒥ ᐊᒻᒪᓗ 2012-ᒥ ᐊᒥᐊᓕᒃᑲᐃᑦ ᐃᓱᒪᖃᓚᐅᖅᐳᑦ ᑐᓂᓯᔭᕆᐊᔅᓴᒥᓂᒃ ᑐᒃᓯᕋᐅᑎᒥᒃ ᑎᑎᕋᖅᑕᐅᖁᔨᓪᓗᑎᒃ 

ᐊᐃᕕᕐᓂᒃ ᑕᕝᕘᖓ ᐃᓚᒍᑕᖓ II−ᒧᑦ ᐃᓗᐊᓂ ᐱᖁᔭᐅᑉ ᑐᓐᖓᕕᖃᑦᑐᑎᒃ ᐱᑕᖃᖏᓗᐊᕐᓂᖓᓄᑦ ᑐᑭᓯᐅᒪᔾᔪᑎᓂᒃ 

ᑲᒪᒋᔭᐅᓂᖏᓐᓄᑦ ᓂᕐᔪᑏᑦ (ᓲᕐᓗ ᑲᔪᓰᓐᓇᕈᓐᓇᕐᓂᖏᓐᓄᑦ ᐊᖑᓇᓱᒃᑕᐅᒍᑎᒃ ᑭᓪᓕᖏᑦ) ᐊᒻᒪᓗ ᐅᓄᕐᓂᖏᓐᓄᑦ 

ᓂᕐᔪᑏᑦ ᑐᑭᓯᐅᒪᔾᔪᑎᓂᒃ (ᓲᕐᓗ ᐊᐃᕖᑦ ᐅᓄᕐᓂᖏᑕ ᓇᓚᐅᒃᑖᖅᑕᐅᓯᒪᔪᑦ). ᐃᓚᓕᐅᔾᔭᐅᑉᐸᑕ ᐃᓚᒍᑕᖓ II-ᒥ ᐱᖁᔭᓂ, 

ᓱᕋᑦᑎᕆᔾᔪᑎᐅᒐᔭᓐᖏᑦᑐᒥᒃ ᓇᓂᓯᓂᕐᒧᑦ (NDF) ᑐᑭᑖᕈᑎ ᑖᒃᑯᓇᓐᖓᑦ ᑲᓇᑕᒥ ᖃᐅᔨᓴᖅᑎᓄᑦ ᑎᒥᐅᔪᑦ 

ᐱᔭᕆᐊᖃᕋᔭᖅᑐᑦ CITIES ᐊᐅᓚᑎᑦᑎᓂᕐᒧᑦ/ᐊᐅᓚᑎᑦᑎᑲᓐᓂᓂᕐᒧᑦ ᐱᔪᓐᓇᐅᑎᒥᒃ ᐊᐅᓚᑎᑦᑎᓂᐊᕐᓗᓂ 

ᐊᐃᕕᕐᒦᖔᖅᓯᒪᔪᒥᒃ ᑲᓇᑕᐅᑉ ᓯᓚᑖᓄᑦ.  

 

ᑲᑐᔾᔭᐅᓪᓗᑎᒃ ᐊᐃᕕᕋᓱᐊᖅᑕᐅᕙᒃᑐᑦ: ᓄᓇᕗᒥ  

ᐊᖑᓇᓱᓐᓂᖅ ᑕᓯᐅᔭᕐᔪᐊᑉ ᐃᒪᖓᓂᒃ−ᕿᑭᖅᑖᓘᑉ  ᑕᐃᕕᔅ ᓯᑐᕋᐃᑦ ᐃᑭᖓᓂᒃ ᐊᒻᒪᓗ ᓂᒋᐊᓂᒃ ᐊᒻᒪᓗ ᑲᓇᓐᓇᖓᓂᒃ 

ᑕᓯᐅᔭᕐᔪᐊᑉ ᐃᒪᖓᑕ ᐊᐃᕕᖏᓐᓂᒃ ᐱᑕᖃᖃᑦᑕᖅᑐᑦ ᑕᒪᒃᑮᓐᓂ ᓄᓇᕗᒥᒃ ᓄᓇᑖᕈᑎᐅᑉ ᐃᓗᐊᓂ ᐊᒻᒪᓗ ᓄᓇᕕᒃ 

ᑕᕆᐅᖁᑎᖏᓐᓂ. ᐱᑕᖃᖏᓐᓂᖓᓄᑦ ᐅᓄᕐᓂᖏᑕ ᓇᓚᐅᒃᑖᖅᑕᐅᓯᒪᔪᓂᒃ ᑖᒃᑯᓄᖓ ᐊᐃᕕᕐᓄᑦ, ᒫᓐᓇᐅᔪᖅ 

ᒪᓕᒐᕆᔭᐅᔪᑦ ᐊᒻᒪᓗ ᑰᑕᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᑕᕝᕙᓂ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᒥ ᐊᒻᒪᓗ ᐃᒫᓂ 

ᐃᒪᕐᒥᐅᑕᓄᑦ ᒪᓕᒐᕋᓛᑦ, ᐊᒻᒪᓗ ᑎᑎᕋᖅᑕᐅᓯᒪᔪᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᒥ ᐊᒻᒪᓗ ᓄᓇᕕᒃ ᐃᓄᐃᑦ 

ᓄᓇᑕᕈᑎᖏᑕ ᐊᖏᖃᑎᒌᒍᑎᖓᓂ ᑲᔪᓯᓂᐊᖅᑐᖅ ᐊᑐᖅᑕᐅᓗᓂ.  

ᑲᑐᔾᔭᐅᓪᓗᑎᒃ ᐊᐃᕕᕋᓱᐊᖅᑕᐅᕙᒃᑐᑦ: ᐊᑯᑭᑦᑐᒥᐅᑦ  

ᑲᑐᔾᔭᐅᓪᓗᑎᒃ ᐊᐃᕕᕋᓱᐊᖅᑕᐅᔪᑦ ᐃᓚᖏᑦ ᐊᑦᓛᓐᑎᒃ ᐊᐃᕕᖏᑦ ᓇᔪᒐᖃᑉᐸᑦᑐᑦ ᑕᒪᒃᑮᓐᓂ ᑲᓇᑕᐅᑉ ᐊᒻᒪᓗ ᐊᑯᑭᑦᑐᑦ 

ᐃᒪᖏᓐᓂ, ᐊᒻᒪᓗ ᐱᒻᒪᕆᐅᓕᕐᓂᐊᖅᐳᖅ ᐱᓕᕆᐊᕐᖑᓗᑎ ᓄᓇᓕᐅᖃᑎᒌᖏᑦᑐᑦ ᐃᓱᒫᓘᑎᖏᑦ.  ᐃᓚᖏᑦ ᐊᑦᓛᓐᑎᐅᑉ 

ᐃᑭᕋᓴᖓᑕ ᐊᐃᕕᖏᑦ ᓇᔪᒐᖃᖅᑐᑦ ᐊᒻᒪ ᐱᔭᐅᒐᓱᐊᖅᐸᒃᑐᑦ ᑲᓇᑕᒥᐅᓄᑦ ᐊᒻᒪᓗ ᐊᑯᑭᑦᑐᕐᒥᐅᓄᑦ ᐃᒪᖁᑎᖏᑕ 

ᐃᓗᐊᓂ. ᑕᐃᒪᐃᒻᒪᑦ, ᐱᒻᒪᕆᐅᕗᖅ ᐅᖃᐅᑕᐅᖁᓪᓗᒋᑦ ᒥᐊᓂᕆᔭᐅᔾᔪᑎᖏᑦ ᐊᒻᒪ ᓄᖑᑦᑎᕙᓪᓕᐊᖏᓪᓗᑎᒃ 

ᐊᐃᕕᕋᓱᐊᖁᓪᓗᒋᒃ ᑖᒃᑯᐊᒃ ᓄᓇᖅᑲᑎᒌᖏᑦᑑᒃ ᒪᕐᕉᒃ. 

 

5. ᑐᕌᒐᒃᓴᑦ 

ᓴᖅᑮᓯᔪᖃᓚᐅᕐᒪᑦ ᑐᕌᖅᑕᐅᓇᓱᑕᓪᓗᐊᑕᐅᓂᐊᖅᑐᓂᒃ ᐊᐃᕝᕙ  ᒐᓱᖃᑦᑕᓂᕐᒧᑦ. ᐊᑯᓂᒧᖓᔪᑦ ᑐᕌᖅᑕᐅᓇᓱᐊᖅᑐᑦ 

ᑐᑭᒧᐊᒍᑎᐅᓗᑎᒃ ᑲᒪᒋᔭᖃᕐᓂᕐᒧᑦ ᐊᐃᕝᕙ  ᒐᓱᓐᓂᕐᒧᑦ ᐊᒻᒪᓗ ᐊᕕᑦᑐᖅᑕᐅᓯᒪᔪᓐᓇᖅᑐᑦ ᐊᐃᕖᑦ ᐸᖅᑭᔭᐅᔭᕆᐊᓖᑦ, 

ᓇᔪᒐᖃᕝᕕᖏᑦ, ᑲᑐᔾᔨᓂᒃᑯᑦ ᐸᖅᑭᔭᐃᓂᖅ ᐊᒻᒪᓗ ᐃᓅᓯᓕᕆᓂᖅ, ᐃᓕᖅᑯᓯᕐᒥᒃ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ 

ᑐᕌᖅᑕᐅᓇᓱᐊᖅᑐᑦ. ᐊᑐᓂᒃ ᐊᑯᓂᒨᖓᔪᑦ ᑐᕌᖅᑕᐅᓇᓱᐊᖅᑐᑦ ᐃᑲᔪᖅᑐᖅᑕᐅᔪᑦ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ 

ᖃᓂᑦᑐᒃᑯᑦ ᑐᕌᖅᑕᐅᓇᓱᐊᖅᑐᓄᑦ. ᐊᔾᔨᒌᖏᑦᑐᑦ ᑲᒪᒋᔭᖃᑦᑎᐅᔪᑦ ᑎᒥᐅᔪᑦ ᓯᕗᒃᑲᑦᑕᐃᔪᓐᓇᖅᑐᑦ ᐱᕙᓪᓕᐊᓂᕆᔭᖓᓂᒃ 

ᓇᓗᓇᐃᖅᑕᐅᓯᒪᔪᑦ ᐱᓕᕆᐊᔅᓴᐃᑦ ᑲᒪᒋᔭᖃᕐᓂᐊᕐᓗᑎᒃ ᓇᓗᓇᐃᖅᑕᐅᓯᒪᔪᒥᒃ ᑐᕌᖅᑕᐅᓇᓱᐊᖅᑐᓂᒃ.  

 

ᑎᑎᕋᖅᓯᒪᔪᑦ 3. ᓯᕕᑐᔪᒧᑦ ᐊᒻᒪᓗ ᓯᕕᑭᑦᑐᒧᑦ ᒫᓐᓇᐅᓂᖓᓂ ᑐᕌᒐᒃᓴᑦ ᐊᐃᕕᕋᓱᐊᕐᓂᕐᒧᑦ ᓄᓇᕗᑦ ᓄᓇᑖᕆᓯᒪᔭᖓᖑᑕ 

ᐃᓗᐊᓂ 

ᑐᕌᒐᒃᓴᑦ 

ᓯᕕᑐᔪᒧᑦ: ᒫᓐᓇᐅᓂᖓᓂ: 

ᐊᐃᕕᕐᓂᒃ ᐊᒡᒍᖅᑐᖅᓯᒪᓂᖏᑎᒍᑦ ᐱᐅᖅᓱᐊᕐᓂᖅ 

ᐋᖅᑭᐅᒪᑎᑦᑎᓂᖅ ᓱᕐᕌᖏᑦᑐᓂᒃ, 

ᖃᓄᐃᖏᑎᐊᖅᑐᓂᒃ ᐊᐃᕕᕐᓂᒃ ᐊᒻᒪᓗ 

ᐅᓄᕐᓂᖏᓐᓂᒃ ᑲᔪᓰᓐᓇᕈᓐᓇᑐᒃᑯᑦ 

ᓄᖑᑦᓯᕙᓪᓕᐊᖏᓪᓗᑎᒃ ᐊᑐᖅᑕᐅᓗᑎᒃ ᐊᒻᒪᓗ 

ᐊᑑᑎᖃᑦᑎᐊᖅᑐᓂᒃ ᐃᒪᕐᒥᐅᑕᓕᕆᓂᕐᒧᑦ 

ᑲᒪᒋᔭᖃᕐᓂᕐᒥᒃ ᒪᓕᓪᓗᓂ ᐆᒪᔪᓂᒃ ᐊᖑᓇᓱᓐᓂᕐᒧᑦ 

ᐊᒻᒪᓗ ᒪᓕᒐᕆᔭᐅᔪᑦ ᐃᓗᐊᓂ ᓄᓇᕗᒥ 

ᓄᓇᑖᕈᑎᓄᑦ ᐊᖏᖃᑎᒌᒍᑎᖓᓂ.  

 

 

 ᐱᐅᓯᕚᓪᓕᑎᓪᓗᒍ ᖃᐅᔨᒪᓂᕆᔭᐅᔪᑦ ᐊᑦᓛᓐᑎᒃ 

ᐊᐃᕕᖏᓐᓂᒃ, ᐅᓄᕐᓂᖏᓐᓂᒃ ᐊᒻᒪᓗ 

ᓇᓃᖃᑦᑕᕐᓂᖏᓐᓂᑦ.  

 ᖃᐅᔨᓴᖃᑦᑕᕐᓗᑎᒃ ᐊᒥᐊᒃᑰᔪᓂᒃ ᐊᐃᕕᕐᓂᒃ 

ᓇᓚᐅᒃᑖᕆᔪᓐᓇᓂᐊᕐᒪᑕ ᐅᓄᕐᓂᖏᓐᓂᒃ.  

 ᐊᑐᕐᓗᑎᒃ ᓄᓇᓖᑦ 

ᖃᐅᔨᒪᓂᕆᔭᖏᓐᓂᒃ/ᖃᐅᔨᒪᔭᑐᖃᕆᔭᐅᔪᓂᒃ 

ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓂᐅᔪᓂᒃ. ᓄᓇᓕᒻᒥᐅᑕᐃᓪᓗ 

ᖃᐅᔨᓴᖃᑕᐅᓗᑎᑦ 

 ᐋᖅᑭᒃᓱᐃᓗᑎᒃ ᐱᓕᒻᒪᔅᓴᐅᑎᔅᓴᓂᒃ ᐃᓄᐃᑦ 

ᐊᖑᓇᓱᒃᑎᖏᓐᓄᑦ ᐊᖑᓇᓱᒃᑕᐅᔪᓐᓇᖅᑐᑦ 

ᐅᓄᕐᓂᖅᓴᐅᖁᓪᓗᒋᑦ ᐊᒻᒪᓗ ᓄᖑᑎᕆᕚᓪᓕᕐᓗᑎᒃ 

ᔭᒐᐃᔭᐅᖃᑦᑕᖅᑐᓂᒃ.  

 ᐋᖅᑭᒃᓱᐃᓗᑎᒃ ᑐᓴᐅᒪᑎᑦᑎᔾᔪᑎᔅᓴᓂᒃ 

ᑐᓴᖅᑎᑦᑎᓂᐊᖅᑐᓂᒃ ᐃᓐᓇᕐᓂᒃ, ᐊᖑᓇᓱᒃᑎᓂᒃ ᐊᒻᒪᓗ 

ᓄᓇᖃᑦᑎᐅᔪᓂᒃ ᖃᐅᔨᓴᕐᓂᕐᒧᑦ ᐊᑐᖅᑕᐅᖃᑦᑕᖅᑐᓂᒃ, 

ᐱᓕᕆᐊᒃᓴᓂᒃ ᐊᒻᒪᓗ ᐱᓕᕆᔾᔪᑎᕕᓂᕐᓂᒃ.  

 ᐋᖅᑭᒃᑕᐅᓗᓂ/ᓴᓐᖓᑦᑎᕆᐊᖅᑕᐅᓗᓂ 

ᖃᐅᔨᓴᖃᑦᑕᓂᕐᒧᑦ ᐱᓕᕆᓂᐅᔪᑦ 

ᓄᖑᑎᕆᕚᓪᓕᕋᓱᐊᕐᓗᓂ ᖁᑭᖅᑕᐅᔪᓂᒃ ᐊᒻᒪᓗ 

ᔭᒐᐃᔭᐅᔪᓂᒃ, ᐱᖃᓯᐅᑎᓪᓗᒍ ᖃᐅᔨᓴᕐᓂᖅ 

ᐊᖑᓇᓱᖃᑦᑕᓂᕐᒧᑦ ᐊᑐᖅᑕᐅᓲᑦ ᐊᒻᒪᓗ ᐊᖑᓇᓱᒍᑏᑦ, 

ᐊᒻᒪᓗ ᑲᑎᖅᓱᖅᑕᐅᓂᖏᑦ ᖃᐅᔨᓴᕈᑎᕕᓃᑦ 

ᓇᐃᓴᐅᑎᖏᓐᓄᑦ ᖁᑭᖅᑕᐅᓂᑯᑦ ᐊᒻᒪᓗ ᔭᒐᐃᔭᐅᓯᒪᔪᑦ.  



ᐊᐃᕖᑦ ᒥᒃᓵᓄᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ - ᐱᓕᕆᔾᔪᑕᐅᓂᐊᕐᓗᓂ ᑎᑎᕋᖅᓯᒪᓂᖓ ᓯᕗᓪᓕᖅᐹᖅ - ᓯᑎᐱᕆ 2015 

24 

ᐃᓱᒪᒋᑦᑎᐊᖅᓯᒪᓗᒍ ᐱᓕᕆᐊᖃᕐᓂᖅ 

ᐃᒪᕐᒥᐅᑕᓕᕆᓂᕐᒧᑦ ᑐᑭᑖᕈᑎᓂᒃ ᐊᐃᕖᑦ 

ᑲᑎᓐᖓᓂᖏᓐᓄᑦ ᐅᕝᕙ ᓘᓐᓃᑦ ᐅᓄᕐᓂᖏᓐᓄᑦ.  

 ᓇᓗᓈᕿᔪᖃᑦᑎᓪᓗᒍ ᐊᐃᕖᑦ ᑲᑎᒻᒪᓂᖏᓐᓄᑦ, 

ᐃᓱᒪᒋᑦᑎᐊᖅᓯᒪᓗᒍ ᐱᓕᕆᐊᖃᕐᓂᖅ ᐊᑐᖅᑕᐅᓗᓂ 

ᓴᖅᑮᓯᓇᓱᐊᖅᑐᖃᑦᑎᓪᓗᒍ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᓪᓕᖏᓐᓂᒃ (TAH) ᐊᒻᒪᓗ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ 

(BNL) ᑖᒃᑯᓄᖓ ᐊᑐᓂᒃ ᐊᐃᕕᕐᓄᑦ.  

ᐆᒪᔪᐃᑦ ᓇᔪᒐᖃᕝᕕᖏᑦ 

ᓴᐳᔾᔨᓂᖅ ᐊᐃᕖᑦ ᓇᔪᒐᖃᕝᕕᖓᓂᒃ  

 

 ᑲᔪᓯᓗᓂ ᓇᓗᓇᐃᖅᑎᕆᓗᓂ ᐊᒻᒪᓗ ᑎᑎᕋᖅᐸᓪᓗᒋᑦ 

ᓇᔪᒐᕆᔭᐅᔪᓄᑦ ᖃᐅᔨᒪᔭᐅᔪᑐᖃᐃᑦ ᐱᒻᒪᕆᐅᔪᑦ 

ᐊᐃᕖᑦ ᓇᔪᖅᐸᑦᑕᖏᓐᓄᑦ.  

 ᖃᐅᔨᓴᕐᓗᓂ ᐊᒻᒪᓗ ᖃᐅᔨᓴᕐᓗᒋᑦ ᐅᓗᕆᐊᓇᖅᑐᐃᑦ 

ᓴᖅᑭᖅᑐᑦ ᐃᓄᓐᓄᑦ ᐱᓕᕆᓂᐅᔪᓄᑦ (ᓲᕐᓗ 

ᐅᒥᐊᕐᔪᐊᒃᑯᑦ ᐊᖅᑯᑎᐅᔪᑦ, ᓂᐱᒃᑯᑦ ᖃᐅᔨᓴᕐᓂᖅ, 

ᓂᐹᕿᓂᒃᑯᑦ ᐸᕝᕕᓴᐃᓃᑦ, ᐊᒻᒪᓗ ᐳᓚᕋᖅᑐᓕᕆᓂᖅ).  

 ᐃᑲᔪᖅᓱᕐᓗᒍ ᖃᐅᔨᓴᕐᓂᐅᔪᖅ 

ᐅᑭᐅᑕᖅᑐᒥᐅᑕᐅᖏᑦᑐᓂᑦ ᐆᒪᔪᓂᑦ ᐊᑦᑐᐃᓂᖏᑦ 

ᐊᐃᕕᕐᓂᑦ ᐊᒻᒪ ᐊᐃᕖᑦ ᓇᔪᖃᑦᑕᖅᑕᖏᑦ. 

ᑲᑐᔾᔨᓂᒃᑯᑦ ᐸᖅᑭᒡᓯᓂᖅ  

ᐱᕚᓪᓕᑎᓪᓗᒍ ᑲᑐᔾᔨᖃᑎᒌᓐᓂᖅ, ᐃᓚᐅᓂᒃᑯᑦ 

ᑐᑭᑖᕈᑎᓕᐅᕐᓂᖅ ᐊᒻᒪᓗ ᑲᑐᔾᔨᓂᒃᑯᑦ ᑲᒪᒋᔭᖃᕐᓂᖅ 

ᑕᒪᒃᑯᓂᖓ ᐃᒪᕐᒥᐅᑕᓂᒃ ᐊᑐᖅᐸᑦᑐᓂᒃ, 

ᐊᐅᓚᑦᑎᖃᑎᒋᑦᑐᑦ ᑲᑐᔾᔨᖃᑎᒌᓂᒃ ᐊᒻᒪᓗ ᐊᓯᖏᓐᓂᒃ 

ᐃᓚᒋᔭᐅᔪᓂᒃ.  

 ᕿᒥᕐᕈᓇᖃᑦᑕᕐᓗᑎᒃ ᑲᑎᓐᖓᔪᑦ ᐃᒪᕐᒥᐅᑕᑦ 

ᒥᐊᓂᕆᔭᐅᔾᔪᑎᖏᑕ ᐸᕐᓇᐅᑎᖏᓐᓂᒃ ᐱᖃᑎᒋᓗᒋᑦ 

ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ.   

 ᓴᓇᓗᑎᒃ ᑕᑯᕚᒃᓴᓂᒃ ᐊᖑᓇᓱᒋᐊᕈᔾᔨᓂᕐᒧᑦ 

ᒪᓕᒐᖏᓐᓂᒃ. 

 ᓴᓇᓗᑎᒃ ᒪᓕᒐᕆᔭᐅᓂᐊᖅᑐᓂᒃ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐱᓕᕆᐊᖃᖅᑎᓪᓗᒋᑦ 

ᓇᓚᒎᖏᑦᑐᒃᑯᑦ ᐊᒃᑐᐃᓂᖃᕈᓐᓇᖅᑐᓂᒃ ᐊᐃᕕᕐᓂᒃ, 

ᐱᔭᕇᖅᑕᐅᑐᐊᖅᐸᑕ ᐊᐃᕕᒐᒃᓴᓄᑦ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᒻᒪᓗ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ, 

ᐊᐅᓚᑦᓯᔨᐅᖃᑎᒌᖑᔪᑦ ᑎᒥᖁᑎᖏᑦ 

ᐊᑐᓕᖅᑎᑦᑎᓗᑎᒃ ᑲᒪᒋᔭᕆᐊᖃᖅᑕᖏᓐᓂᒃ 

ᑲᑐᔾᔭᐅᓗᑎᒃ ᒪᓕᒃᑕᐅᓗᑎᒃ ᓄᓇᑖᕈᑎᓄᑦ 

ᐊᖏᖃᑎᒌᒍᑎᑦ, ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᔪᐊᑦ 

ᐊᒻᒪ ᒪᓕᒐᕋᓛᖏᑦ. 

 ᓴᓇᓗᑎᒃ ᐊᒻᒪ ᐃᓚᐅᓗᑎᒃ ᑲᑎᒪᖃᑎᖃᖅᑎᓪᓗᒋᑦ 

ᐊᑯᑭᑦᑐᕐᒥᐅᓂᒃ ᐱᓪᓗᒍ ᒥᐊᓂᕆᔭᐅᔾᔪᑎᖏᑦ ᐊᐃᕕᑦ 

ᑖᒃᑯᐊᑦᑕᐃᓐᓇᐃᑦ ᐱᔭᐅᒐᓱᐊᖅᐸᒃᑐᑦ. 

ᐃᓅᓯᓕᕆᓂᖅ, ᐃᓕᖅᑯᓯᕐᒥᒃ ᐊᒻᒪᓗ ᑮᓇᐅᔭᓕᐅᕋᓱᓐᓂᖅ  

ᑲᔪᖏᖅᓴᐅᑎᖃᕐᓗᑎᒃ ᐃᓄᐃᑦ ᐊᖑᓇᓱᒍᓯᑐᖃᖏᓐᓂᒃ 

ᐱᐅᓯᐅᔪᓂᒃ ᐊᒻᒪ ᐊᑐᖅᑕᐅᕙᒃᑐᑐᖃᕐᓂᒃ ᓄᓇᓕᖕᓂ 

 ᓴᓇᓗᑎᒃ ᐊᒻᒪᓗ ᐅᕝᕙᓘᓐᓃᑦ ᐱᐅᓯᐊᖅᑕᐅᓗᑎᒃ 

ᐃᓕᓐᓂᐊᕈᑎᓄᑦ ᐱᓕᕆᔾᔪᑎᐅᔪᑦ ᐃᓕᓴᐅᑕᐅᕙᒃᑐᑦ 

ᐊᖑᓇᓱᓕᒪᖏᑦᑐᓄᑦ  

ᑲᔪᖏᖅᓴᐅᑎᖃᕐᓗᑎᒃ ᐊᒻᒪᓗ 

ᓄᖑᑦᑎᕙᓪᓕᐊᖏᓪᓗᑎᒃ, ᐃᓄᐃᓴᒡᓕᕙᓪᓕᐊᖏᓪᓗᑎᒃ, 

ᐊᐃᕕᑦ ᓄᖑᑕᐅᕙᓪᓕᐊᖏᓪᓗᑎᒃ 

ᐊᐃᕕᕋᓱᐊᖅᑕᐅᔪᓐᓇᕐᓗᑎᒃ ᓂᕿᒃᓴᖅᓯᐊᖑᓗᑎᒃ  

 ᖃᐅᔨᔭᐅᕚᓪᓕᑎᓪᓗᒍ ᐱᒻᒪᕆᐅᓂᖓ ᐊᐃᕕᖅ 

ᐃᓄᓐᓄᑦ, ᓄᓇᓕᓐᓄᑦ ᐊᒻᒪᓗ ᐃᓚᒋᔭᐅᔪᓄᑦ.  

 ᐱᖃᓯᐅᔾᔭᓕᒫᖑᓗᑎᑦ ᐃᓄᐃᑦ ᖃᐅᔨᒡᒪᔭᑐᖃᖏᑦ 

ᐊᑐᐊᒐᕐᓂᑦ ᐊᒻᒪ ᐱᓕᕆᐊᓂᑦ ᐱᕙᓪᓕᐊᑎᑕᐅᔪᓂᑦ. 

 ᑎᓕᐅᕆᔾᔪᑎᒋᓗᒍ ᖃᓄᐃᖏᑦᑎᐊᕐᕆᐊᖃᕐᓂᖏᓐᓄᑦ 

ᐱᓕᕆᐊᑦ ᑐᕌᖓᔪᑦ ᓂᖀᑦ 

ᐊᑦᑕᓇᐃᖅᓯᒪᔭᕆᐊᖃᕐᓂᖏᓐᓄᑦ.  

ᓄᓇᕐᔪᐊᕐᒥ ᓂᐅᕐᕈᑎᕈᓐᓇᕐᓗᑎᒃ ᑲᓇᑕᐅᑉ ᓯᓚᑖᓄᑦ 

ᐊᐅᓪᓚᖅᑎᑕᐅᔪᓐᓇᕐᓗᑎᒃ ᐊᐃᕕᑦ ᑭᓱᑯᑦᑎᕕᓂᖏᑦ  

 ᐊᑐᖅᑕᐅᓗᓂ ᐊᖑᓇᓱᒃᑕᐅᔪᓐᓇᖅᑐᑦ ᑭᓪᓕᖏᑦ ᐊᒻᒪᓗ 

ᑲᔪᓰᓐᓇᕈᓐᓇᖅᑎᑕᐅᓗᑎᒃ. 

 ᐋᖅᑭᐅᒪᑎᑦᑎᓂᕐᒧᑦ ᐸᕐᓇᐅᑎᑕᖃᓪᓗᓂ.  

ᒪᓕᒐᐃᑦ ᒪᓕᒃᑕᐅᓂᖏᑦ 

ᐃᑲᔪᖅᑐᐃᓗᑎᒃ ᐊᑑᑎᖃᖅᑐᒃᑯᑦ ᐃᒪᕐᒥᐅᑕᑦ 

ᒥᐊᓂᕆᔭᐅᔾᔪᑎᖏᓐᓂᒃ ᐊᑐᕐᓗᑎᒃ 

ᓇᓗᓇᐃᖅᑕᐅᓯᒪᔪᓂᒃ ᒪᓕᒐᕐᓂᒃ ᒪᓕᒃᓯᒪᔪᓂᒃ 

ᐱᓕᕆᔾᔪᑎᓕᐊᖑᓯᒪᔪᓂᒃ  

 ᖃᐅᔨᓴᐃᓗᑎᒃ ᐊᑦᑕᕐᓇᖏᒃᑲᓗᐊᕐᒪᖔᑦ ᒪᓕᒃᑎᓪᓗᒋᑦ 

ᒪᓕᒐᕐᓄᑦ ᐱᔾᔪᑕᐅᔪᑦ 

 ᓴᖅᑮᓗᑎᒃ ᐊᔾᔨᒌᖏᑦᑐᓂᒃ ᐊᑐᖅᑕᐅᓂᐊᖅᑐᓄᑦ 

ᐱᓕᕆᐊᔅᓴᕈᓘᔭᐃᑦ ᐊᒻᒪᓗ ᐱᓕᕆᔾᔪᑕᐅᓂᐊᖅᑐᓂᒃ 

ᓇᓗᓇᐃᖅᑎᕆᑎᓪᓗᒋᑦ ᐅᓗᕆᐊᓇᖅᑐᓂᒃ.  

 ᐃᑲᔪᖅᑐᕐᓗᒋᑦ ᓄᓇᓖᑦ ᐱᕙᓪᓕᐊᑎᑕᐅᓂᖏᓐᓂᑦ 

ᒪᓕᒐᕋᒫᑦ ᐊᑦᑐᐊᓂᓖᑦ ᐊᐃᕕᕐᓄᑦ 

ᖃᓄᐃᓘᖅᑕᐅᔪᓪᓘᓐᓃᑦ ᐊᑦᑐᐃᓂᖃᕈᓐᓇᖅᑐᑦ 

ᐊᐃᕕᕐᓂᑦ. 

 

6.  ᐊᖑᓇᓱᒍᓐᓇᕐᓂᖅ ᐊᒻᒪᓗ ᑐᓂᐅᖅᑲᑦᑕᐅᔪᑦ  

 

ᐊᖏᖅᑕᐅᓚᐅᖅᑎᓪᓗᒍ ᓄᓇᕗᒥ ᓄᓇᑕᕈᑎᓄᑦ ᐊᖏᖃᑎᒌᒍᑦ 1993−ᒥ, ᐊᑐᖅᑕᐅᕙᒌᖅᑐᑦ ᐊᒻᒪᓗ ᑰᑕᒋᔭᐅᔪᑦ 

ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓗᐊᓂ ᓄᓇᕗᒥ ᓄᓇᑖᕈᑎᐅᑉ ᐃᓗᐊᓂ ᑎᒍᔭᐅᓚᐅᖅᑐᑦ ᐊᒻᒪᓗ 

ᐋᖅᑭᒃᑕᐅᓯᒪᓂᕋᖅᑕᐅᓕᖅᑐᑎᒃᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 

6.1 ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᓱᓕ ᓴᓇᔭᐅᓚᐅᖅᑎᓐᓇᒋᑦ 

 

ᑭᓯᐊᓂ ᓴᓇᔭᐅᓯᒪᓕᖅᑎᓪᓗᒋᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ, ᑭᓇᑐᐃᓐᓇᖅᐃᓄᒃ ᐊᐃᕕᕈᓐᓇᖅᐳᖅ 

ᑎᓴᒪᓂᒃ (4) ᐊᕐᕌᒍᒥ ᓚᐃᓴᓐᓯᖃᖏᓪᓗᓂ (ᐃᒪᕐᒥᐅᑕᓕᕆᓂᕐᒧᑦ ᒪᓕᒐᕐᓂ s. 6(1) (c)), ᑭᓯᐊᓂ ᓄᓇᓕᖕᓂ ᑰᑕᖃᖅᐸᑕ 

ᑕᐃᒪᐃᖏᑦᑐᓐᓇᖅᑐᖅ (ᐃᒪᕐᒥᐅᑕᓕᕆᓂᕐᒧᑦ ᒪᓕᒐᕐᓂ s.26). ᐃᒪᓐᓇ ᐊᕐᕌᒍᑕᒫᓐ ᑰᑕᖓ ᐋᖅᑭᒡᑕᐅᓯᒪᔪᑦ ᓄᓇᓕᖕᓂ 

ᓴᓪᓕᓂ (60), ᓴᓂᑭᓗᐊᖅ (10), ᐃᒃᐱᐊᕐᔪᒃ (10) ᐊᒻᒪᓗ ᓴᓂᕋᔭᒃ (20).  

6.1.1 ᑕᑯᕚᒃᓴᓂᒃ ᐊᖑᓇᓱᒋᐊᕈᔾᔨᓂᖅ 

 

ᐃᒪᕐᒥᐅᑕᕐᓂᐊᕐᓂᕐᒧᑦ ᓚᐃᓴᓐᓯᐅᔪᑦ ᑐᓂᔭᐅᔪᓐᓇᖅᑐᑦ ᓄᓇᑖᖃᑕᐅᓯᒪᖏᑦᑐᓄᑦ ᐊᐃᕝᕕᐊᖅᑎᑕᐅᔪᒪᔪᓄᑦ ᑕᑯᕚᒃᓴᓂᒃ 

(ᐃᒪᕐᒥᐅᑕᓕᕆᓂᕐᒧᑦ ᒪᓕᒐᕐᓂ s.4) ᑐᓂᓯᖃᓯᐅᔾᔨᓯᒪᒃᐸᑕ ᑎᑎᖅᑲᓂᒃ ᐃᑲᔪᖅᑐᐃᔪᓂᒃ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᓐᓂᓐᖔᖅᑐᓂᒃ ᐊᒻᒪᓗ ᐊᕐᕌᒍᑕᒫᓐ ᐊᖏᖅᑕᐅᔭᕆᐊᖃᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᐊᑐᖅᑕᐅᓗᑎᒃ ᒫᓐᓇᐅᓂᖓᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑕᑯᕚᒃᓴᓂᒃ ᐊᖑᓇᓱᒋᐊᕈᔾᔨᓂᕐᒧᑦ ᐊᑐᐊᒐᖏᑦ.   

ᑕᑯᕚᒃᓴᓂᒃ ᐊᖑᓇᓱᒋᐊᖅᓯᒪᔪᑦ ᑐᓂᓯᔭᕆᐊᖃᖅᑐᑦ ᓇᓗᓇᐃᖅᑎᖅᓯᒪᔪᓂᒃ ᐅᓂᒃᑳᖅᓯᒪᔪᓂᒃ ᐊᐃᕕᕐᓂᕆᓚᐅᖅᑕᖓᓄᑦ 

ᐃᒪᕐᒥᐅᑕᓕᕆᔨᒃᑯᓐᓄᑦ. ᐊᑕᖏᕐᓗᓂ ᑕᑯᕚᒃᓴᓂᒃ ᐊᐃᕕᕋᓱᐊᕐᓂᕐᒧᑦ ᐊᑐᐊᒐᖅ ᑕᑯᔭᐅᔪᒪᓐᓂᕈᓂ ᐃᓗᐊᓃᑦᑐᖅ 

ᐅᐃᒍᖓᓂ 3-ᒥ.  

6.1.2 ᐆᒪᔪᖅᑕᐅᕙᓪᓕᐊᔪᓂᒃ ᐅᓂᒃᑳᓕᐅᕈᑎᖃᕐᓂᖅ: 

 

ᐃᓄᖕᓂᑦ ᐊᖑᓇᓱᒃᑎᓂᑦ ᐆᒪᔪᖅᑕᐅᔪᑦ ᑐᓴᒐᒃᓴᖏᑦ ᑐᓂᔭᐅᖃᑦᑕᖅᑐᑦ ᐊᖑᓇᓱᒃᑐᓕᕆᔨᒃᑯᓐᓄᑦ, ᑕᐃᒪ 

ᐊᖑᓇᓱᒃᑐᓕᕆᔨᒃᑯᑦ ᑐᓂᓯᓕᕐᖢᑎᒃ ᐃᒪᕐᒥᐅᑕᓕᕆᔨᒃᑯᓐᓄᑦ (ᐃᒪᕐᒥᐅᑕᓕᕆᓂᕐᒧᑦ ᒪᓕᒐᕐᓂ s. 17; ᐃᒪᕐᒥᐅᑕᓕᕆᓂᕐᒧᑦ 

ᒪᓕᒐᖅ s. 61; ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ s. 5.7.43). ᐅᐃᒍᖓ 1 ᑐᑭᓯᒋᐊᕈᑎᖃᖅᑎᑦᑎᔪᖅ ᐊᕐᕌᒍᒍᑕᒫᑦ 

ᑰᑕᖏᓐᓂᑦ ᐊᒻᒪ ᐆᒪᔪᖅᑕᐅᔪᓂᑦ ᓄᓇᓕᓐᓄᑦ ᐊᐃᕝᕙᔅᓯᒪᔪᓂᑦ. ᑖᒃᑯᐊ ᓈᓴᐅᑎᖏᑦ ᐋᖅᑭᒋᐊᖅᓯᒪᖏᑦᑐᑦ 



ᐊᐃᕖᑦ ᒥᒃᓵᓄᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ - ᐱᓕᕆᔾᔪᑕᐅᓂᐊᕐᓗᓂ ᑎᑎᕋᖅᓯᒪᓂᖓ ᓯᕗᓪᓕᖅᐹᖅ - ᓯᑎᐱᕆ 2015 

ᐊᓐᓇᐃᔭᐅᔪᓄᑦ. ᐃᒪᕐᒥᐅᑕᓕᕆᔨ ᖃᐅᔨᒃᑲᐃᓂᐊᖅᑐᖅ ᓄᓇᖃᖅᑐᓂᒃ ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᓕᒫᖏᓐᓂᒃ 

ᑰᑕᖓ ᑎᑭᑕᐅᓯᒪᓕᕈᓂ ᐊᒻᒪ ᒪᑐᔭᐅᓗᓂ ᐊᖑᓇᓱᓐᓂᐊᔪᖅ (ᐃᒪᕐᒥᐅᑕᓕᕆᓂᕐᒧᑦ ᒪᓕᒐᕐᓂ s. 12, 26). 

 

6.1.3 ᓄᑖᑦ ᑭᒡᓕᓯᓂᐊᕈᑎᑦ ᐊᒻᒪᓗ ᓄᓇᓕᖕᓂᒃ ᐃᓚᐅᑎᑦᑎᓂᖅ 

 

ᒥᐊᓂᕆᔭᐅᔾᔪᑎᖏᑦ ᐊᐃᕕᑦ ᑐᑭᒧᐊᒃᑎᑕᐅᓯᒪᕗᑦ ᐊᑐᖅᑕᐅᓪᓗᑎᒃ ᐱᐅᓂᖅᐹᖑᔪᑦ ᑐᓴᒐᒃᓴᑦ ᐊᑐᐃᓐᓇᐅᔪᑦ, ᑖᒃᑯᐊ 

ᐱᖃᓯᐅᔾᔨᓯᒪᔪᑦ ᑭᒡᓕᓯᓂᐊᖅᑎᓄᑦ ᖃᐅᔨᓴᕈᑕᐅᓯᒪᔪᓂᒃ, ᓄᓇᓕᖕᓂ ᐃᓄᐃᑦ ᖃᐅᔨᒪᔭᖏᓐᓂᒃ ᐊᒻᒪᓗ 

ᖃᐅᔨᒪᔭᑐᖃᖏᓐᓂᒃ. ᑕᐃᒪᐃᒻᒪᑦ, ᓄᑖᑦ ᑭᒡᓕᓯᓂᐊᖅᑎᓄᑦ ᑐᓴᒐᒃᓴᖁᑎᒋᔭᐅᔪᑦ ᓴᖅᑭᑉᐸᓪᓕᐊᑎᓪᓗᒋᑦ, ᐊᒃᑐᖅᑕᐅᓯᒪᔪᑦ 

ᓄᓇᓕᐅᔪᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᐱᓕᕆᖃᑎᒋᔭᐅᓂᐊᖅᑐᑦ ᐋᖅᑭᒡᓱᐃᓕᖅᑎᓪᓗᒋᑦ 

ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᑕ ᐸᕐᓇᐅᑎᖏᓐᓂᒃ ᓯᕗᕐᖓᒍᑦ ᐊᓯᔾᔨᖅᓯᕈᑎᒃᓴᓂᒃ ᐊᐃᕕᕐᓄᑦ 

ᒥᐊᓂᖅᓯᔾᔪᑎᓄᑦ ᑐᒃᓯᕋᐅᑎᓕᓚᐅᖏᓐᓂᖏᓐᓂ, ᒪᓕᒡᓗᒋᑦ ᓇᓗᓇᐃᖅᑕᐅᓯᒪᔪᑦ ᓈᓴᐅᑎᖓᓂ 6.1-ᒥ.  ᑐᓴᕋᓱᐊᕈᑎᑦ 

ᐊᐅᓚᓂᖓ ᓴᓇᔭᐅᓂᐊᖅᑐᖅ ᓄᓇᕗᒥ ᒥᐊᓂᖅᓯᔨᐅᖃᑕᐅᔪᑦ ᑎᒥᖁᑎᖏᓐᓄᑦ. 

6.2 ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᓴᓇᔭᐅᓯᒪᓕᖅᑎᓪᓗᒍ 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᓇᕙᓪᓕᐊᓕᕐᒪᑕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑎᒡᓕᖏᓐᓂᒃ ᐊᒻᒪᓗ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ ᐊᐃᕕᕐᓄᑦ.  ᐊᕐᕌᒍᐊᓂ 2013-ᒥ, ᒥᓂᔅᑕᖓᑦ 

ᐃᒪᕐᒥᐅᑕᓕᕆᔨᒃᑯᑦ ᐊᖏᖅᓯᓚᐅᕐᒪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᓕᐅᕈᑎᒋᓚᐅᖅᑕᖓᓐᓂᒃ ᓴᓇᔪᒪᓪᓗᑎᒃ 

ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ ᐊᑐᖅᑕᐅᓂᐊᖅᑐᓂᒃ ᕿᓚᓗᒐᕐᓄᑦ ᖃᑯᖅᑕᓄᑦ, 

ᐊᓪᓚᓐᖑᐊᓄᑦ ᐊᒻᒪᓗ ᐊᐃᕕᕐᓄᑦ ᓄᓇᕗᒥ ᓄᓇᑖᕆᔭᐅᓯᒪᔪᑉ ᐃᓗᐊᓂ ᐊᔾᔨᖃᕐᓂᐊᕐᓗᑎᒡᓗ ᐅᓄᕐᓂᖏᓐᓂᒃ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᒃᓂ ᑖᒃᑯᓄᖓ ᐆᒪᔪᓄᑦ. ᑕᐃᒪᐃᒻᒪᑦ, ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 

ᑭᒡᓕᖓ ᓯᕗᓪᓕᖅᐹᖑᖕᒪᑦ ᐃᓗᐊᓂ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑕ, ᐃᓄᐃᑦ 

ᐱᔪᓐᓇᐅᑎᖃᐃᓐᓇᐅᔭᕐᓂᐊᖅᑐᑦ ᐊᖑᔪᓐᓇᕐᓗᒋᑦ ᐃᓘᓐᓇᖏᑦ ᐃᓗᐊᓃᑦᑐᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑕ.  

ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑲᑎᒪᔨᖏᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᓂᕐᒧᑦ ᑲᑎᒪᔨᖏᑦ ᑲᒪᕗᑦ ᐱᓕᕆᐊᖃᖅᐳᑦ 

ᑐᓂᓯᐅᖅᑲᐃᓂᕐᒥᒃ ᐊᖑᑕᐅᔪᒃᓴᓂᒃ ᐃᓚᒋᔭᐅᔪᖁᑎᖏᓐᓄᑦ ᐃᓗᐊᓂᓐᖔᖅᑐᓂᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 

ᐆᒪᔪᕈᓐᓇᖅᑕᖏᑕ ᑭᒡᓕᖁᑎᖏᓐᓂᑦ/ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ, ᐊᒻᒪᓗ ᒪᓕᒐᕋᓛᓕᐅᕐᓂᕐᒥᒃ 

ᑲᒪᒋᔭᖃᖅᑐᑦ ᐊᖑᓇᓱᖕᓂᕐᒧᑦ ᐱᐅᓯᐅᔭᕆᐊᖃᖅᑐᓂᒃ ᐊᒻᒪ ᖃᓄᐃᓕᐅᕈᑕᐅᔭᕆᐊᖃᖅᑐᓄᑦ ᒪᓕᒐᖃᖅᑎᑦᑎᓗᑎᒃ 

ᐃᓚᒋᔭᐅᔪᖁᑎᖏᓐᓄᑦ, ᐱᖃᓯᐅᑎᓗᒋᑦ ᐊᑐᖅᑕᐅᓗᑎᒃ ᐊᖑᓇᓱᖕᓂᕐᒧᑦ ᒪᓕᒐᐃᑦ. ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑲᑎᒪᔨᖏᑦ ᓴᓇᔪᓐᓇᕐᒥᔪᑦ ᓇᖕᒥᓂᖅ ᐊᖑᓇᓱᖕᓂᕐᒧᑦ ᒪᓕᒐᕋᓛᓂᒃ ᐊᒃᑐᐊᓂᖃᖅᑐᓂᒃ ᒥᐊᓂᕆᔭᐅᓂᖏᓐᓄᑦ ᐊᐃᕕᑦ. 

 

ᓈᓴᐅᑎᖓ 40 ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ ᐃᓱᒪᒃᓴᖅᓯᐅᕈᑕᐅᓂᐊᖅᑐᖅ ᐊᓯᖏᓐᓄᑦ ᐃᓄᖕᓄᑦ 

ᐊᑐᖅᑕᐅᔪᓐᓇᕐᒪᖔᑦ ᐅᕝᕙᓘ•ᓃᑦ ᓄᓇᖃᖅᑳᖅᓯᒪᔪᓄᑦ ᓇᓗᓇᐃᖅᓯᓯᒪᔪᓄᑦ ᐊᐃᕕᕋᓱᐊᖃᑦᑕᖅᑐᑐᖃᐅᓂᖏᓐᓂᒃ 

ᓄᓇᕗᑦ ᐃᓗᐊᓂ. 

 

 

6.2.1 ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ 

 

ᑎᑎᕋᖅᓯᒪᔪᑦ 4. ᑲᑎᑦᑐᒋᑦ ᐆᒪᔪᕈᓐᓇᖅᑕᐅᔪᑦ ᓴᖅᑭᖅᑎᑕᐅᓯᒪᔪᑦ ᐊᐃᕕᕐᓄᑦ/ᐊᐅᓚᑕᐅᕕᖏᑦ ᑲᓇᓐᓇᖓᓂ 

ᑲᓇᑕᒥ ᐅᑭᐅᑕᖅᑐᒥ 

ᓇᒦᓐᓂᖏᑦ ᐊᒡᒍᖅᓯᒪᓂᖓ/ 

ᒥᐊᓂᖅᓯᕕᐅᔪᖅ 

ᓄᓇᓖᑦ 

ᐊᐃᕕᕋᓱᐊᖅᐸᒃᑐᑦ 

ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖏᑦ 

ᓄᓇᓕᖕᓂ 

ᐊᖑᔭᐅᔪᓐᓇᖅᑐᑦ  

ᑭᒡᓕᖏᑦ 

ᖁᑦᑎᑦᑐᒥᑦ 
ᐸᕙᓐ ᐸᐃ (AW-01) ᐊᐅᓱᐃᑦᑐᖅ ᓴᖅᑭᖅᑎᑕᐅᔭᕆᐊᓕᒃ  



ᐊᐃᕖᑦ ᒥᒃᓵᓄᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ - ᐱᓕᕆᔾᔪᑕᐅᓂᐊᕐᓗᓂ ᑎᑎᕋᖅᓯᒪᓂᖓ ᓯᕗᓪᓕᖅᐹᖅ - ᓯᑎᐱᕆ 2015 

ᐱᖓᓐᓇᖓ Jones 

Sound (AW-02) 

ᐊᐅᓱᐃᑦᑐᖅ ᓴᖅᑭᖅᑎᑕᐅᔭᕆᐊᓕᒃ   

Penny Strait- 

ᑕᓪᓗᕈᑎᐅᑉ (AW-03) 

ᐃᑉᐱᐊᕐᔪᒃ 

ᒥᑦᑎᒪᑕᓕᒃ 

ᖃᐅᓱᐃᑦᑐᖅ 

ᓴᖅᑭᖅᑎᑕᐅᔭᕆᐊᓕᒃ   

ᓯᑯᓯᓛᑉ ᐃᒪᖓ (AW-04) ᓴᓂᕋᔭᑦ 

ᐃᒡᓗᓕᒃ 

ᓴᖅᑭᖅᑎᑕᐅᔭᕆᐊᓕᒃ   

 

*ᑕᑯᒍᒃ ᓄᓇᖑᐊᖅ 2 ᐊᑦᓛᓐᑎᒃ ᐊᐃᕕᖏᓐᓄᑦ ᐊᒡᒍᖅᓯᒪᓂᖏᑎᒍᑦ ᐊᒻᒪ ᒥᐊᓂᖅᓯᕕᑦ ᐊᒡᒍᖅᑐᖅᓯᒪᓂᖏᑦ. 

 

 

 

6.2.2 ᐆᒪᔪᒐᒃᓴᑦ ᑐᓂᐅᖅᑲᖅᑕᐅᓂᖏᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᖔᖅᑐᑦ: 

ᒪᓕᒡᓗᒋᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ ᐅᖃᖅᓯᒪᔪᑦ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑎᒥᖁᑎᖏᑦ 

ᐱᓕᕆᐊᖃᕐᓂᐊᖅᑐᑦ ᑐᓂᓯᐅᖅᑲᐃᖃᑦᑕᕐᓂᕐᒥᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᕐᓂᐊᖅᑕᖏᑕ ᑭᒡᓕᖏᓐᓂᒃ 

ᐊᕐᕌᒍᑕᒫᓐ ᐊᒡᒍᖅᑐᖅᓯᒪᓂᐅᑉ ᐃᓗᐊᓂ, ᐊᐃᕕᒐᒃᓴᐃᑦ ᑐᓂᔭᐅᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ, 

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ, ᒪᓕᒐᓕᐅᕐᓗᑎᒃ ᐃᓚᒋᔭᐅᔪᖁᑎᖏᓐᓄᑦ ᐊᑐᖅᑕᐅᓂᐊᖅᑐᓂᒃ ᐊᒻᒪᓗ 

ᐱᓕᕆᐊᖃᕐᓗᑎᒃ ᐆᒪᔪᓕᕆᓂᕐᒧᑦ ᐱᓕᕆᐊᒃᓴᕆᔭᖏᓐᓂᒃ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ 

ᓇᓗᓇᐃᖅᑕᐅᓯᒪᔪᓂᒃ. ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ ᐱᓕᕆᐊᖃᕐᓂᐊᖅᐳᑦ ᑲᒪᓗᑎᒃ ᑐᓂᓯᐅᖅᑲᐃᓂᕐᒥᒃ 

ᐊᒻᒪᓗ ᒪᓕᒃᑕᐅᑎᑦᑎᓂᕐᒥᒃ ᓄᓇᓕᖕᓂ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑕ ᒪᓕᒐᖏᓐᓂᒃ 

(ᑕᐃᔭᐅᔪᑦ ᓄᓇᓕᖕᓂ ᐊᖑᔭᐅᔪᓐᓇᖅᑐᑦ ᑭᒡᓕᖏᑦ) ᐃᓚᒋᔭᐅᔪᓄᑦ ᐊᑐᖅᑕᐅᓂᐊᕐᓗᑎᒃ, ᐊᒻᒪᓗ ᒥᐊᓂᖅᓯᓗᑎᒃ 

ᐊᖑᓇᓱᒃᑎᑦ ᐊᖑᓇᓱᐊᕐᓂᕆᔭᖏᓐᓂᒃ (ᑕᑯᓗᒍ ᓇᓗᓇᐃᖅᓯᒪᔪᖅ 3). 

 

 
 

 

 

ᓄᓇᓐᖑᐊᖅ 3. ᐊᖑᓇᓱᒐᒃᓴᑦ ᑐᓂᐅᖅᑲᖅᑕᐅᓂᖏᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ  (TAH) ᐊᒻᒪᓗ 

ᑐᓂᐅᖅᑲᖅᑕᐅᓂᖏᑦ ᐊᖑᓇᓱᒐᒃᓴᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ (BNL) 

ᓇᓗᓇᐃᖅᓯᔾᔪᑦ ᓄᓇᓕᖕᓂ ᐊᖑᔭᐅᔪᓐᓇᖅᑐᑦ ᑭᒡᓕᖏᑦ ᐊᔾᔨᖃᖅᑐᖅ =  ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ 



ᐊᐃᕖᑦ ᒥᒃᓵᓄᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ - ᐱᓕᕆᔾᔪᑕᐅᓂᐊᕐᓗᓂ ᑎᑎᕋᖅᓯᒪᓂᖓ ᓯᕗᓪᓕᖅᐹᖅ - ᓯᑎᐱᕆ 2015 

ᓴᓇᓯᒪᓕᖅᑎᓪᓗᒋᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᐃᕕᕐᓄᑦ ᒥᐊᓂᖅᓯᕕᐅᑉ ᐊᒡᒍᖅᑐᖅᓯᒪᓂᖓᑕ 

ᐃᓗᐊᓂ ᐊᑐᖅᑕᐅᓂᐊᖅᑐᑦ, ᑲᑎᑕᐅᓗᑎᒃ ᐊᕐᕌᒍᒧᑦ ᓄᓇᓕᖕᓂ ᐊᖑᔭᐅᔪᓐᓇᖅᑐᑦ ᑭᒡᓕᖏᑦ ᐊᒻᒪᓗ 

ᒥᐊᓂᖅᓯᕕᐅᔪᒥ ᐊᒡᒍᖅᑐᖅᓯᒪᓂᕐᒥ ᐱᔭᐅᔪᑦ ᐅᖓᑖᓄᐊᕆᐊᖃᖏᑦᑐᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑕ. 

 

6.2.3 ᑕᑯᕚᒃᓴᓂᒃ ᐊᖑᓇᓱᒋᐊᕈᔾᔨᓂᖅ 

ᐊᖑᓇᓱᒍᓐᓇᐅᑎᒥᓂᒃ ᑐᓂᓯᔾᔪᑦ ᓈᓴᐅᑎᖓ 5.7.34 (b) ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂᓐᖔᖅᑐᖅ 

ᐊᑐᖅᑕᐅᖃᑦᑕᖅᑐᖅ ᐊᖏᖅᓯᔾᔪᑕᐅᓪᓗᓂ ᑕᑯᕚᒃᓴᓂᒃ ᐊᐃᕝᕕᐊᕐᓂᕐᒧᑦ ᐊᑐᖅᑕᐅᓪᓗᑎᒃ ᐱᖁᔭᕐᔪᐊᑦ ᑭᓱᑐᐃᓐᓇᕐᒧᑦ 

ᑐᕌᖓᔪᑦ ᐊᑐᖅᑕᐅᕙᒃᑐᑦ. ᑕᕝᕘᓇ ᐱᖁᔭᒃᑯᑦ, ᑖᓐᓇ ᐊᖏᖅᑕᐅᓯᒪᔪᖅ ᐊᐃᕕᕈᓐᓇᖁᓪᓗᒍ ᓚᐃᓴᓐᓯᖃᖅᑐᖅ 

ᑐᓂᓯᔪᓐᓇᖅᑐᖅ ᐃᓚᖓᓂᒃ ᐊᖑᓇᓱᒍᓐᓇᖅᑕᖓᑕ ᐃᓘᓐᓇᖓᓂᒡᓘᓐᓃᑦ ᐱᔪᓐᓇᖅᑕᖓᓂᒃ ᐃᓗᐊᓂᓐᖔᖅᑐᒥᒃ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ  ᐃᓄᖕᒥᓐᖔᕐᓗᓂ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ 

ᑎᒥᖁᑎᖏᓐᓂᖔᕐᓗᓂ ᐅᕝᕙᓘᓐᓃᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᓐᖔᕐᓗᓂ ᑐᓂᔪᖅ ᑕᑯᕚᒃᓴᒥᒃ 

ᐊᐃᕕᖅᑕᐅᓂᐊᖅᑐᒥᒃ, ᑕᐃᒪᐃᑦᑐᒪᓐᓂᖅᐸᑕ, ᒪᓕᒃᑕᐅᓗᑎᒃ ᓴᓇᔭᐅᓯᒪᔪᑦ ᐊᕐᕌᒍᑕᒫᓐ ᐊᐃᕕᖅᑕᐅᔪᓐᓇᖅᑐᑦ ᖃᑦᓯᐅᓂᖏ 

ᐃᓗᐊᓂ ᐊᒡᒍᖅᑐᖅᓯᒪᓂᖓᑕ ᒥᐊᓂᖅᓯᕕᐅᑉ ᐱᔭᐅᔪᓐᓇᖅᑐᑦ ᐅᖓᑖᓄᐊᖏᓪᓗᒋᑦ. 

 

ᑐᓂᓯᔪᖃᖅᐸᑦ ᐊᖑᓇᓱᒍᓐᓇᐅᑎᒥᓂᒃ ᑐᓂᓯᔾᔪᑦ ᓈᓴᐅᑎᖓ 5 ᐊᑐᕐᓗᒍ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑎᒍᑦ 

ᑎᑎᕋᖅᓯᒪᔪᑎᒎᕆᐊᖃᖅᐳᖅ ᑐᓴᒐᒃᓴᖃᕐᓗᑎᒃ ᑕᒪᕐᒥᒃ ᑐᓂᓯᔪᖅ ᐊᒻᒪᓗ ᑐᓂᔭᐅᔪᖅ. ᑕᐃᒪᓕ ᑎᑎᕋᖅᓯᒪᔪᑦ ᐱᔭᐅᒃᐸᑕ 

ᐃᒪᕐᒥᐅᑕᓕᕆᔨᒃᑯᓐᓄᑦ, ᒥᓂᔅᑕ ᑐᓂᓯᔪᓐᓇᓕᕋᔭᖅᑐᖅ ᐊᐃᕕᕈᓐᓇᐅᑎᒧᑦ ᓚᐃᓴᓐᓯᒥᒃ ᐃᒪᕐᒥᐅᑕᕐᓂᐊᕐᓂᕐᒧᑦ 

ᓚᐃᓴᓐᓯᐅᔪᒥᒃ (ᐃᒪᕐᒥᐅᑕᑦ ᒪᓕᒐᖓ s. 4). ᑕᑯᔭᐅᔪᒪᒍᓂ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᓂᕐᒧᑦ ᐊᑐᐊᒐᖅ ᐃᓗᐊᓃᑦᑐᖅ 

ᐅᐃᒍᖓ 3−ᒥ. 

 

6.2.4 ᑭᖑᕐᖓᒍᑦ ᐊᐃᕕᖃᓱᐊᓚᐅᖅᑎᓪᓗᒋᑦ  ᓂᕕᖓᑖᖅ 

 

ᒥᐊᓂᖅᓯᕕᖕᓄᑦ ᐊᒡᒍᖅᑐᖅᓯᒪᓂᕐᓄᑦ ᓴᓇᔭᐅᓯᒪᓕᕇᖅᑎᓪᓗᒋᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ. 

 

ᑖᓐᓇ ᑭᖑᕐᖓᒍᑦ ᐊᐃᕕᕋᓱᐊᓚᐅᖅᑎᓪᓗᒋᑦ ᓂᕕᖓᑖᖅ ᐱᒻᒪᕆᐅᔪᖅ ᓴᓇᕐᕈᑕᐅᓪᓗᓂ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ 

ᑎᒥᖏᓐᓄᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓄᑦ ᑐᓂᓯᐅᖅᑲᐃᔪᓐᓇᖁᓪᓗᒋᑦ ᐊᒻᒪᓗ ᓈᓴᐃᔪᓐᓇᖁᓪᓗᒋᑦ 

ᐆᒪᔪᖅᑕᐅᕙᓪᓕᐊᔪᓂᒃ ᐃᓚᒋᔭᐅᔪᖁᑎᖏᓐᓄᑦ. ᑕᐃᒪᓕ ᓴᓇᔭᐅᓯᒪᑎᓪᓗᒍ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ, 

ᐃᒪᕐᒥᐅᑕᓕᕆᔨᒃᑯᑦ ᑐᓂᓯᒐᔭᖅᑐᑦ ᑭᖑᕐᖓᒍᑦ ᐊᐃᕕᕋᓱᐊᓚᐅᖅᑎᓪᓗᒋᑦ ᓂᕕᖓᑖᒥᒃ ᐊᒡᒍᖅᑐᖅᓯᒪᓂᕐᒥ 

ᐆᒪᔪᓕᕆᔨᒃᑯᓐᓄᑦ ᐊᒻᒪ/ᐅᕝᕙᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯ ᑎᒥᖁᑎᖓᓐᓄᑦ ᐅᓄᕐᓂᖃᕐᓗᑎᒃ ᐊᔾᔨᖏᓐᓂᒃ 

ᐊᕐᕌᒍᑕᒫᓐ ᐊᖑᔭᐅᓚᐅᖅᑐᑦ ᐃᓗᐊᓂ ᒥᐊᓂᖅᓯᕕᐅᑉ ᐊᒡᒍᖅᑐᖅᓯᒪᓂᖓᑕ. ᑭᖑᕐᖓᒍᑦ ᐊᐃᕕᕋᓱᐊᓚᐅᖅᑎᓪᓗᒋᑦ 

ᓂᕕᖓᑖᑦ ᑐᓂᐅᖅᑲᖅᑕᐅᓂᐊᖅᑐᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑎᒥᖁᑎᖏᓐᓂᑦ ᐊᒻᒪ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᑦ ᓇᓗᓇᐃᒃᑯᑕᕆᔭᐅᓗᑎᒃ ᑐᓂᓯᓚᐅᕐᓂᖏᓐᓂᒃ ᐊᐃᕕᒐᒃᓴᒥᒃ ᐊᑕᐅᓯᕐᒥᒃ 

ᐱᔭᐅᓂᐊᖅᑐᒥᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ ᐃᓗᐊᓂᓐᖔᖅᑐᒥᒃ ᐊᒡᒍᖅᑐᖅᓯᒪᓂᖓᑕ ᒥᐊᓂᖅᓯᕕᐅᑉ. 

ᑕᒪᓐᓪᓇ ᐃᓚᒋᕙᐅᒃ ᐊᐃᕕᑦ ᒥᐊᓂᕆᔭᐅᔾᔪᑎᖏᑕ ᐊᐅᓚᑦᑎᔾᔪᑎᖏᑕ ᑖᒃᑯᐊ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ 

ᑎᒥᖁᑎᖏᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑦ ᐃᓱᒪᓕᐅᖃᑦᑕᕐᓗᑎᒃ ᓄᓇᓕᖕᓂ ᐊᐃᕕᒐᒃᓴᓄᑦ 

ᑐᓂᐅᖅᑲᑕᖅᑕᐅᓂᐊᖅᑐᓂᒃ, ᐊᑐᖅᑕᐅᓗᑎᒃ ᓄᓇᓕᖕᓂ ᐊᖑᔭᐅᔪᓐᓇᖅᑐᑦ ᑭᒡᓕᖁᑎᖏᑦ. 

 

ᑭᖑᕐᖓᒍᑦ ᐊᐃᕕᕋᓱᐊᓚᐅᖅᑎᓪᓗᒋᑦ ᓂᕕᖓᑖᖅ ᓚᐃᓴᓐᓯᐅᖏᑦᑐᖅ ᐊᖑᓇᓱᒍᓐᓇᐅᑎᐅᖏᑦᑐᖅ ᐊᒻᒪᓗ 

ᑐᓂᔭᐅᖃᑦᑕᕐᓂᐊᖅᑐᖅ ᐊᑭᖃᖏᓪᓗᓂ ᐅᕝᕙᓘᓐᓃᑦ ᐊᓪᓚᕕᖕᒥ ᐸᐃᐹᓕᕆᔭᐅᔾᔪᑎᖏᑦ ᐊᑭᖃᖏᓪᓗᑎᒃ. 

ᐊᕐᕕᖅᑕᐅᕙᓪᓕᐊᔪᓄᑦ ᓂᕕᖓᑖᑦ ᐊᐅᓚᑦᑎᔾᔪᑎᖓ ᐃᒪᐃᑦᑐᓂᒃ ᐃᑲᔪᕐᓂᖃᕐᓂᐊᖅᑐᖅ: 

o ᑕᑯᒃᓴᐅᑎᑦᑎᔾᔪᑕᐅᓗᓂ ᓇᓗᓇᐃᓐᖑᖅᑎᑦᑎᓗᓂ ᑭᓇᑐᐃᓐᓇᐅᑉ ᑕᐃᔭᐅᓯᒪᔫᑉ ᐱᔪᓐᓇᐅᑎᖓᓂᒃ 

ᐊᖑᓇᓱᒍᓐᓇᕐᓂᕐᒧᑦ/ᐱᓯᒪᒃᓯᔪᓐᓇᕐᓂᕐᒧᑦ ᐊᐃᕕᖅᑕᐅᔪᕕᓂᕐᒥᒃ ᓇᓕᐊᖕᓂᓐᖔᕐᒪᖔᑦ ᒥᐊᓂᖅᓯᕕᐅᑉ 

ᐊᒡᒍᖅᑐᖅᓯᒪᓂᐊᑕ ᓇᓗᓇᐃᖅᑕᐅᓯᒪᓗᓂ; 



ᐊᐃᕖᑦ ᒥᒃᓵᓄᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ - ᐱᓕᕆᔾᔪᑕᐅᓂᐊᕐᓗᓂ ᑎᑎᕋᖅᓯᒪᓂᖓ ᓯᕗᓪᓕᖅᐹᖅ - ᓯᑎᐱᕆ 2015 

o ᒪᓕᒐᖃᖅᑎᑦᑎᔾᔪᑕᐅᓗᓂ ᑐᓂᓯᐅᖅᑲᐃᓂᕐᒧᑦ ᐃᓚᖓᓐᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᑕ, 

ᐱᖃᓯᐅᑎᓪᓗᒍ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᑦ, ᒪᓕᒡᓗᒋᑦ 

ᑐᓂᔭᐅᓯᒪᓂᖏᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᑕ ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓂ 

ᐊᖑᓇᓱᒃᑐᓕᕆᔨᑦ ᑎᒥᖏᑕ; 

o ᓄᐊᑦᑎᔾᔪᑕᐅᓗᑎᒃ ᑐᓴᒐᒃᓴᓂᒃ ᐱᓕᕆᔭᐅᔪᓂᒃ ᐊᐃᕕᖅᑕᐅᕙᓪᓕᐊᔪᓄᑦ; 

o ᒪᓕᒐᖃᖅᑎᑦᑎᓗᑎᒃ ᑕᑯᕚᒃᓴᓂᒃ ᐊᖑᓇᓱᖕᓂᐊᖅᑐᖅ ᑐᓂᔭᐅᓂᖓᓄᑦ ᐃᓅᑉ 

ᐊᖑᓇᓱᖕᓂᐊᓚᐅᖅᑕᕋᓗᐊᖓᓂᒃ. 

6.2.5 ᐊᖑᔭᐅᕙᓪᓕᐊᔪᑦ ᐅᖃᐅᑕᐅᓂᖏᑦ ᐊᒻᒪᓗ ᓇᐅᑦᑎᖅᓱᐊᖑᓂᖏᑦ 

 

ᐊᖑᓇᓱᒃᑎᑦ ᑐᓂᓯᖃᑦᑕᕐᓗᑎᒃ ᑐᓴᒐᒃᓴᓂᒃ ᐊᖑᓚᐅᖅᑕᖏᑕ ᒥᒃᓵᓄᑦ ᑐᓂᔭᐅᓗᑎᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖁᑎᖓᓐᓄᑦ. ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦ ᑐᓂᓯᓂᐊᖅᑐᑦ ᑐᓴᒐᒃᓴᓂᒃ ᐊᒡᒍᖅᑐᖅᓯᒪᓂᕐᒥ 

ᐆᒪᔪᓕᕆᔨᑦ ᑎᒥᖏᓐᓄᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓄᑦ ᑭᖑᕙᖅᓯᒪᖏᓪᓗᑎᒃ.  ᐃᒪᕐᒥᐅᑕᓕᕆᔨ ᑐᓴᖅᑎᑦᑎᓂᐊᖅᑐᖅ 

ᓄᓇᓕᖕᓂᒃ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᒃ ᐊᐃᕕᖅᑕᐅᔪᒃᓴᑦ ᓄᖑᑕᐅᒃᐸᑕ ᑕᐃᑲᓂ 

ᐊᒡᒍᖅᑐᖅᓯᒪᓂᕐᒥ ᒥᐊᓂᖅᓯᕕᐅᑉ ᐃᓗᐊᓂ ᐊᒻᒪᓗ ᒪᑐᔭᐅᓗᓂ ᐊᐃᕝᕕᐊᓂᖅ (ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖅ  s. 12, 

26). 

 

ᐊᖑᔭᐅᔪᓄᑦ ᑐᓴᒐᒃᓴᑦ ᐅᖃᐅᑕᐅᖃᑦᑕᕆᐊᓖᑦ (ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖅ  s. 17; ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᔪᐊᖅ 

s. 61; ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ ᓈᓴᐅᑎᖓ s. 5.7.43):  

7.  ᒥᐊᓂᖅᓯᔾᔪᑎᑦ ᒪᓕᒐᖏᑦ ᐊᑐᑎᖅᑕᐅᓂᖓᓂ ᐸᕐᓇᐅᑎ 

ᒥᐊᓂᖅᓯᔾᔪᑎᑦ  ᒪᓕᒐᖏᑦ ᓇᓗᓇᐃᖅᑕᐅᓯᒪᔪᑦ ᐃᓗᐊᓂ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᑕ ᐸᕐᓇᐅᑎᖏᓐᓂ 

ᓇᓗᓇᐃᖅᓯᕗᑦ ᐊᐅᓚᑦᑎᔾᔪᑎᐅᔪᓂᒃ ᐊᒻᒪᓗ ᒪᓕᒐᐅᔪᓂᒃ ᐊᖏᖅᑕᐅᓯᒪᔪᓂᒃ ᐊᐃᕕᕋᓱᐊᕐᓂᕐᒧᑦ ᐊᑐᖅᑕᐅᓂᐊᕐᓗᑎᒃ 

ᐱᐅᖅᓱᐊᖅᑕᐅᖁᓪᓗᒋᑦ ᐊᐃᕕᑦ ᐊᒻᒪᓗ ᓄᖑᑦᑎᕙᓪᓕᐊᖏᓪᓗᑎᒃ ᒥᐊᓂᖅᓯᖁᓪᓗᒋᑦ. ᑖᒃᑯᐊ ᒪᓕᒐᐃᑦ ᒪᓕᒃᓯᓯᒪᕗᑦ 

ᐃᒪᕐᒥᐅᑕᓕᕆᕐᓂᒧᑦ ᐱᖁᔭᕐᔪᐊᓂᒃ, ᐃᒪᕐᒥᐅᑕᑦ ᒪᓕᒐᕋᓛᖏᓐᓂᒃ ᐊᒻᒪᓗ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂᒃ. 

 

ᐃᒪᕐᒥᐅᑕᓄᑦ ᐆᒪᔪᓄᑦ ᒪᓕᒐᕋᓛᑦ  (MMR) ᐃᓚᒍᑕᖃᖅᑐᑦ ᐊᑦᑐᐊᓂᓖᑦ ᐊᖑᓇᓱᓐᓂᕐᒧᑦ, ᓄᒃᑕᖅᑕᐅᓂᖏᓐᓄᑦ, ᐊᒻᒪ 

ᓂᐅᕕᐊᔅᓴᐅᓂᖏᑦ ᐊᐃᕕᒥᓃᑦ. ᑖᒃᑯᐊ ᐃᓚᒍᑕᖏᑦ ᐱᖃᓯᐅᔾᔨᔪᑦ ᐱᑕᖃᕆᐊᖃᖅᑎᑕᐅᔪᓂᑦ ᐊᖑᓇᓱᑦᑎᓄᑦ 

ᐊᐃᕝᕙᒐᓱᓪᓗᑎ ᑐᖁᑦᑎᑦᑕᐅᑎᒋᓇᓱᐊᖅᑐᒥᑦ, ᑐᖁᑕᐅᔪᒥᑦ ᐃᑭᓕᖅᑕᐅᔪᒥᓪᓘᓐᓃᑦ ᐱᓇᓱᐊᕐᓂᖓ ᓈᒻᒪᓪᓗᓂ 

ᐱᓇᓱᐊᑦᑕᐅᑎᒋᓗᓂᐅᒃ ᐊᒻᒪ ᑭᓱᓕᕆᔾᔪᑎᓕᒫᓂᑦ ᐱᓯᒪᑦᑎᓗᓂ ᐱᓇᓱᐊᕐᓂᖓᓄᑦ. ᕿᒪᐃᓂᖅ, ᐃᒋᑦᑎᓂᖅ 

ᓄᖑᓴᐃᓂᕐᓘᓐᓃᑦ ᓂᕆᔭᔅᓴᐅᔪᓂᑦ ᐊᐃᕕᒥᓂᕐᓂᑦ ᒪᓕᒐᖅᑎᒍᑦ ᓯᖁᒦᒐᔭᖅᑐᖅ. 

 

ᑲᓇᑕᒥ ᓄᒃᑕᖅᑕᐅᓂᖏᑦ ᐊᐃᕕᑦ ᑭᓱᑯᑦᑎᕕᓂᖏᑦ ᒪᓕᒐᖃᖅᑎᑕᐅᕗᑦ ᐃᒪᕐᒥᐅᑕᓕᕆᔨᒃᑯᑦ ᐃᒪᕐᒥᐅᑕᑦ 

ᓄᒃᑕᖅᑕᐅᓂᖏᓐᓄᑦ ᓚᐃᓴᓐᓯᖃᕆᐊᖃᕐᖢᑎᒃ. ᐊᓪᓚᐃᑦ ᐃᓄᐃᓪᓘᓐᓃᑦ ᐊᐃᕕᖅᑐᑦ ᓄᓇᖓᑕ ᐊᒡᒍᖅᑐᖅᓯᒪᓂᐊᑕ 

ᓯᓚᑖᓂᑦ ᐊᖏᕐᕋᓕᖅᑎᓪᓗᒋᑦ ᐊᒡᒍᖅᑐᖅᓯᒪᓂᕐᒧᑦ ᐊᓯᐊᓄᑦ ᑖᒃᑯᓂᖓ ᒪᓕᒐᕐᓂᒃ ᐊᑐᕆᐊᖃᖅᑎᑕᐅᖏᑦᑐᑦ. ᓄᓇᕐᔪᐊᕐᒥ 

ᓄᓇᖅᑲᑎᒌᖏᑕᕗᑦ ᓂᐅᕕᕐᓂᐊᖅᑎᓪᓗᒋᑦ ᐊᐃᕕᑦ ᑭᓱᑯᑦᑎᕕᓂᖏᓐᓂᒃ ᒪᓕᒐᖃᖅᑎᑕᐅᕗᑦ CITESᑯᑦ ᐊᖏᖃᑎᒌᒍᑎᓂᒃ 

ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᓂᐅᕐᕈᑕᐅᓂᖏᓐᓄᑦ ᑲᑎᒪᔨᖏᓐᓂᑦ ᐱᔪᓐᓇᐅᑎᑖᕆᐊᖃᖅᑎᑕᐅᓪᓗᑎᒃ 

ᐊᐅᓪᓚᐅᔾᔨᔪᓐᓇᕐᓂᐊᒪᑕ ᑲᓇᑕᐅᑉ ᓯᓚᑖᓄᑦ. 

 

ᑎᑎᕋᖅᓯᒪᔪᑦ ᐊᐅᓚᑦᑎᔾᔪᑕᐅᔪᓐᓇᖅᑐᑦ ᐃᓚᒍᑕᖓᓃᑦᑐᑦ 2. 

8. ᑲᑐᔾᔨᓂᒃᑯᑦ ᐸᖅᑭᔭᐃᓂᕐᒧᑦ ᐊᖏᖃᑎᒌᒍᑎᑦ  

ᐊᑦᓛᓐᑎᒃᒥ ᐊᐃᕕᖏᓐᓄᑦ ᐸᕐᓇᐅᑎ ᐱᒋᐊᖅᑎᑕᐅᓚᐅᖅᑐᖅ ᐊᒻᒪᓗ ᓴᖅᑭᑕᐅᓪᓗᓂ ᑖᒃᑯᓇᓐᖓᑦ ᓴᓂᕋᔭᐅᑉ 

ᐊᐃᕕᓕᕆᔨᖏᓐᓂᑦ 2007-ᐸᒥ ᐊᒻᒪᓗ ᖁᑦᑎᑦᑐᒥᐅᑦ−ᓴᓐᓂᕈᑎᐅᑉ ᐃᒪᖓᓄᑦ ᐱᓕᕆᔨᐅᔪᑦ 2009-ᖑᑎᓪᓗᒍ. 

ᐃᓚᐅᖃᑕᐅᓚᐅᖅᑐᑦ ᐱᓕᕆᔨᐅᔪᓄᑦ ᑭᒡᒐᑦᑐᐃᔨᖏᑦ ᐊᑐᓂᒃ ᓄᓇᓖᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑕ, ᕿᑭᖅᑖᓗᒃᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (ᐃᒃᓯᕙ  ᐅᑕᐅᖃᑎᒌᑦ), ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ. 



ᐊᐃᕖᑦ ᒥᒃᓵᓄᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ - ᐱᓕᕆᔾᔪᑕᐅᓂᐊᕐᓗᓂ ᑎᑎᕋᖅᓯᒪᓂᖓ ᓯᕗᓪᓕᖅᐹᖅ - ᓯᑎᐱᕆ 2015 

30 

ᐃᖅᑲᓇᐃᔭᖅᑎᖏᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓚᐅᖃᑦᑕᖅᓯᒪᔪᑦ ᐱᓕᕆᔩᑦ ᑲᑎᒪᓂᖃᑦᑎᓪᓗᒋᑦ 

ᐊᔪᓐᖏᑦᑕᕌᖓᒥᒃ. ᑖᒃᑯᐊ ᐱᓕᕆᔩᑦ ᖃᐃᖁᔨᖃᑦᑕᖅᓯᒪᔪᑦ ᖃᐅᔨᒪᔨᒻᒪᕆᐅᔪᓂᒃ ᐱᔾᔪᑕᐅᓂᐊᖅᑐᑦ ᒥᒃᓵᓄᑦ 

ᑐᓴᖅᑎᑦᑎᒃᑲᓐᓂᕈᓐᓇᓂᐊᕐᒪᑕ ᐱᕙᓪᓕᐊᓂᖓᓄᑦ ᐸᕐᓇᐅᑎᐅᑉ ᒪᓕᒃᑐᒍᑦ ᑕᐃᒪᐃᑦᑕᕆᐊᖃᕐᓂᖓ. ᑕᒪᓐᓇᓗ 

ᐱᖃᓯᐅᔾᔨᖃᑦᑕᖅᓯᒪᔪᖅ ᑭᒡᒐᖅᑐᐃᔨᐅᔪᓂᒃ ᐅᔭᕋᓐᓂᐊᖅᕕᓄᑦ ᐊᒻᒪᓗ ᓄᓇᓖᑦ ᐃᓐᓇᖏᓐᓂᒃ.  

 

ᐊᐃᕖᑦ ᒥᒃᓵᓄᑦ ᐱᓕᕆᔨᐅᔪᑦ ᓴᖅᑮᓚᐅᖅᐳᑦ ᑐᓐᖓᕕᒋᔭᐅᓂᐊᖅᑐᓂᒃ ᑐᑭᒧᐊᒍᑎᐅᓗᑎᒃ ᐱᕙ  ᓪᓕᐊᓂᖓᓄᑦ 

ᐸᕐᓇᐅᑎᐅᑉ. ᑲᑎᒪᖃᑦᑕᖅᓯᒪᔪᑦ ᓄᓇᓕᖏᓐᓂ ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᓴᓂᕋᔭᒃ ᐊᒻᒪᓗ 

ᐃᒡᓗᓕᒃᒥ ᑐᓴᕋᓱᐊᖅᑐᑎᒃ ᐃᓐᓇᐃᑦ ᐃᓱᒪᒋᔭᖏᓐᓂᒃ ᐊᒻᒪᓗ ᓄᓇᖃᑦᑎᐅᔪᑦ ᐱᔾᔪᑎᐅᔪᓄᑦ ᑐᕌᖓᔪᓄᑦ ᐊᐃᕕᕐᓂᒃ 

ᐋᖅᑭᐅᒪᑎᑦᑎᓇᓱᐊᕐᓂᕐᒧᑦ, ᐱᖃᓯᐅᑎᓪᓗᒍ ᓇᓗᓇᐃᖅᑎᕆᓂᖅ ᐃᖃᓗᓕᕆᓂᕐᒧᑦ ᐱᔾᔪᑎᐅᔪᓂᒃ ᐊᒻᒪᓗ ᐊᑯᓂᒧᑦ 

ᖃᓂᑦᑐᒧᓪᓗ ᑐᕌᖅᑕᐅᓇᓱᐊᕐᓂᐊᖅᑐᓂᒃ ᐃᖃᓗᓕᕆᓂᕐᒧᑦ.  

 

ᐊᒥᓱᑲᓪᓚᐅᒻᒪᑕ ᐊᔾᔨᒌᖏᑦᑐᑦ ᑖᒃᑯᐊ ᑐᕌᖅᑕᐅᓇᓱᐊᖅᑐᑦ ᐃᖃᓗᓕᕆᓂᕐᒧᑦ ᐱᓕᕆᐊᖑᔪᓐᓇᕐᓂᖏᑕ, ᓲᕐᓗ 

ᐊᑐᖅᑕᐅᑦᑎᐊᕈᓐᓇᖅᑐᒃᑯᑦ ᐊᑐᓕᖅᑎᑦᑎᓂᖅ ᐋᖅᑭᐅᒪᑎᑦᑎᓂᕐᒧᑦ ᐊᑐᖅᑕᐅᓇᓱᐊᕐᓂᐊᖅᑐᓂᒃ ᓇᓗᓇᐃᖅᑕᐅᓯᒪᔪᑦ 

ᐃᓚᒍᑕᖓ 2-ᒥ. ᐊᓯᖏᑦ ᐊᑐᖅᑕᐅᓇᓱᐊᕐᓂᐊᖅᑐᑦ ᐱᒋᐊᖅᑎᑕᐅᔪᓐᓇᕐᒥᔪᑦ ᐊᐅᓚᑦᑎᖃᑎᒌᑦᑐᓄᑦ ᑎᒥᐅᔪᓄᑦ 

ᓴᖅᑮᓯᓂᒃᑯᑦ ᒪᓕᒐᕋᓛᓂᒃ ᐊᑐᐊᖅᓯᔾᔪᑎᓂᓪᓘᓐᓃᑦ. ᓴᖅᑭᑕᐅᓯᒪᓕᖅᐸᑕ, ᑖᒃᑯᐊ ᐃᓚᓕᐅᔾᔭᐅᔪᓐᓇᖅᑐᑦ 

ᐃᓚᒍᑕᕆᔭᐅᓕᕐᓗᑎᒃ ᐸᕐᓇᐅᑎᒥ.  

9. ᒪᓕᒐᕐᓂᒃ ᒪᓕᒃᓯᔭᕆᐊᖃᕐᓂᕐᒧᑦ ᐸᕐᓇᐅᑎᑦ 

ᐱᐅᖅᓱᐊᕐᓂᕐᒧᑦ ᐊᒻᒪᓗ ᓴᐳᒻᒥᒡᓯᕐᓂᕐᒧᑦ ᐱᓕᕆᔾᔪᑎᑦ ᑲᔪᖏᖅᓴᐅᑕᐅᕗᑦ ᐊᒻᒪᓗ ᐋᖅᑭᓯᒪᑎᑦᑎᓪᓗᑎᒃ ᒪᓕᒐᕐᓂᒃ 

ᒪᓕᒃᓯᒪᖁᓪᓗᒋᑦ ᐱᖁᔭᕐᔪᐊᓄᑦ ᐊᒻᒪᓗ ᒪᓕᒐᕋᓛᓄᑦ ᐊᑐᓕᖅᑎᑕᐅᓯᒪᔪᑦ ᑎᑭᐅᑎᔪᓐᓇᖁᓪᓗᒋᑦ ᐱᐅᖅᓱᐊᕐᓂᖃᕐᓗᑎᒃ 

ᐊᒻᒪᓗ ᓄᖑᑦᑎᕙᓪᓕᐊᖏᓪᓗᑎᒃ ᐊᑐᕈᓐᓇᖁᓪᓗᒋᑦ ᑲᓇᑕᐅᑉ ᐃᒪᕐᒥᐅᑕᖁᑎᖏᓐᓂᒃ, ᐊᒻᒪᓗ ᓴᐳᒻᒥᔭᐅᓗᑎᒃ ᐆᒪᔪᑦ 

ᐊᑦᑕᕆᔭᐅᓕᖅᑐᑦ ᐃᓄᐃᓴᓗᐊᕆᐊᖏᑦ, ᐃᒪᕐᒥᐅᑕᑦ ᐊᒻᒪᓗ ᓇᔪᒐᖏᑦ.  ᐱᐅᖅᓱᐊᖅᑕᐅᓂᕐᒧᑦ ᐊᒻᒪᓗ ᓴᐳᒻᒥᔭᐅᓂᖓᓄᑦ 

ᐱᓕᕆᐊᖑᑎᓪᓗᒋᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᖃᓂᒋᓪᓗᒋᑦ ᐱᓕᕆᕕᐅᑉ ᐃᓗᐊᓂᓐᖔᖅᑐᑦ  ᐱᓕᕆᖃᑎᒋᔭᐅᔪᑦ 

ᖃᐅᔨᓴᐃᖁᓪᓗᒋᑦ ᐊᑦᑕᕐᓇᕐᓂᕆᔭᖏᓐᓂᒃ ᐃᒪᕐᒥᐅᑕᑦ ᐊᒻᒪ ᐃᖃᓗᐃᑦ ᓯᕗᒧᐊᒃᑎᑦᑎᑦᑎᐊᖁᓪᓗᒋᑦ  

ᐱᓕᕆᐊᓐᖑᖅᑎᑕᐅᓯᒪᔪᖅ ᐊᖑᒻᒪᑎᑦᑎᐊᖁᓪᓗᒍ ᐱᓕᕆᕕᖕᒥ ᑐᕌᒐᒃᓴᐅᔪᓂᒃ.  

 

ᐃᒪᕐᒥᐅᑕᓕᕆᔨᒃᑯᑦ ᓇᐅᑦᑎᖅᓱᐊᖃᖃᑦᑕᖅᐳᑦ ᐃᒪᕐᒥᐅᑕᖅᑕᐅᕙᓪᓕᐊᔪᓂᒃ ᐊᒻᒪ ᐊᐃᕕᕋᓱᐊᖅᑕᐅᔪᓂᒃ 

ᒪᓕᒃᓯᒪᑦᑎᐊᖁᓪᓗᒋᑦ ᒪᓕᒐᖏᓐᓂᒃ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᔪᐊᖏᓐᓂᒃ ᐊᒻᒪᓗ ᒪᓕᒐᕋᓛᖏᓐᓂᒃ ᐊᒻᒪᓗ 

ᐅᓄᑲᓪᓚᒃᑐᓂᒃ ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᕐᔪᐊᖏᓐᓂᒃ.  ᐃᒪᕐᒥᐅᓯᕆᔨᑦ ᐃᖅᑲᓇᐃᔭᖅᑎᑦ ᖃᐅᔨᓴᐃᖃᑦᑕᖅᑐᑦ 

ᐱᖁᔭᕐᔪᐊᒥᒃ ᓯᖁᒥᑦᑎᔪᖃᖏᒃᑲᓗᐊᕐᒪᖔᑦ ᐊᒻᒪᓗ ᒪᓕᒐᕋᓛᓂᒃ ᓯᖁᒥᑦᑎᔪᖃᖏᒃᑲᓗᐊᕐᒪᖔᑦ ᐊᒻᒪᓗ 

ᐋᖅᑭᒡᑕᐅᖃᑦᑕᖅᑐᑦ ᐊᑐᖅᑕᐅᓪᓗᑎᒃ ᐊᔾᔨᒌᖏᑦᑐᑦ ᒪᓕᒐᕐᓂᒃ ᒪᓕᒃᑕᐅᑎᑦᑎᓂᕐᒧᑦ ᐊᑐᖅᑕᐅᕙᒃᑐᑦ ᐊᔾᔨᒌᖏᑦᑐᑦ. 

 

ᐊᒡᒍᖅᑐᖅᓯᒪᓂᕐᒥ ᒪᓕᒐᐃᑦ ᒪᓕᒃᑕᐅᑎᑕᐅᓂᖏᓐᓄᑦ ᐱᓕᕆᐊᑦ ᐱᔨᑦᓯᕈᑕᐅᓂᖏᑦ 

ᐃᒪᕐᒥᐅᓯᕆᔨᑦ ᐃᖅᑲᓇᐃᔭᖅᑎᑦ ᑲᓇᖕᓇᖓᓂ ᐅᑭᐅᖅᑕᖅᑐᑉ ᓇᐅᑦᑎᖅᓱᐊᖃᖃᑦᑕᖅᐳᑦ ᐊᐃᕕᕋᓱᐊᖅᑐᓂᒃ ᐊᒻᒪᓗ 

ᓂᐅᕐᕈᑕᐅᕙᓪᓕᐊᓂᖏᓐᓂᒃ ᒪᓕᒃᓯᒪᖁᓪᓗᒋᑦ ᐃᒪᕐᒥᐅᑕᓕᕆᓂᕐᒧᑦ ᒪᓕᒐᕋᓛᖏᓐᓂᒃ ᑖᒃᑯᐊ ᒪᓕᒃᓯᒪᔪᑦ 

ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᔪᐊᓂᒃ. ᐱᐅᖅᓱᐊᖅᑕᐅᓂᖏᓐᓄᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᐱᓕᕆᖃᑎᖃᖃᑦᑕᖅᑐᑦ 

ᑲᓇᑕᐅᑉ ᐃᓗᐊᓂ ᐊᒻᒪᓗ ᓯᓚᑖᓂᓐᖔᖅᑐᑦ ᐱᓕᕆᖃᑎᕗᑦ ᑐᓴᕋᓱᐊᕐᕕᒋᓪᓗᒋᑦ ᐊᒻᒪᓗ ᐋᖅᑭᒡᑕᐅᕙᒃᑐᑦ 

ᒪᓕᒃᓯᒪᖏᓐᓂᐅᔪᓄᑦ ᐱᔾᔪᑕᐅᔪᑦ. 

 

ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑲᔪᖏᖅᓴᐃᕗᑦ ᐊᑐᖅᑕᐅᒋᐊᖃᕐᓂᖓᓂᒃ ᒪᓕᒐᕋᓛᑦ ᐱᓕᕆᖃᑎᖃᕐᓂᒃᑯᑦ 

ᐊᖑᓇᓱᒃᑎᓂᒃ (ᓲᕐᓗ ᐊᖑᓇᓱᒃᑏᑦ ᐊᒻᒪᓗ ᓂᐅᕕᖅᐸᑦᑐᑦ) ᐊᒻᒪᓗ ᐊᓯᖏᑦ ᐃᓚᒋᔭᐅᔪᑦ ᑐᑭᓯᐅᒪᔭᐅᑦᑎᐊᓂᖅᓴᐅᖁᓪᓗᒍ 

ᒪᓕᒐᐃᑦ. ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᓚᐅᑎᑦᑎᕙᑉᐳᑦ ᐊᖑᓇᓱᒃᑎᓂᒃ ᐊᒻᒪᓗ ᐃᓄᓐᓂᒃ ᐃᓚᐅᖃᑦᑕᖅᑐᓂᒃ 

ᐃᒪᕐᒥ ᐆᒪᔪᖏᓐᓂᒃ ᓂᐅᕐᕈᑎᖃᖃᑦᑕᖅᑎᓄᑦ ᐱᑕᖃᑦᑎᑦᑎᓇᓱᐊᖅᑐᑎᒃ ᑐᑭᓯᐅᒪᔾᔪᑎᓂᒃ ᖃᐅᔨᕚᓪᓕᕈᑕᐅᓂᐊᖅᑐᓂᒃ 

ᐊᒻᒪᓗ ᐃᑲᔫᑎᖃᑦᑐᑎᒃ ᐱᓕᕆᐊᕐᖑᓂᖏᓐᓄᑦ ᐊᑐᖅᑕᐅᑎᑕᐅᖃᑦᑕᖅᑐᑦ ᐊᒻᒪᓗ ᐸᑭᔭᐃᓂᕐᒧᑦ ᐃᓱᒫᓘᑏᑦ 

ᐊᐃᕝᕙᒐᓱᖃᑦᑕᓂᒃᑯᑦ. ᐃᑲᔫᑎᖃᕐᓂᐊᕐᒥᔪᖅᑕᐅᖅ ᐱᑕᖃᓐᓂᖅᓴᐅᖃᑦᑕᓕᖅᐸᑦ ᐃᓕᓐᓂᐊᕐᓂᕐᒥᒃ ᐊᒻᒪᓗ 

ᖃᐅᔨᔭᐅᕚᓪᓕᑎᑦᑎᓂᕐᒥᒃ ᐃᑲᔪᕐᓂᖃᕋᔭᕐᒪᑦ ᓴᐳᔾᔨᓇᓱᐊᕐᓂᕐᒧᑦ ᒪᓕᒐᕐᓂᒃ ᐊᑐᕐᓗᓂ ᓂᐅᕐᕈᑎᖃᖃᑦᑕᕐᓂᖅ ᐊᒻᒪᓗ 

ᓂᐅᕐᕈᑕᐅᖃᑦᑕᕐᓂᖏᑦ ᐊᐃᕖᑦ ᑑᒑᖏᑦ ᐊᒻᒪᓗ ᐊᐃᕕᒥᓂᕐᒦᖔᖅᑐᑦ.  



ᐊᐃᕖᑦ ᒥᒃᓵᓄᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ - ᐱᓕᕆᔾᔪᑕᐅᓂᐊᕐᓗᓂ ᑎᑎᕋᖅᓯᒪᓂᖓ ᓯᕗᓪᓕᖅᐹᖅ - ᓯᑎᐱᕆ 2015 

ᒫᓐᓇᐅᔪᖅ ᐊᑐᖁᔭᐅᔪᓄᑦ ᐱᔾᔪᑎᐅᔪᑦ  

ᐱᓪᓗᐊᑕᐃᑦ ᐃᓱᒫᓘᑏᑦ ᓴᖅᑭᑐᐃᓐᓇᕆᐊᖃᖅᐳᑦ: ᒪᓕᒃᑕᐅᖏᒃᑯᓂ ᐊᔪᓐᖏᔾᔪᑎᐅᑉ ᒪᓕᒃᑕᐅᔭᕆᐊᖃᕐᓂᖓ 

ᐊᑭᓖᖃᑦᑕᖅᑐᓂᒃ ᐊᐅᓚᕈᔾᔨᖃᑦᑕᓂᕐᒧᑦ ᐃᖃᓗᒐᓱᓐᓂᒃᑯᑦ, ᐅᓂᒃᑳᖃᑦᑕᖏᑦᑐᑦ ᐅᕝᕙ  ᓘᓐᓃᑦ ᑐᑭᖃᖏᑦᑐᓂᒃ 

ᐅᓂᒃᑳᖃᑦᑕᕐᓂᖅ ᐊᖑᑕᐅᔪᓂᒃ, ᓱᕋᐃᓂᖅ, ᒪᓕᒐᕐᓂᒃ ᒪᓕᓐᖏᑦᑐᑎᒃ ᐊᖑᓇᓱᓐᓂᖅ ᐅᕝᕙ  ᓘᓐᓃᑦ ᒪᓕᒐᕐᓂᒃ 

ᒪᓕᓐᓂᖏᑦᑐᑎᒃ ᓂᐅᕐᕈᑎᖃᕐᓂᖅ ᐊᒻᒪᓗ ᐊᐅᓚᑎᑦᑎᓂᖅ ᐊᑦᓛᓐᑎᒃᒥ ᐊᐃᕕᖏᑕ ᑑᒑᖏᓐᓂᒃ ᐊᒻᒪᓗ 

ᐊᐃᕕᒥᓂᕐᒦᖓᖅᑐᓂᒃ. ᖃᐅᔨᓴᖃᑦᑕᖅᓯᒪᔪᖃᑦᑐᖅ ᐃᖏᕐᕋᓂᒃᑯᑦ ᐊᐃᕕᕋᓱᐊᖅᕕᐅᖃᑦᑕᖅᑐᓂ ᐊᒻᒪᓗ ᓄᓇᓖᑦ 

ᖃᐅᔨᓴᖃᑦᑕᕐᓗᑎᒃ ᑕᒪᒃᑯᓂᖓ ᐃᓱᒫᓘᑎᐅᔪᓂᒃ.  

 

ᒪᓕᒐᕐᓂᒃ ᒪᓕᒃᑕᐅᑎᑦᑎᓂᕐᒧᑦ ᐅᐸᓗᖓᐃᔭᐅᑎᑦ 

ᐱᐅᖅᓱᐊᕐᓂᕐᒧᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ ᐱᓕᕆᐊᑦ ᑲᑐᔾᔭᐅᕗᑦ ᐃᓗᐊᓂ ᐊᒻᒪᓗ ᓯᓚᑖᓃᓐᖓᖅᑐᓂᒃ ᑲᑐᔾᔨᖃᑎᒌᖑᔪᓂᒃ 

ᓇᓗᓇᐃᖅᑎᕆᓗᑎᒃ ᐊᒻᒪᓗ ᓯᕗᓪᓕᐅᔾᔭᐅᔪᔅᓴᓂᒃ ᐋᖅᑭᒃᑎᕆᓗᑎᒃ ᐊᑐᖅᑕᐅᑎᑦᑎᓂᕐᒧᑦ ᐱᔾᔪᑎᐅᔪᓂᒃ ᐊᒻᒪᓗ 

ᐱᓕᕆᖃᑎᖃᑦᑐᑎᒃ ᐃᒪᕐᒥᐅᑕᓕᓂᕐᒧᑦ ᐊᖓᔪᖅᑲᓂᒃ ᒪᑯᓂᖓ ᑲᒪᒋᔭᖃᓐᓂᐊᕐᓗᑎᒃ. 

 

ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᓗᐊᓐᖑᐊᖅᐳᑦ ᐅᑯᓂᖓ: 

 ᒪᓕᒃᑕᐅᑎᑦᑎᓂᕐᒥᒃ ᐱᖁᔭᕐᓂᒃ, ᐱᖃᓯᐅᑎᓪᓗᒋᑦ ᑕᑯᕚᒃᓴᓂᒃ ᐊᖑᓇᓱᒋᐊᕈᔾᔨᓂᕐᒧᑦ ᓚᐃᓴᓐᓯᐅᑉ ᐃᓗᐊᓂ 

ᒪᓕᖓᖏᑦ 

 ᑑᒑᑉ ᓇᓂᔭᐅᔪᓐᓇᕈᑖ / ᒪᓕᒐᕐᓂᒃ ᓯᖁᒥᑦᑎᓗᓂ ᓂᐅᕐᕈᑎᖃᕐᓂᖅ ᑑᒑᓂᒃ  

 ᓚᐃᓴᓐᓯᑦ ᖃᐅᔨᓴᖅᑕᐅᓂᖏᑦ 

 

ᐊᐅᓚᓂᕆᔭᐅᔪᒧᑦ ᐱᓕᕆᐊᔅᓴᐃᑦ ᐱᖃᓯᐅᔾᔨᕗᑦ:  

 ᓇᐅᑦᑎᖅᓱᐊᕆᔭᐅᓂᖏᓐᓄᑦ ᑕᑯᕚᒃᓴᓂᒃ ᐊᐃᕕᕋᓱᐊᕐᓂᖅ 

 ᐃᓕᓐᓂᐊᖅᑎᑕᐅᓂᖏᑦ ᐊᖑᓇᓱᒃᑎᑦ ᐊᒻᒪᓗ ᐊᒃᑐᖅᑕᐅᓯᒪᔪᑦ 

 ᖃᐅᔨᓴᕐᓂᖅ ᐊᐃᕕᖅᑕᐅᔪᑦ ᑭᓱᑯᑦᑎᖏᓐᓂᑦ ᐊᖑᓇᓱᖕᓂᕐᒥᑦ ᑎᑭᓪᓗᒍ ᐊᐅᓪᓚᐅᔾᔨᔾᔪᑎᑦ ᓄᓇᕗᑦ 

ᓯᓚᑖᓄᐊᕈᓐᓇᐅᑎᑦ 

 ᖃᐅᔨᓴᖅᑕᐅᑎᐊᕐᓗᑎᒃ ᓂᕿᒃᓴᖅᓯᐅᖑᕙ ᑦᑐᑦ ᐊᒻᒪᓗ ᓂᐅᕐᕈᑕᐅᕙᑦᑐᑦ ᑐᓴᒐᒃᓴᖏᑦ 

 ᐱᓕᕆᖃᑎᒋᓗᒋᑦ ᓄᓇᕗᒥ ᐆᒪᔪᓐᓂᐊᑎᑎᑦ ᐃᖅᑲᓇᐃᔭᖅᑎᑦ ᐊᒻᒪᓗ ᐊᓯᖏᑦ ᓄᓇᕗᑦ ᐃᓗᐊᓂ ᐊᓯᖏᓪᓗ 

ᒪᓕᒐᕐᓂᒃ ᐊᑐᖅᑎᑦᑎᔨᐅᖃᑕᐅᔪᑦ.  

 

ᑎᑎᕋᓯᒪᔪᑦ 5. ᒪᓕᒐᕐᓂᒃ ᒪᓕᒃᑕᐅᑎᑦᑎᓂᕐᒧᑦ ᐱᓕᕆᐊᑦ ᐊᒻᒪᓗ ᐅᐸᓗᖓᐃᔭᐅᑎᑦ ᐊᑐᖅᑕᐅᓂᐊᖅᑐᑦ ᐊᐃᕕᖏᓐᓄᑦ ᓄᓇᕗᒥ 

ᓄᓇᑖᕆᓯᒪᔭᖓᑕ ᐃᓗᐊᓂ  

ᒪᓕᒐᕐᓂᒃ ᒪᓕᒃᑕᐅᑎᑦᑎᓂᕐᒧᑦ 

ᐱᓕᕆᐊᑦ 

  

ᐱᔾᔪᑎᖓ ᒪᓕᒐᕋᓛᑦ ᐅᐸᓗᖓᐃᔭᐅᑦ 

ᓇᐅᑦᑎᖅᓱᐊᖃᕐᓂᖅ 

ᐊᖑᓇᓱᓐᓂᕐᒥᒃ ᐊᒻᒪᓗ 

ᐊᑐᖅᑕᐅᑎᑦᑎᓗᓂ ᒪᓕᒐᕋᓛᓂᒃ,  

MMR: ᑎᑎᕋᖅᓯᒪᔪᑦ 6, 7, 8, 9, 10, 

11, 13, 15, 17, 25 ᐊᒻᒪᓗ 26.  

 ᐊᖑᓇᓱᓐᓂᕐᒥᒃ ᖃᐅᔨᓴᕐᓂᖅ 

 ᖃᐅᔨᓴᕐᓃᑦ  

 ᐊᔪᓐᖏᔾᔪᑏᑦ 

ᐊᖑᑕᐅᔪᓂᒃ ᐅᓂᒃᑳᖃᑦᑕᕐᓂᖅ 

ᐊᒻᒪᓗ ᑰᑕᐅᑉ ᐊᑐᖅᑕᐅᓂᖓ  

MMR: ᑎᑎᕋᖅᓯᒪᔪᑦ 6, 12, 17 

ᐊᒻᒪᓗ 26 . 

ᐃᖃᓄᓂᕆᒥᕐᓱᑦ (ᑭᓱᑐᐃᓐᓇᐃᑦ) 

ᒪᓕᒐᕋᓛᑦ: ᑎᑎᕋᖅᓯᒪᔪᑦ 6, 7, 9, 

11, 15 ᐊᒻᒪᓗ  22 

 ᖃᐅᔨᓴᕐᓃᑦ  

 ᐊᔪᓐᖏᔾᔪᑎᓂᒃ 

ᖃᐅᔨᓴᑦᑎᐊᖃᑦᑕᕐᓂᖅ ᐊᒻᒪᓗ 

ᐊᔪᓐᖏᔾᔪᑎᑖᖅᑎᑦᑎᓂᖅ  

 ᐋᖅᑭᒋᐊᕆᐊᖃᕐᓂᕐᒧᑦ ᑎᓕᐅᕈᑎᑦ  

 ᑑᒑᑉ ᐊᓯᐅᔨᔭᐅᑦᑕᐃᓕᒪᔾᔪᑖ MMR: ᑎᑎᕋᖅᓯᒪᔪᑦ 15 ᐊᒻᒪᓗ 16.  ᖃᐅᔨᓴᕐᓃᑦ  

10. ᐱᓕᕆᑦᑎᐊᕐᒪᖔᑦ ᕿᒥᕐᕈᓇᖕᓂᖅ 

ᐊᐃᕕᕐᓄᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᖏᑦ ᓴᓇᔭᐅᓚᐅᖅᑐᑦ ᐊᑯᓂ 

ᑐᓴᕋᓱᐊᕐᓂᖃᓚᐅᖅᑎᓪᓗᒋᑦ ᐱᓕᕆᖃᑕᐅᓪᓗᑎᒃ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ, 

ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑎᒥᖁᑎᖏᑦ, ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ, ᐊᐃᕕᕋᓱᐊᖅᑎᑦ 

ᐊᖑᓇᓱᒃᑎᑦ ᐊᒻᒪᓗ ᓄᓇᖅᑲᑎᒋᔭᐅᔪᑦ.  ᐃᒪᕐᒥᐅᑕᓕᕆᔨᒃᑯᑦ ᑐᓴᕋᓱᐊᖏᓐᓇᕐᓂᐊᖅᑐᑦ ᑖᒃᑯᓇᓐᖓᑦ 

ᐊᑐᖅᑕᐅᔭᕆᐊᖃᕐᓂᓕᒫᖓᓂ ᑖᒃᑯᐊ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ.. 

 

ᐊᕐᕌᒍᑕᒫᓐ ᑭᖑᕐᖓᒍᑦ ᐊᐃᕝᕕᐊᓇᐅᑉ ᑲᑎᒪᖃᑦᑕᕐᓂᐊᖅᑐᑦ ᕿᒥᕐᕈᓇᒡᓗᑎᒃ ᐱᖃᑎᒋᓗᒋᑦ ᐊᐅᓚᑦᓯᔨᐅᖃᑕᐅᔪᑦ 

ᑎᒥᖁᑎᖏᑦ ᑕᐃᒪᐃᑦᑕᕆᐊᖃᕌᖓᑦ.  ᐱᕙᓪᓕᐊᓂᕆᔭᖓ ᑎᑭᐅᑎᕙᓪᓕᐊᓂᖓᓐᓄᑦ ᓯᕕᑭᑦᑐᒧᑦ ᑐᕌᒐᒃᓴᖓᓐᓄᑦ ᐊᒻᒪᓗ 

ᐊᑑᑎᖃᖅᑐᒃᑯᑦ ᐊᑐᓕᖅᑎᑕᐅᓂᖓ ᒥᐊᓂᖅᓯᔾᔪᑎᑦ ᒪᓕᒐᖏᑦ ᓇᓗᓇᐃᖅᑕᐅᓯᒪᔪᑦ ᐸᕐᓇᐅᑎᑦ ᐃᓗᐊᓂ 

ᕿᒥᕐᕈᓇᒃᑕᐅᖃᑦᑕᕐᓂᐊᖅᐳᑦ. ᐊᑐᓕᖁᔭᓕᐅᖃᑦᑕᕐᓗᑎᒃ ᐱᐅᓯᒋᐊᕈᑕᐅᓂᐊᖅᑐᓂᒃ ᒥᐊᓂᖅᓯᔾᔪᑎᓄᑦ ᐊᐃᕕᕋᓱᐊᕐᓂᕐᒧᑦ 

ᐊᒻᒪ ᓴᓇᔭᐅᖃᑦᑕᕐᓂᐊᖅᑐᑦ ᐊᖑᒻᒪᑎᓗᑎᒃ ᓯᕕᑐᔪᒧᑦ ᑐᕌᒐᒃᓴᐅᔪᓂᒃ ᓄᖑᑦᑎᕙᓪᓕᐊᖏᓪᓗᑎᒃ 

ᐊᐃᕝᕙᒐᓱᐊᖏᓐᓇᖃᑦᑕᕈᓐᓇᖁᓪᓗᒋᑦ. 

ᖃᐅᔨᒪᔾᔪᑎᔅᓴᑦ ᑐᓴᒐᒃᓴᑦ ᓇᑭᑦ ᐱᔭᐅᖕᒪᖔᑕ 

 

ᐋᓐᑐᓴᓐ, L. E., ᐊᒻᒪᓗ J. ᒑᕐᓕᒃ-ᒥᓗ. 1994. ᑮᓇᐅᔭᓕᐅᕋᓱᐊᕐᓂᕐᒧᑦ ᖃᐅᔨᓴᕐᓂᖅ 1992 ᐊᒻᒪᓗ 1993 

ᐅᓂᒃᑳᑦ ᐃᒪᕐᒥᐅᑕᓕᕆᓂᕐᒧᑦ ᐊᒻᒪᓗ ᐃᒪᕐᒥᐅᓂᒃ ᖃᐅᔨᓴᕈᓘᔭᕐᓂᖅ 2011: iv + 20 p. 

ᐳᕉᑎ, H. 1976. ᐃᓄᐃᑦ ᓄᓇᖁᑎᖓ ᐊᑐᖅᑕᐅᓂᖓ ᐅᐊᓐᓇᖓᓂ ᕿᑭᖅᑖᓘᑉ ᐊᒻᒪᓗ ᐅᐊᓐᓇᖅᐸᓯᐊᓂ 

ᑕᐃᒎᓰᑦ ᑐᑭᖏᑦ 

 

ᐅᓄᕐᓂᖏᑦ: ᖃᑦᑎᐅᓂᖏᑦ ᐊᐃᕖᑦ ᐃᓛᒃᑯᑦ ᑲᑎᓐᖓᔪᓂ ᐅᕝᕙᓘᓐᓃᑦ ᐅᓄᕐᓂᕆᔭᐅᔪᓂ.   

ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ (BNL): ᑐᑭᖃᑉᐳᖅ ᑭᓪᓕᖓ ᐊᖑᓇᓱᒃᑕᐅᔪᓐᓇᖅᑐᑦ 

ᐃᓄᓐᓄᑦ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪᖓᓂ 5.6.19 ᐅᕗᖓ 5.6.25 ᓄᓇᕗᒥ ᓄᓇᑕᕈᑎᓄᑦ ᐊᖏᖃᑎᒋᒍᑎᓂ.  

ᑲᑎᒪᔨᕋᓛᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᐆᒪᔪᓄᑦ ᑲᓇᑕᒥ (COSEWIC): ᑲᑎᒪᔨᕋᓛᑦ ᖃᐅᔨᒪᔨᒻᒪᕆᓐᓂᒃ 

ᖃᐅᔨᓴᖃᑦᑕᖅᑐᑦ ᐊᒻᒪᓗ ᐋᖅᑭᒃᓱᐃᖃᑦᑕᖅᑐᑎᒃ ᐸᖅᑭᔭᐅᓂᖏᓐᓄᑦ ᓂᕐᔪᑏᑦ ᓄᖑᑐᐃᓐᓇᕆᐊᖃᕐᓂᕋᖅᑕᐅᓕᖅᑐᓄᑦ 

ᑲᓇᑕᒥ.  

ᐊᖏᖃᑎᒌᒍᑎᑦ ᓄᓇᕐᔪᐊᕐᒥ ᓄᓇᖅᑲᑎᒌᖏᑦᑐᑦ ᓂᐅᕐᕈᑎᖃᑦᑕᕐᓂᖏᓐᓄᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ ᓂᕐᔪᑎᓂᒃ 

(CITES): ᓄᓇᕐᔪᐊᕐᒥ ᐊᖏᖃᑎᒌᒍᑎ ᖃᐅᔨᒪᓇᑦᑎᐊᖁᓪᓗᒍ ᓄᓇᕐᔪᐊᕐᒥ ᓂᐅᕐᕈᑎᖃᖃᑦᑕᕐᓂᖅ ᓂᕐᔪᑎᒥᓂᕐᓂᒃ 

ᐊᒻᒪᓗ ᐱᕈᖅᑐᒥᓂᕐᓂᒃ ᐅᓗᕆᐊᓇᕈᑎᐅᖏᒃᑲᓗᐊᕐᒪᖔᑕ ᐊᓐᓇᐅᒪᔭᕆᐊᖃᕐᓂᖏᓐᓄᑦ.  

ᐊᖑᓇᓱᒃᑕᐅᔪᓐᓇᖅᑐᓄᑦ ᑭᓪᓕᒋᔭᐅᔪᖅ: ᐅᓄᕐᓂᖅᐹᒃᑯᑦ ᖃᑦᑎᐅᓂᖏᑦ ᐊᐃᕖᑦ ᐊᖑᓇᓱᒃᑕᐅᔪᓐᓇᖅᑐᑦ 

ᑐᖁᑕᐅᓗᑎᒃ ᓄᓇᓕᓐᓄᑦ ᐊᐃᕕᕐᓂᒃ ᑲᑎᓐᖓᔪᓂᒃ/ᐊᕕᒃᓯᒪᔪᓂᒃ ᐋᖅᑭᒃᑕᐅᓯᒪᔪᖅ ᒪᓕᓪᓗᒍ ᐊᐃᕝᕙ  

ᒐᓱᐊᕈᓐᓇᓂᕐᒧᑦ ᖃᖓᒃᑯᑦ.  

ᐃᓄᐃᑦ ᖃᐅᔨᒪᔭᑐᖃᖏᑦ: ᑖᒃᑯᐊ ᖃᐅᔨᒪᓂᕆᔭᐅᔪᑦ ᐃᓄᖕᓄᑦ ᖃᐅᔨᒪᓂᕆᔭᐅᔪᑦ ᓯᓚᐅᑉ ᓂᕐᔪᑎᓪᓗ 

ᐊᐅᓚᓂᖏᓐᓄᑦ ᐃᓄᐃᓪᓗ ᐊᒻᒪᓗ ᐆᒪᔪᑦ. 

ᐃᒪᕐᒥᕐᒥᐅᑕᑦ ᐊᒫᒪᒃᑎᑦᑎᕙᒃᑐᑦ ᐆᒪᔪᑦ ᒪᓕᒐᕋᓛᖏᑦ (SOR/93-56): ᒐᕙᒪᑐᖃᒃᑯᑦ ᒪᓕᒐᕋᓛᖏᑦ ᐃᓗᐊᓃᑦᑐᑦ 

ᐃᖃᓗᓕᕆᓂᕐᒧᑦ ᐱᖁᔭᐃᑦ ᐊᑐᖅᑕᐅᖃᑦᑕᖅᑐᑦ ᐋᖅᑭᐅᒪᑎᑦᑎᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐃᖃᓗᒐᓱᓐᓂᕐᒥᒃ 

ᐃᒪᕐᒥ ᐆᒪᔪᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐱᓕᕆᓂᐅᔪᓄᑦ ᑲᓇᑕᒥ ᐅᕝᕙ  ᓘᓐᓃᑦ ᑲᓇᑕᐅᑉ ᐃᖃᓗᒐᓱᓐᓂᕐᒧᑦ 

ᐃᒪᖁᑎᖏᓐᓂ.  

ᐃᒪᕐᒥᐅᑕᕐᓂᐊᕐᓂᕐᒧᑦ ᓚᐃᓴᓐᓯ ᐊᔪᓐᖏᔾᔪᑎᖃᕆᐊᓕᒃ ᐃᖃᓗᒐᓱᓐᓂᐊᕐᓗᓂ ᐃᒪᕐᒥ ᐆᒪᔪᖏᓐᓂᒃ ᐊᑐᕐᓗᒍ ᐃᒪᕐᒥ 

ᐆᒪᔪᐃᑦ ᒪᓕᒐᕋᓛᖏᓐᓂᑦ (s. 5). 

ᐃᒪᕐᒥᐅᑕᑦ ᓂᒃᑕᖅᑕᐅᓂᖏᓐᓄᑦ ᓚᐃᓴᓐᓯ (MMTL): ᐊᔪᓐᖏᔾᔪᑎᖃᕆᐊᓕᒃ ᐊᐅᓚᑎᑦᑎᓂᐊᕐᓗᓂ ᐃᒪᕐᒥ 

ᐆᒪᔪᖏᓐᓃᖔᖅᓯᒪᔪᓂᒃ ᐊᒻᒪᓗ ᓴᓇᔭᐅᓂᑯᓂᒃ ᓄᓇᓕᓐᓂᑦ ᐊᓯᐊᓄᑦ ᓄᓇᓕᓐᓄᑦ.  

ᐊᖑᓇᓱᖕᓂᕐᒧᑦ ᒪᓕᒐᐃᑦ (NQL): ᑐᑭᖃᑉᐳᖅ ᑭᓪᓕᒋᔭᐅᔪᑦ ᖃᓄᐃᑦᑐᑐᐃᓐᓇᐃᑦ, ᐃᓚᐅᑎᓐᖏᓪᓗᒍ 

ᐊᖑᓇᓱᒃᑕᐅᔪᓐᓇᖅᑐᓄᑦ ᑭᓪᓕᒋᔭᐅᔪᑦ, ᐊᒻᒪᓗ ᐱᖃᓯᐅᔾᔨᔪᓐᓇᕆᓪᓗᓂ ᑭᓪᓕᒋᔭᐅᔪᓂᒃ ᐊᕐᕌᒎᑉ ᐃᓗᐊᓂ 

ᐊᖑᓇᓱᒍᓐᓇᖅᓯᓂᕐᒧᑦ, ᐆᒪᔫᑉ ᓇᓕᐊᖑᓂᖓᓄᑦ ᐊᕐᓇᖅ/ᐊᖑᑎ, ᐊᖏᓂᖓ ᐆᒪᔫᑉ, ᐅᑭᐅᖓ ᐆᒪᔫᑉ    ᐅᕝᕙ  

ᓘᓐᓃᑦ ᐊᖑᓇᓱᒍᑎᐅᔪᑦ.   

ᐅᓄᕐᓂᖏᑦ: ᐃᓛᒃᑰᖓᔪᑦ ᐊᐃᕖᑦ, ᑲᑐᔾᔨᔪᑦ ᓇᔪᖅᑕᐅᖃᑦᑕᖅᑐᒥᒃ.   

ᐆᒪᔪᖅᑕᐅᔪᓐᓇᓗᐊᖅᑐᑦ ᐅᓄᕐᓂᕆᔪᓐᓇᖅᑕᖏᑦ (ᐆᒪᔪᖅᑕᐅᔪᓐᓇᓪᓗᐊᖅᑐᑦ ᐅᓄᕐᓂᖏᑦ): ᓇᐃᓴᐅᑎᑎᒍᑦ 

ᐊᑐᖅᑕᐅᓲᖅ ᒫᓐᓇᐅᔪᖅ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᓐᓄᑦ ᐊᑐᖅᑕᐅᖃᑦᑕᖅᑐᑦ ᓴᖅᑮᓇᓱᐊᖅᑎᓪᓗᒋᑦ 

ᐊᑐᓕᖁᔨᔾᔪᑎᐅᔪᓂᒃ ᓂᕿᒃᓴᖅᓯᐊᕆᔭᐅᓗᑎᒃ ᐊᖑᓇᓱᒃᑕᐅᔪᓐᓇᖅᑐᑦ ᑭᓪᓕᖏᓐᓂᒃ.   

ᐅᔾᔨᖅᑐᕐᓗᓂ ᐱᓕᕆᐊᖃᕐᓂᖅ (PA): ᐅᑦᔨᕈᓱᑦᑎᐊᕐᓗᓂ ᐋᖅᑭᐅᒪᑎᑦᑎᓂᕐᒧᑦ ᐱᓕᕆᐊᕐᖏᓐᓂᒃ ᖃᐅᔨᓴᕐᓂᒃᑯᑦ 

ᖃᐅᔨᒪᓂᕆᔭᐅᔪᑦ ᓇᓗᓇᖅᑎᓪᓗᒋᑦ ᐊᒻᒪᓗ ᑐᕚᖃᖏᓪᓗᓂ ᓈᒻᒪᖏᓗᐊᖅᐸᑕ ᖃᐅᔨᓴᕐᓂᒃᑯᑦ ᑐᑭᓯᐅᒪᔾᔪᑎᓂᒃ 

ᐱᔾᔪᑎᒋᔭᐅᓗᓂ ᑭᖑᕙ  ᕆᐊᖅᓯᓂᕐᒧᑦ ᐱᓕᕆᐊᕐᖑᔪᓂᒃ ᐱᒻᒪᕆᒃᑯᑦ ᓱᕋᑦᑎᕆᖁᓇᒋᑦ ᐆᒪᔪᐃᑦ ᐅᓄᕐᓂᖏᓐᓂᒃ 

ᐅᕝᕙ  ᓘᓐᓃᑦ ᓇᔪᒐᖃᕝᕕᖏᓐᓂᑦ.  

ᑰᑕᐃᑦ: ᓇᐃᓴᐅᑎᑦ ᐊᐃᕕᕐᓄᑦ ᐊᖑᓇᓱᒃᑕᐅᔪᓐᓇᖅᑐᑦ ᓄᓇᓕᓐᓄᑦ, ᐊᖅᑭᒃᑕᐅᓯᒪᕗᑦ ᑎᑎᕋᖅᓯᒪᔪᖓᓂ 1−ᒥ, 

ᐃᓚᖓ 26, ᐅᕝᕙ  ᓘᓐᓃᑦ ᐃᓄᒻᒧᑦ, ᒪᓕᓪᓗᒍ ᑎᑎᕋᖅᓯᒪᔪᖅ 6. (1)(c) ᐃᓗᐊᓂ ᐃᒪᕐᒥᒃ ᐆᒪᔪᖏᓐᓄᑦ ᒪᓕᒐᕋᓛᑦ.   

ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓ (SARA): ᑲᓇᑕᐅᑉ ᐱᖁᔭᖓ ᓴᐳᒻᒥᑦᑎᒍᑎᐅᔪᖅ 

ᐆᒪᔪᓂᒃ ᓄᖑᑕᐅᓕᖅᑐᓂᒃ ᐊᒻᒪᓗ ᐱᑦᔭᐃᖅᓯᔪᖅ ᖃᓄᐃᓕᐅᕈᑕᐅᔭᕆᐊᖃᕐᓂᖏᓐᓄᑦ ᐸᖅᑭᔭᖅᑕᐅᓂᖏᓐᓄᑦ ᐊᒻᒪᓗ 

ᐅᑎᖅᐸᓪᓕᐊᓂᖏᓐᓄᑦ ᑲᓇᑕᒥ.  

ᐊᒡᒍᖅᑐᖅᓯᒪᓂᖓ: ᐅᖃᐅᓯᖃᖅᑐᖅ ᐊᒡᒍᖅᑐᖅᓯᒪᓂᖓᓂᒃ ᒥᐊᓂᖅᓯᕕᐅᑉ. ᐊᐃᕕᕐᓄᑦ ᓄᓇᓐᖑᐊᑎᒍᑦ 

ᓇᓗᓇᐃᖅᓯᔾᔪᑎ ᐊᖑᓇᓱᒃᑕᐅᕙᒃᑐᓂᒃ. 

ᓄᖑᑦᑎᕙᓪᓕᐊᖏᓪᓗᓂ ᐊᖑᔭᐅᔪᓐᓇᖅᑐᑦ ᐅᓄᕐᓂᖏᑦ: 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ: ᓂᕐᔪᑎᓄᑦ ᐊᒡᒍᖅᑐᖅᓯᒪᔪᒃᑯᑦ ᑲᑎᓐᖓᓪᓗᒋᓪᓘᓐᓃᑦ ᐆᒪᔪᖅᑕᐅᔪᓐᓇᖅᑐᑦ 

ᐱᖁᔭᕐᓂᒃ ᓯᖁᒥᑦᑎᖏᓪᓗᑎᒃ ᐱᖁᔭᓕᐊᕆᔭᐅᓯᒪᔪᓂᒃ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᒪᓕᒡᓗᒋᑦ 5.6.16 

ᑎᑭᓪᓗᒍ 5.6.18 ᓄᓇᕗᒥᒃ ᓄᓇᑖᕈᑎᐅᑉ ᐊᖏᖃᑎᒌᒍᑎᖏᓐᓂ. 

ᑲᑎᓐᖓᔪᑦ ᐊᖑᔭᐅᔪᓐᓇᖅᑐᑦ ᓄᓈᖅᑕᐅᓗᑎᒃ (TALC): ᓄᖑᑦᑎᕙᓪᓕᐊᖏᓪᓗᑎᒃ ᓂᕿᒃᓴᓯᐅᕐᓂᕐᒧᑦ 

ᐊᖑᓇᓱᒃᑕᐅᔪᓐᓇᖅᑐᑦ ᐅᓄᕐᓂᖓ ᐊᑐᓕᖁᔨᔾᔪᑎ ᑲᑎᓐᖓᔪᓄᑦ ᐅᕝᕙ  ᓘᓐᓃᑦ ᐅᓄᕐᓂᓕᓐᓄᑦ ᓴᖅᑭᑕᐅᓯᒪᔪᖅ 

ᐊᑐᖅᑐᑎᒃ ᓇᓚᐅᒃᑖᖅᑕᐅᓯᒪᔪᓂᒃ ᐊᖑᓇᓱᓐᓂᒃᑯᑦ ᔭᒐᐃᔭᐅᖃᑦᑕᖅᓯᒪᔪᑦ ᓇᐃᓴᐅᑎᖏᓐᓂᒃ ᐋᖅᑭᒋᐊᕈᑕᐅᓪᓗᓂ 

ᐆᒪᔪᖅᑕᐅᔪᓐᓇᓪᓗᐊᖅᑐᑦ ᐅᓄᕐᓂᕆᔪᓐᓇᖅᑕᖏᓐᓂᑦ. 

ᐃᓄᓐᓄᑦ ᖃᐅᔨᒪᔭᑐᖃᕆᔭᐅᔪᑦ ᐆᒪᔪᐃᑦ ᓇᔪᒐᖃᕝᕕᖏᑦ (TEK): ᑲᑎᑕᐅᓯᒪᔪᑦ ᖃᐅᔨᒪᔭᑐᖃᕆᔭᐅᔪᑦ 

ᑕᐃᒪᓐᖓᓂᑐᖄᓗᒃ ᐃᓕᖅᑯᓯᖅᑎᒍᑦ, ᒥᒃᓵᓄᑦ ᐊᒃᑐᐊᖃᑎᒌᓐᓂᖏᓐᓄᑦ ᐆᒪᔪᐃᑦ (ᐱᖃᓯᐅᑎᓪᓗᒋᑦ ᐃᓄᐃᑦ) ᐊᓯᒥᓄᑦ 

ᐊᒻᒪᓗ ᐊᕙ  ᑎᒥᒍᑦ. ᐃᓄᐃᑦ ᑎᒍᒥᐊᖅᑎᐅᕗᑦ ᖃᐅᔨᒪᔭᑐᖃᕆᔭᐅᔪᓂᒃ ᐊᐃᕖᑦ ᒥᒃᓵᓄᑦ.   

ᐃᓚᖓ 1- ᐊᐃᕕᖅᑕᐅᖃᑦᑕᖅᑐᑦ ᓄᓇᕗᒻᒥ: 1997-2014 

NUNAVUT SETTLEMENT 

AREA (NSA)

Settle-

ment 

Individu

al Sp Sb Sp Sb Sp Sb Sp Sb Sp Sb Sp Sb Sp Sb Sp Sb Sp Sb Sp Sb Sp Sb Sp Sb Sp Sb Sp Sb Sp Sb Sp Sb Sp Sb Sp Sb

A. Baffin Region

Arctic Bay 10   -- 0  -- 3  -- 1  -- 2  -- 2  -- 0  -- 0  -- 1  -- NR  -- 0  -- 1  -- NR  -- 0  -- 1  -- 0  -- 0  -- 0  -- 0

Cape Dorset  4  -- 8  -- 4 0 10
a

0 46 1 10 0 5  -- 1 0 NR 0 6 0 25  -- NR  -- NR  -- NR  -- 1  -- 2 0 0  -- 0  -- 0

Clyde River 20   -- 0  -- 1  -- 0  -- 0  -- 1  -- 0  -- 0  -- 2  -- NR  -- 1  -- 0  -- NR  -- NR  -- NR  -- 0  -- 0  -- 0  -- 0

Grise Fiord 4  -- 12  -- 11  -- 5  -- 4  -- 2  -- 3  -- 7  -- 5  -- 2  -- 5  -- 4 0 NR  -- 7  -- 2  -- 4  -- NR  -- 0  -- 16
Hall Beach 4 0 109  -- 80 0 NR 1 87 0 40 4 1 1 87 0 66 3 75 4 100  -- 35  -- 33 0 70 0 75f 2 33h 1 107 10 NR 2 92

Igloolik 4 4 80 8 125 10 NR 6 168 12 40 10 NR 14 97 10 NR 12 100 2 184 NR 54 M 74 M 89  -- 141 6 95 4 107  -- NR 0 9

Iqaluit 4  -- 0  -- 27  -- 15b  -- 19  -- 7  -- 1  -- 1  -- NR  -- 10  -- 9  -- 11  -- NR  -- 14  -- 14  -- 14  -- 19  -- 6  -- 1

Kimmirut 4  -- NR  -- NR  -- NR  -- 0  -- 0  -- 4  -- 7 0 4 0 6 0 2  -- NR  -- NR  -- NR  -- 7  -- 0  -- 1  -- 0  -- 2

Pangnirtung 4  -- 16  -- 4  -- 3  -- 15  -- 19c  -- 9  -- 15  -- NR  -- NR  -- 15  -- NR  -- 10 0 NR  -- NR  -- NR  -- 7  -- 0 0 4

Pond Inlet 4  -- 0  -- 0  -- 1  -- 5  -- 3  -- 0  -- 1  -- 0  -- 1  -- 0  -- 0  -- NR  -- NR  -- 3  -- 0  -- NR  -- 0  -- 0

Qikiqtarjuaq 4  -- 3  -- 0  -- 0  -- 0  -- 1  -- 33  -- 1  -- 0 0 NR 0 9  -- 6  -- NR  -- NR  -- 6g  -- 5i  -- 10  -- 0  -- 0

Resolute Bay / Creswell 4  -- 0  -- NR  -- 1  -- 0  -- NR  -- 1  -- 6  -- 4  -- 1  -- 0  -- 1  -- NR  -- 2  -- 3 0 2  -- 2  -- 0  -- 1

Sanikiluaq 10  -- 4  -- NR  -- 1  -- 1  -- 0  -- 15  -- 3  -- NR  -- NR  -- 2  -- NR  -- 0  -- 2  -- 2  -- 2  -- 3  -- 0  -- 0

B. Kivalliq Region

Arviat 4  -- NR  -- 0  -- 2  -- 1  -- NR  -- 3  -- 5  -- NR  -- 1  -- 0  -- 0  -- NR  -- NR 0 0  -- 0  -- 0  -- 0  -- 0

Chesterfeild In. 4  -- NR  -- 0  -- NR  -- 4  -- NR  -- NR  -- 4  -- 3  -- 3  -- 0  -- 2  -- 0  -- NR  -- NR  -- 7  -- 4  -- 0  -- 15

Coral Harbour 60  5 NR  -- 9 0 8 0 1 2 NR 2 28d  -- 10  -- NR 2 15 3 15 NR 4 4 NR 9 6e 8 NR 4 7 3 12 7 15 7 15

Kugaaruk 4  -- 0  -- 0  -- 0  -- 0  -- NR  -- 0  -- NR  -- 3  -- NR  -- 0  -- 6  -- NR  -- NR  -- NR  -- 0  -- 0  -- 0  -- 0

Rankin Inlet 4  -- NR  -- 12  -- NR  -- 7  -- NR  -- 12  -- 2  -- 2  -- 3  -- 13  -- 6 NR 3  -- 6  -- 2  -- 4  -- 6  -- 0  -- 0

Repulse Bay 4  -- 0  -- 0  -- 2  -- 1  -- NR  -- 20  -- NR  -- 3  -- 6  -- 6  -- 12  -- NR  -- 4  -- NR  -- 0  -- 5  -- 0  -- 0

Whale Cove 4  -- NR  -- 0  -- 0  -- 0  -- NR  -- 1  -- NR  -- NR  -- NR  -- 0  -- 0  -- NR  -- NR  -- 0  -- 0  -- 0  -- 0  -- 0

Sub-Total (NSA) 9 232 8 276 10 49 7 361 15 125 16 136 15 247 10 93 17 229 9 386 0 142 4 120 9 200 8 257 12 175 8 283 17 21 9 155

AREA OF EQUAL USE AND OCCUPANCY  §

Salluit 0 NR 0 14  -- 24 0 17  -- 7 0 14 0 11 0 NR 0 NR 0 NR

Total Landed Catch 9 17 229 9 400 0 166 4 137 9 207 8 271 12 186 8 283 17 21 9 155
Legend: 

* DFO compiles information on subsistence walrus harvests by telephone calls to  community Hunters and Trappers Organizations, or the local Government of Nunavut Wildlife Officers.   

¥  

 -- 

Sport hunts were conducted and/or approved in this community

M For two years (2008/09 and 2009/10) the Igloolik HTA implemented a moratorium on walrus sport hunting and tourism.

Sb Subsistence Harvest - 'NR' indicates the community has not reported its subsistence walrus harvest.' pending' indicates that the community has not reported their subsistence walrus harvest to DFO yet.

Value was originally reported with an associated error, and has been replaced with an average value to provide a more precise annual estimate of landings. For example:

a Cape Dorset Subsistence harvest in 1999 was reported as 10 +/- 2; this value was replaced with the average (10).

b Iqaluit Subsistence harvest 1999 was originally reported as 15 +/- 2; this value was replaced with the average (15)

c Pangnirtung Subsistence harvest 2001 was originally reported as 19 +/- 1; this value was replaced with the average (19)

d

e Coral Harbour Subsistence harvest 2009 was originally reported as 5-6; this value was replaced with the average (6).

f Hall Beach Subsistence harvest 2010 was orginally reported as 70-80; the value was replaced with average (75).

g Qikiqtarjuaq Subsistence harvest 2010 was orginally reported as 5-6; the value was replaced with the average (6).

h Hall Beach Subsistence harvest 2011 was originally reported as 30-35;the value was replaced with average (33).

i Qikiqtarjuaq Subsistence harvest 2011 was orginally reported as 4-5; the value was replaced with the average (5).

§ The Nunavik community of Salluit conducts licensed sport hunts within the Area of Equal Use and Occupancy described in S. 40 of the Nunavut Land Claims Agreement.  

Salluit's sport hunts are licenced by the Eastern Arctic Area office. 

2007/08Annual Quota  ¥

see Marine Mammal Regulations (SOR/93-56) S. 6 (1)(c ), S. 6 (2)( c ), and S. 26.

Coral Harbour Subsistence harvest 2002 was originally reported as 25-30; this value was replaced with the average (28).

This community did not, or does not, conduct sport hunts  

1997/98 2004/05 2005/062003/04

Sp
Licensed Sport Hunt - a regulated sport hunt is conducted in some Nunavut communities.  The Nunavut Wildlife Management Board (NWMB) reviews walrus sport hunt applications annually, and transmits its 

approval decisions to DFO.  

2010/111998/99 1999/00 2009/102006/07 2013/14 2014/152012/13

Landed Catch of Walrus (Odobenus rosmarus)  from subsistence harvests and licensed sport hunts conducted in Nunavut between 1997/98 and 2014/15 (the hunting season extends from April 1 - March 31).  Subsistence catch 

values do not include estimated hunting

2011/122000/01 2001/02 2002/03 2008/09

ᐅᐃᒍᖓ 2. ᖃᓄᐃᓕᖓᖕᒪᖔᑦ ᒫᓐᓇᐅᔪᖅ ᒥᐊᓂᖅᓯᔾᔪᑎᓄᑦ ᒪᓕᒐᕆᔭᐅᔪᑦ ᐊᐃᕕᕋᓱᐊᕐᓂᕐᒧᑦ 

ᓄᓇᕗᑦ ᐃᓗᐊᓂ  

ᒥᐊᓂᖅᓯᔾᔪᑎᓄᑦ ᒪᓕᒐᖓ  ᐊᑐᖅᑕᐅᔪᑦ ᐱᖁᔭᕐᔪᐊᑦ ᐊᒻᒪ ᒪᓕᒐᕋᓛᑦ   

ᐊᖑᔭᐅᔪᓐᓇᖅᑐᑦ ᐅᓄᕐᓂᖏᑕ 

ᑭᒡᓕᖓ  

 ᐃᓄᒃ ᐃᒪᐃᒍᓐᓇᖅᐳᖅ, ᐊᔪᓐᖏᔾᔪᑎᖃᖏᓪᓗᓂ, 

ᓚᐃᓴᓐᓯᖃᖏᓪᓗᓂ, ᐃᖃᓗᒐᓱᒍᓐᓇᖅᑐᑦ 

ᓂᕿᒃᓴᕆᓂᐊᖅᑕᒥᓂᒃ, ᐃᓅᖃᑎᒥᓄᑦ ᐅᕝᕙ  ᓘᓐᓃᑦ 

ᓇᓪᓕᐅᓂᖅᓯᐅᖅᑐᖃᑦᑎᓪᓗᒍ ᐱᔭᐅᓂᐊᖅᑐᓂᒃ ᑎᓴᒪᓂᒃ 

(4) ᐊᕐᕌᒍᒧᑦ ᑭᓯᐊᓂᓕ ᓄᓇᓕᓐᓂ ᑰᑕᖃᑉᐸᑦ (ᓴᓪᓖᑦ 

(60), ᓴᓂᑭᓗᐊᖅ (10), ᐃᒃᐱᐊᕐᔪᒃ (10) ᐊᒻᒪᓗ 

ᑲᖏᖅᑐᒑᐱᒃ (20)). (MMR, s. 6 ᐊᒻᒪᓗ 26). 

 ᑕᐃᒪᓕ ᓴᓇᔭᐅᓯᒪᓕᖅᑎᓪᓗᒍ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᐊᕐᕌᒍᑕᒫᑦ ᐆᒪᔪᖅᑕᐅᔪᑦ 

ᐅᖓᑕᐅᔾᔨᒋᐊᖃᖏᑦᑐᑦ ᑲᑎᑦᑐᒋᑦ 

ᐆᒪᔪᖅᑕᐅᔪᓐᓇᖅᑎᑕᐅᔪᓂᑦ ᖁᕝᕙᓯᓐᓂᖓᓂ 

ᓴᖅᑭᖅᑎᑕᐅᓯᒪᔪᓂᑦ ᓇᓗᓇᐃᖅᑕᐅᓯᒪᔪᓂᑦ 

ᐊᐅᓚᑦᑎᕕᐅᔪᒥᑦ. 

ᓇᐅᑦᑎᖅᓱᐊᖃᕐᓂᖅ ᐊᒻᒪᓗ 

ᐅᓂᒃᑳᕐᓂᖅ  

 

 ᐊᖑᓇᓱᓐᓂᕐᒧᑦ ᑐᑭᓯᐅᒪᔾᔪᑎᑦ ᐅᓂᒃᑳᖑᔭᕆᐊᓖᑦ (MMR 

s. 17; ᐃᒪᕐᒥᐅᑕᓕᕆᓂᕐᒧᑦ ᐱᖁᔭᑦ s. 61; ᐊᒻᒪᓗ 

ᑖᓐᓇ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎ s. 

5.7.43):  

 ᑰᑕᒋᔭᐅᔪᖅ ᐃᓱᓕᑕᐅᑉᐸᑦ ᐅᕝᕙᓘᓐᓃᑦ ᑲᑎᑦᑐᒋᑦ 

ᐆᒪᔪᖅᑕᐅᔪᓐᓇᖅᑎᑕᐅᔪᑦ, ᓗᓇᓖᑦ 

ᖃᐅᔨᒃᑲᖅᑕᐅᓂᐊᖅᑐᑦ ᐊᒻᒪ ᐃᖃᓗᒐᓱᓐᓂᖅ 

ᒪᑐᔭᐅᒐᔭᖅᑐᖅ (MMR s. s. 12 ᐊᒻᒪ  26) 

ᓚᐃᓴᓐᓰᑦ  ᒥᓂᔅᑕ ᑐᓂᓯᔪᓐᓇᖅᑐᖅ ᐃᒪᕐᒥᐅᑕᕐᓂᐊᕐᓂᕐᒧᑦ 

ᓚᐃᓴᓐᓯᒥᒃ ᐊᑐᕐᓗᒍ ᒪᓕᒐᖓ (MMR s. 4).  

 ᒥᓂᔅᑕ ᐊᔪᓐᖏᔾᔪᑎᑖᖅᑎᑦᑎᔪᓐᓇᖅᑐᖅ ᐱᓕᕆᓂᐅᔪᓄᑦ 

ᓲᕐᓗ ᓂᕕᖓᑖᓕᖅᓱᐃᓂᕐᒧᑦ (ᖃᖓᑦᑕᖅᑎᑕᐅᓯᒪᔪᒃᑯᑦ 

ᑐᔾᔭᐃᓂᖅ), ᐆᒪᔪᓂᒃ ᖃᐅᔨᓴᖃᑦᑕᓂᖅ, 

ᖃᐅᔨᓴᕈᑎᔅᓴᓂᒃ ᓄᐊᑦᓂᖅ (MMR s. 11). 

ᑭᖑᕐᖓᒍᑦ ᐊᐃᕕᕋᓱᐊᓚᐅᖅᑎᓪᓗᒋᑦ 

ᓂᕕᖓᑖᖅ  

 ᑕᐃᒪᓕ ᐋᖅᑭᒡᑕᐅᓯᒪᑎᓪᓗᒍ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ, ᐃᒪᕐᒥᐅᑕᓕᕆᔨᒃᑯᑦ 

ᑐᓂᓯᔭᕆᐊᖃᖅᐳᑦ ᑭᖑᕐᖓᒍᑦ ᐊᐃᕕᕋᓱᐊᓚᐅᖅᑎᓪᓗᒋᑦ 

ᓂᕕᖓᑖᒥᒃ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᒃᑯᑦ 

ᑎᒥᖁᑎᖓᓐᓄᑦ ᑐᓂᓯᓗᓂ ᐊᒻᒪ/ᐅᕝᕙᓗ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᓐᓄᑦ ᐅᓄᕐᓂᖏᑦ 

ᐊᔾᔨᒋᓗᓂᒋᑦ ᐊᕐᕌᒍᑕᒫᓐ ᐊᐃᕕᖅᑕᐅᓚᐅᖅᑐᑦ 

ᐅᓄᕐᓂᖏᑕ ᐃᓗᐊᓂ ᒥᐊᓂᖅᓯᕕᐅᑉ ᐊᒍᖅᑐᖅᓯᒪᓂᕐᒥᑦ.  

ᑖᒃᑯᐊ ᓂᕕᖓᑖᑦ ᐊᑐᖅᑕᐅᖃᑦᑕᕐᓂᐊᖅᑐᑦ 

ᐊᑭᖃᖏᓪᓗᑎᒃ ᑐᓂᔭᐅᓗᑎᒃ ᐊᓪᓚᕕᓕᕆᔾᔪᑎᓄᖏᓪᓗ 

ᐊᑭᖃᖏᓪᓗᑎᒃ ᐊᒻᒪ ᖃᐅᔨᒪᔭᐅᓂᐊᖅᐳᑦ 

ᓚᐃᓴᓐᓯᐅᖏᑦᑐᑦ ᐊᖑᓇᐅᑎᐅᖏᓐᓂᖏᓐᓂᒃ. 

ᐃᓖᔭᖅᓱᐃᖏᓪᓗᓂ 

ᐊᐃᕕᖃᓱᐊᕐᓂᖅ 

 

 ᐊᖑᓇᓱᒃᑏᑦ ᑐᖁᑦᑎᖃᑦᑕᕐᓗᑎᒃ ᐊᐃᕕᕐᓂᒃ 

ᑕᕝᕙᖓᑲᐅᑎᒋᑦ ᑐᖁᑦᑕᐅᑎᒋᔭᐅᓗᓂ (MMR s. 8). 

 ᑭᓇᑐᐃᓐᓇᖅ ᐸᕝᕕᓴᐃᓂᐊᖏᓚᒪᖅ ᐊᐃᕕᕐᒥᒃ ᑭᓯᐊᓂᓕ 

ᐊᖑᓇᓱᒃᑯᓂ ᐊᐃᕕᕐᓂᒃ (MMR s. 7).  

ᓄᖑᑎᕆᕚᓪᓕᕐᓂᖅ 

ᔭᒐᐃᔭᐅᖃᑦᑕᖅᑐᑦ ᓇᐃᓴᐅᑎᖏᓐᓂᒃ  

 

 ᐊᖑᓇᓱᒃᑏᑦ ᐃᓘᓐᓇᖏᓐᓂᒃ ᐊᖑᓇᓱᒍᑎᓂᒃ 

ᐱᖃᕆᐊᓖᑦ ᐊᐃᕕᖅᑕᒥᓂᒃ ᐱᔪᓐᓇᕐᓂᐊᕋᒥᒃ (MMR s. 

9).  

 ᐊᖑᓇᓱᒃᑏᑦ ᑐᖁᑦᑎᔪᑦ ᐅᕝᕙ  ᓘᓐᓃᑦ ᐃᑭᓖᔪᖅ 

ᐊᐃᕕᕐᒥᒃ ᐱᓇᓱᒋᐊᓖᑦ ᑭᖑᕙᓐᖏᓪᓗᑎᒃ, 

ᕿᒪᐃᑐᐃᓐᓇᕆᐊᖃᖏᓚᖅ ᖁᔭᓈᖅᓯᓗᓂᓘᓐᓃᑦ, 

ᓱᕋᐃᑐᐃᓐᓇᖏᓪᓗᓂᓗ ᓂᕆᔭᔅᓴᐅᔪᒥᒃ ᐊᐃᕕᒥᓂᕐᒥᒃ 

(MMR s. 10). 

 ᐊᖑᓇᓱᒃᑏᑦ ᐊᑐᖃᑦᑕᕆᐊᓖᑦ ᖁᑭᐅᑎᓂᒃ ᐅᕝᕙᓘᓐᓃᖅ 

ᐋᖅᑭᓛᕐᓂᐅᕐᒥᒃ ᐅᑯᓂᖓ ᒪᓕᓪᓗᑎᒃ 

ᐃᓱᒪᔅᓱᖏᔾᔪᑎᓂᒃ: a) ᖁᑭᐅᑦ ᐊᒻᒪᓗ ᓱᓇᒐᐃᑦ 

ᖄᐹᖃᖏᑦᑐᑦ ᓱᒃᑲᓂᖃᑦᑐᑦ 1,500 1 ᓯᑲᓐ 

ᑐᖔᓅᖏᑦᑐᖅ; ᐅᕝᕙᓘᓐᓃᑦ  b) ᖁᑭᐅᑎᐅᑉ 

ᐋᖅᑭᓛᕐᓂᐅᑎᐅᑉ ᓱᓇᒐᖏᑦ 1,500 ᑐᖔᓂᐅᖏᑦᑐᖅ a 

(MMR s. 25).  

ᓂᐅᕐᕈᑎᖃᕐᓂᖅ ᐊᒻᒪᓗ 

ᐊᐅᓚᑎᑦᑎᓂᖅ  

 ᐃᒪᕐᒥᒃ ᐆᒪᔪᐃᑦ ᐊᐅᓚᖅᑎᑕᐅᖃᑦᑕᕐᓂᖏᓐᓄᑦ 

ᐊᔪᓐᖏᔾᔪᑎ ᐱᑕᖃᕆᐊᓕᒃ ᐊᐅᓚᑎᑦᑎᓂᐊᕐᓗᓂ 

ᐊᐃᕕᕐᒥᒃ ᐊᐃᕕᕐᒦᖔᖅᑐᒥᓂᕐᓂᓘᓐᓂᑦ ᐊᓯᐊᓄᑦ 

ᓄᓇᓕᓐᓄᑦ A (MMR s. 16).  

 CITES ᐊᐅᓚᑎᑦᑎᓂᕐᒧᑦ ᐱᔪᓐᓇᐅᑎᒥᒃ ᐱᑕᖃᕆᐊᓕᒃ 

ᐊᐅᓚᑎᑦᑎᓂᐊᕐᓗᓂ ᐊᐃᕕᕐᒦᖓᖅᑐᓂᒃ ᓯᓚᑖᓄᑦ 

ᑲᓇᑕᐅᑉ.  

ᓇᔪᒐᖃᕝᕕᐅᔪᑦ/ᐆᒪᔪᓕᒫᑦ 

ᓇᔪᒐᖃᑎᒌᓐᓂᖏᓐᓂᒃ ᓴᐳᔾᔨᓂᖅ  

 

 ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᔪᐊᑦ s. 35: ᐊᔪᖅᑎᑦᑎᕗᖅ 

ᑭᓇᑐᐃᓐᓇᕐᒥᑦ ᐃᖅᑲᓇᐃᔭᕐᓂᒃᑯᑦ, ᐱᓕᕆᓂᒃᑯᑦ 

ᐅᕝᕙᓘᓐᓃᑦ ᐊᑦᑕᓇᖅᑎᑦᑎᔪᓐᓇᖅᑐᒥᑦ ᐊᐃᕕᕐᒥᑦ 

ᐃᓚᒋᔭᖓ ᑮᓇᐅᔭᓕᐅᕋᓱᓐᓂᒃᑯᑦ, ᐆᒪᔪᕋᓱᑐᐃᓐᓇᓂᒃᑯᑦ 

ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓄᑦ ᐃᖃᓗᓕᕆᓂᕐᒧᑦ, 

ᑭᓯᐊᓂ ᐊᖏᖅᑕᐅᓯᒪᒍᓂ ᒥᓂᔅᑕᒧᑦ.   

ᐅᐃᒍᖓ 3.  ᐆᒃᑐᕋᐅᑎᓕᐊᖅ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᓂᕐᒧᑦ ᐊᑐᐊᒐᖅ ᓄᓇᕗᑦ ᐃᓗᐊᓂ 

 

A. ᑕᐃᒪᓕ ᓴᓇᓯᒪᑎᓪᓗᒋᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᓂᒃ ᐊᐃᕕᕐᓄᑦ ᐊᒡᒍᖅᑐᖅᓯᒪᓂᖏᑎᒍᑦ 

ᐅᕝᕙᓘᓐᓃᑦ ᐅᓄᕐᓂᖏᑎᒍᑦ 

 

ᑕᐃᒪᓕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᓴᓇᓯᒪᑎᓪᓗᒋᑦ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐊᐃᕕᕐᓄᑦ ᐊᒡᒍᖅᑐᖅᓯᒪᓂᖏᑎᒍᑦ ᐅᓄᕐᓂᖏᑎᒍᓪᓘᓐᓃᑦ 

ᐊᑐᕐᓗᑎᒃ ᓄᓇᕗᑦ ᐃᓗᐊᓂ, ᐆᒪᔪᕈᓐᓇᖅᑕᒥᓂᒃ ᑐᓂᓯᓂᕐᒧᑦ ᒪᓕᒐᐃᑦ ᓄᓇᕗᒥ ᓄᓇᑖᕈᑎᓄᑦ 

ᐊᖏᖃᑎᒌᒍᑎᖏᓐᓃᑦᑐᑦ ᐊᑐᖅᑕᐅᔭᕆᐊᖃᖅᐳᑦ ᐃᓚᐃᓐᓇᕆᒐᓗᐊᖅᐸᒍ, ᐊᑕᖏᕋᓗᐊᖅᐸᓘᓐᓃᑦ ᐱᔭᐅᓂᐊᖅᑐᑦ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ ᑕᑯᕚᒃᓴᓄᑦ ᐊᐃᕕᒐᒃᓴᓄᑦ ᐊᑐᖅᑕᐅᓂᐊᖅᑐᑦ. 

 

ᐊᕐᕌᒍᐊᓂ 2013, ᒥᓂᔅᑕᖓᑦ ᐃᒪᕐᒥᐅᑕᓕᕆᔨᒃᑯᑦ ᐊᖏᖅᓯᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 

ᐃᓱᒪᓕᐅᕈᑎᖓᓐᓂᒃ ᓴᓇᖁᓪᓗᒋᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᓐᓄᑦ ᕿᓚᓗᒐᕐᓄᑦ ᖃᑯᖅᑕᓄᑦ, 

ᐊᓪᓚᓐᖑᐊᓄᑦ ᐊᒻᒪᓗ ᐊᐃᕕᕐᓄᑦ ᓄᓇᕗᑦ ᐃᓗᐊᓂ ᐊᔾᔨᖃᖁᓪᓗᒋᑦ ᐅᓄᕐᓂᕆᔭᖏᑦ ᑭᒡᓕᖏᑕ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑕ ᓴᓇᔭᐅᓯᒪᔪᑦ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓯᒪᑎᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ.   

 

ᒪᓕᒡᓗᒍ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ, ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖏᑦ ᐊᒻᒪᓗ ᐊᒡᒍᖅᑐᖅᓯᒪᓂᕐᒥ 

ᐆᒪᔪᓕᕆᓂᕐᒧᑦ ᑎᒥᖏᑦ ᑲᒪᒋᔭᖃᖅᑐᑦ ᑐᓂᓯᐅᖅᑲᐃᓂᕐᒥᒃ ᓄᓇᓕᖕᓂ ᐊᒻᒪᓗ ᐊᒡᒍᖅᑐᖅᓯᒪᓂᕐᒥ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ ᐊᖑᓇᓱᒐᒃᓴᖏᓐᓂᒃ ᐃᓄᖁᑎᖏᑕ ᐊᒻᒪᓗ ᑐᓂᓯᖃᑦᑕᕐᓂᕐᒥᒃ 

ᓄᓇᑖᖃᑕᐅᓯᒪᖏᑦᑐᑦ ᐊᖑᓇᓱᒐᒃᓴᖏᓐᓂᒃ (ᓲᕐᓗ ᑕᑯᕚᒃᓴᓂᒃ ᐊᐃᕕᒐᒃᓴᓂᒃ) (s. 5.7.3 ᐊᒻᒪᓗ 5.7.6).  

 

ᐊᖑᓇᓱᒍᓐᓇᕐᓂᕐᒧᑦ ᑐᓂᓯᓂᖅ ᒪᓕᒡᓗᒍ 5.7.34 (b) ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᐊᑐᖅᑕᐅᓪᓗᑎᒃ 

ᐊᖏᖅᓯᖃᑦᑕᖅᑐᑦ ᑕᑯᕚᒃᓴᓂᒃ ᐊᐃᕕᕋᓱᐊᕐᓂᐊᖅᑐᓂᒃ ᐊᔪᓐᖏᑎᑕᐅᔪᑦ ᒪᓕᒡᓗᒋᑦ ᐱᖁᔭᐃᑦ ᐊᑐᖅᑕᐅᕙᒃᑐᑦ.  

ᐅᖓᑖᓄᐊᓚᐅᓐᖏᑐᐊᖅᐸᑦ ᐊᖅᑭᒡᑕᐅᓯᒪᔪᖅ ᐅᓄᕐᓂᕆᔭᖏᑦ ᐊᕐᕌᒍᑕᒫᓐ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖏᓐᓂᑦ ᑕᐃᑲᓐᖓᑦ ᓇᓗᓇᐃᖅᑕᐅᓯᒪᔪᒥᑦ ᒥᐊᓂᖅᓯᕕᐅᔪᒥᑦ ᐱᔭᐅᔪᒃᓴᓄᑦ ᐅᖓᑖᓄᐊᖏᓪᓗᒋᑦ. 

 

ᐊᑖᒍᑦ ᓈᓴᐅᑎᖏᑕ 5 ᐊᒻᒪᓗ 6 ᐃᒪᕐᒥᐅᑕᓕᕆᓂᕐᒧᑦ ᒪᓕᒐᕋᓛᖏᓐᓂ, ᐅᖃᖅᓯᒪᕗᖅ ᑭᓇᑐᐃᓐᓇᖅ 

ᐊᓪᓚᐅᖏᑦᑐᖅ, ᐃᓄᓪᓚᕆᐅᖏᑦᑐᖅ, ᐅᕝᕙᓘᓐᓃᑦ ᓄᓇᑖᖃᑕᐅᓯᒪᖏᑦᑐᖅ, ᐊᖑᓇᓱᒍᓐᓇᓐᖏᓚᖅ ᐊᐃᕕᕐᒥᒃ 

ᑭᓯᐊᓂ ᐱᔪᓐᓇᐅᑎᖃᕐᓗᓂ ᓚᐃᓴᓐᓯᒥᒃ. 

 

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑐᓂᓯᔪᒪᓐᓂᖅᐸᑕ ᐊᖑᔭᒃᓴᒥᒃ ᐃᓚᖓᓂᒃ ᐅᕝᕙᓘᓐᓃᑦ ᐃᓘᓐᓇᖏᓐᓂᒃ ᐊᖑᔭᒃᓴᑦ 

ᓄᓇᓕᖕᓄᑦ ᐱᔭᒃᓴᐅᔪᑦ ᐊᑖᒍᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑕ/ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 

ᐆᒪᔪᕈᓐᓇᑕᖏᑕ ᑭᒡᓕᖏᓐᓂᑦ ᐊᐃᕕᒐᒃᓴᖅᑖᕐᓗᑎᒃ ᑕᑯᕚᒃᓴᓂᒃ, ᐅᑯᐊ ᐃᖏᕐᕋᓂᐅᔪᑦ ᐊᑐᖅᑕᐅᖃᑦᑕᕐᓂᐊᖅᑐᑦ 

ᐱᒐᓱᐊᖅᑎᓪᓗᒋᑦ ᐊᑐᖅᑎᒥᒃ ᐃᒪᕐᒥᐅᑕᕐᒥᒃ ᐊᖑᓇᓱᖕᓂᕐᒧᑦ ᓚᐃᓴᓐᓯᒥᒃ ᑐᓂᔭᐅᕙᒃᑐᒥᒃ ᓯᕗᕐᖓᒍᑦ 

ᐊᐃᕝᕕᐊᓚᐅᖅᑳᖅᑎᓐᓇᒋᑦ. 

 

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ ᐃᒪᐃᓕᐅᕐᓂᐊᖅᐳᑦ: 

1. ᑎᑎᕋᖅᑕᐅᑦᑎᐊᕐᓗᑎᒃ ᐊᒻᒪᓗ ᑐᓂᔭᐅᓗᑎᒃ  ᑕᑯᕚᒃᓴᓂᒃ ᐊᖑᓇᓱᒍᔾᔨᓂᕐᒧᑦ ᑐᒃᓯᕋᐅᑎᑦ 

ᐃᒪᕐᒥᐅᑕᓕᕆᔨᒃᑯᓐᓄᑦ:  

 

2. ᐱᔭᐅᓚᐅᖅᑎᓪᓗᒋᑦ ᑎᑎᕋᖅᓯᒪᔪᖁᑎᑦ ᐊᒻᒪ ᐊᑭᓕᕆᐊᓕᒃ ᐊᑭᓕᖅᑕᐅᓚᐅᖅᑎᓪᓗᒍ, ᒥᓂᔅᑕᖓᑦ 

ᐃᒪᕐᒥᐅᑕᓕᕆᔨᒃᑯᑦ ᐱᔪᒪᒍᓂ ᑐᓂᓯᔪᓐᓇᖅᑐᖅ ᐃᒪᕐᒥᐅᑕᕐᓂᐊᕈᑎᒃᓴᒥᒃ ᓚᐃᓴᓐᓯᒥᒃ ᐊᐃᕝᕕᐊᕈᑕᐅᓂᐊᕐᒪᑦ 

ᒪᓕᒡᓗᒍ ᓈᓴᐅᑎᖓ 4(1) ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖏᓐᓂ. 

3. ᒪᓕᒐᓕᒫᓐ ᓇᓗᓇᐃᖅᑕᐅᓯᒪᔪᑦ ᐃᓗᐊᓂ ᐃᒪᕐᒥᐅᑕᕐᓂᐊᕈᑎᒃᓴᐅᑉ ᓚᐃᓴᓐᓯᖓᓂ ᒪᓕᒃᑕᐅᔭᕆᐊᖃᖅᐳᑦ 

ᑕᑯᕚᒃᓴᒥᒃ ᐊᐃᕝᕕᐊᕐᓂᐊᖅᑐᒧᑦ (ᑕᑯᕚᒃᓴᒥᒃ ᐊᖑᓇᓱᒃᑎᒧᑦ).  ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖏᑦ 

ᐱᖃᓯᐅᔾᔨᓯᒪᕗᑦ ᒪᓕᒐᖃᖅᑎᑕᐅᓪᓗᑎᒃ ᐊᖑᓇᓱᖕᓂᖅ, ᓄᒃᑕᕐᓂᖓᑦ, ᐊᒻᒪᓗ ᓂᐅᕐᕈᑕᐅᓂᒃᓴᖏᑦ ᐊᐃᕕᐅᑉ 

ᑭᓱᑯᑦᑎᖏᑦ.  ᑖᒃᑯᐊ ᒪᓕᒐᐃᑦ ᐱᖃᓯᐅᔾᔨᓯᒪᒋᕗᑦ ᐊᖑᓇᓱᒃᑎ ᐅᓂᒃᑳᓕᐅᖁᓪᓗᒍ ᐊᐃᕝᕕᐊᓚᐅᖅᑎᓪᓗᒋᑦ, 

ᓄᐊᑦᑎᖁᓪᓗᒍᓗ ᖃᐅᔨᓴᒐᒃᓴᓂᒃ ᐃᓚᓐᖓᖅᑎᕆᓗᓂ, ᐊᖑᓇᓱᒡᓗᓂᓗ ᐊᑐᕐᓗᑎᒃ ᑐᖁᑦᑎᓴᕋᐃᑦᑐᒥᒃ 

ᐊᐃᕕᕐᒥᒃ, ᐊᒻᒪᓗ ᑐᖁᒃᐸᑦ ᐊᐃᕕᖅᑕᐅᔪᖅ ᑎᒍᓯᔾᔪᑎᖃᑦᑎᐊᕐᓗᓂ ᐅᕝᕙᓘᓐᓃᑦ ᐃᑭᓕᖅᓯᒪᑎᓪᓗᒍ 

ᑐᖁᑕᐅᑦᓴᐅᑎᒋᓗᓂ ᐊᒻᒪ ᓱᓇᒃᑯᑖᖃᐅᑦᑎᐊᕐᓗᓂ ᑭᕕᔨᔾᔭᐃᒃᑯᑎᒃᓴᓂᒃ ᑎᒍᓯᔾᔪᑎᒃᓴᓂᒃ ᐊᐃᕕᖅᑕᖓᓄᑦ.  

ᐱᖁᔭᖃᖅᐳᑦ ᐃᒃᓯᓐᓇᐃᔭᕆᐊᖃᓐᖏᓚᑦ, ᐃᒋᑦᑎᑐᐃᓐᓇᕆᐊᖃᓐᖏᓚᑦ ᓂᕆᔭᒃᓴᐅᓂᖏᓐᓂᒃ ᐊᐃᕕᑦ. 

 

4. ᒪᓕᒃᑕᐅᔭᕆᐊᖃᕐᒥᔪᑦ ᑕᑯᕚᒃᓴᒥᒃ ᐊᐃᕝᕕᐊᖅᑐᒧᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᐊᖑᓇᓱᖕᓂᕐᒧᑦ 

ᒪᓕᒐᖏᑦ ᒪᓕᒐᖃᖅᐸᑕ. 

 

5. ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᖓᑦ ᐊᐃᕕᕐᒥᒃ ᐅᕝᕙᓘᓐᓃᑦ  ᐊᐃᕕᐅᑉ ᑭᓱᑯᑦᑎᖏᓐᓂᒃ 

ᐊᐅᓪᓚᐅᔾᔨᓂᐊᖅᑎᓪᓗᒋᑦ ᓚᐃᓴᓐᓯᖃᕆᐊᖃᖅᑎᑦᑎᕗᑦ , ᐊᐅᓪᓚᐅᔾᔭᐅᓂᐊᖅᑎᓪᓗᒋᑦ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖏᑕ ᐊᑯᕐᖓᓐᓂ (MMR s. 16(1)). ᐊᐅᓪᓚᐅᔾᔨᔪᓐᓇᐅᑎᑦ ᓚᐃᓴᓐᓯᑦ ᐊᑭᖃᖏᑦᑐᑦ 

ᐱᔭᐅᔪᓐᓇᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᓄᓇᓕᖕᓂ ᐆᒪᔪᓕᕆᓂᕐᒧᑦ ᑎᑎᕋᕐᕕᖓᓐᓂᑦ. 

 

6. ᑭᓇᑐᐃᓐᓇᖅ ᐊᐅᓪᓚᐅᔾᔨᔪᒪᔪᖅ ᐊᐃᕕᐅᑉ ᑭᓱᑯᑦᑎᕕᓂᖏᓐᓂᒃ ᐅᕝᕙᓘᓐᓃᑦ ᑲᓇᑕᒥᓐᖔᖅᐸᑦ  

ᐱᔭᕆᐊᖃᖅᑐᖅ ᐊᐅᓪᓚᐅᔾᔨᔪᓐᓇᐅᑎᒧᑦ ᐱᔪᓐᓇᐅᑎᒥᒃ ᑲᓇᑕᒥᐅᑦ ᑲᑎᒪᔨᖃᓛᖏᓐᓂᑦ 

ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᐊᐅᓚᑦᑎᔨᖏᓐᓂᑦ (CITES ᑯᓐᓂᑦ).   ᐱᔪᓐᓇᐅᑎᑦ ᐊᑯᓂᑲᓪᒪᒃ 

ᐱᔭᐅᓇᓱᒃᐸᒃᐳᑦ.  ᑐᓴᕆᐊᒃᑲᓐᓂᕈᒪᒍᕕᑦ, ᑐᓴᖅᑎᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᑎᑎᕋᕐᕕᖓᑦ CITES-ᑯᓐᓂᑦ 

ᐱᔪᓐᓇᐅᑎᒥᒃ ᐱᔪᒪᓗᑎᒃ ᐅᖄᓚᔪᓐᓇᖅᐳᑎᑦ ᐅᕗᖓ: (888) 641-6464. 

B. ᑕᐃᒪᓕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓ ᓱᓕ ᐋᖅᑭᒡᑕᐅᓚᐅᖏᑎᓪᓗᒍ ᐊᑐᖅᑕᐅᖓᔭᖅᑐᑦ 

ᐊᐃᕕᑦ ᐊᒡᒍᖅᑐᖅᓯᒪᓂᖏᓐᓄᑦ ᐅᕝᕙᓘᓐᓂᑦ ᐅᓄᕐᓂᖏᓐᓄᑦ ᑲᑎᓪᓗᒋᑦ 

 

ᐊᕐᕌᒍᑕᒫᓐ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓇᑦᑎᖃᑦᑕᖅᑐᑦ ᑐᒃᓯᕋᐅᑎᓕᐅᖁᔨᓪᓗᑎᒃ (ᑐᒃᓯᕋᐅᑎᓂᒃ 

ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᔪᒪᓂᕐᒧᑦ) ᓄᓇᓕᖕᓂᑦ ᐊᒻᒪ ᑭᓇᒃᑯᑐᐃᓐᓇᕐᓂᒃ ᐃᓇᑦᑎᖃᑦᑕᖅᑐᑦ ᑕᑯᕚᒃᓴᓂᒃ 

ᐊᐃᕝᕕᐊᖅᑎᑦᓯᓂᕐᒧᑦ ᑐᒃᓯᕋᐅᑎᓕᐅᖁᓪᓗᒋᑦ.  ᑖᒃᑯᐊ ᑐᒃᓯᕋᐅᑎᑦ ᕿᒥᕐᕈᓇᒃᑕᐅᖃᑦᑕᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ ᒪᓕᒃᑕᐅᓪᓗᑎᒃ ᐊᑐᐊᕆᔭᐅᑲᐃᓐᓇᖅᑐᑦ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᓂᕐᒧᑦ.  ᐃᓱᒪᓕᐅᕈᑎᖏᑦ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑐᓂᔭᐅᖃᑦᑕᖅᑐᑦ ᒥᓂᔅᑕᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ.  ᐊᖏᖅᑕᐅᒃᐸᑕ, 

ᐊᑭᓕᕆᐊᓕᖕᓂᒃ ᐊᑭᓖᓚᐅᕐᓗᑎᒃ, ᒥᓂᔅᑕ ᑐᓂᓯᒐᔭᖅᑐᖅ ᑐᒃᓯᕋᓚᐅᖅᑐᒧᑦ ᐃᒪᕐᒥᐅᑕᕐᓂᐊᕈᑎᒃᓴᒧᑦ ᓚᐃᓴᓐᓯᒥᒃ 

ᐊᑐᕐᓗᒍ ᓈᓴᐅᑎᖓ 4(1) ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖏᓐᓂ.  ᐃᖏᕐᕋᓂᐅᔪᖅ ᐊᑐᖅᑕᐅᖃᑦᑕᖅᑐᖅ ᐊᓪᓕᕐᓂ 

ᓇᓗᓇᐃᖅᑕᐅᓯᒪᕗᑦ: 

 

1. ᑐᒃᓯᕋᐅᑎ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᔪᒪᓗᓂ: 

ᐅᑭᐊᒃᓵᑕᒫᓐ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᖏᑦ ᐃᓇᑦᑎᖃᑦᑕᖅᑐᑦ ᑐᒃᓯᕋᐅᑎᓕᐅᖁᔨᓪᓗᑎᒃ ᑭᓇᒃᑯᑐᐃᓐᓇᕐᓂᒃ 

ᐊᒻᒪᓗ ᓄᓇᓕᐅᔪᓂᒃ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᔪᒪᔪᓄᑦ ᐊᕐᕌᒍᓐᖑᖅᐸᑦ (ᐄᑉᐳ 1-ᒫᔾᔨ 31). ᑐᒃᓯᕋᐅᑎᑦ 

ᑐᓂᔭᐅᔭᕆᐊᖃᖅᑐᑦ ᑎᑎᕋᕆᐊᓕᑦ ᑎᑎᕋᕇᖅᓯᒪᑦᑎᐊᕐᓗᑎᒃ ᑕᐃᔭᐅᔪᒥ “ᑐᒃᓯᕋᐅᑎ ᑕᑯᕚᒃᓴᒥᒃ 

ᐊᐃᕝᕕᐊᖅᑎᑦᑎᔪᒪᓂᕐᒧᑦ” ᑎᑎᕋᕆᐊᓕᒃ ᐱᖃᓯᐅᔾᔨᓯᒪᔪᑦ ᑐᓴᒐᒃᓴᓂᒃ ᐊᐃᕝᕕᐊᖅᑎᑦᑎᓂᕐᒧᑦ ᐸᕐᓇᐅᑎᓂᒃ, 

ᐊᐅᓪᓚᐅᔾᔨᔨᐅᑉ ᑐᓴᒐᒃᓴᖏᓐᓂᒃ, ᐊᑦᑕᓇᔾᔭᐃᖅᓯᒪᕐᓂᒧᑦ ᐸᕐᓇᐅᑎᖏᓐᓂᒃ, ᐊᒻᒪᓗ ᑕᑯᒃᓴᐅᑎᑦᑎᓗᑎᒃ 

ᐃᑲᔪᖅᑐᖅᑕᐅᓯᒪᓂᖏᓐᓂᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᑦ. 

 

2. ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᕿᒥᕐᕈᓂᖏᑦ ᑐᒃᓯᕋᐅᑎᓂᒃ: 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᕿᒥᕐᕈᓇᖃᑦᑕᖅᑐᑦ ᑐᒃᓯᕋᐅᑎᓕᐊᓂᒃ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᓂᕐᒧᑦ 

ᖃᐅᔨᓴᖅᑕᐅᓪᓗᑎᒃ ᒪᓕᑦᑎᐊᖃᓗᐊᕐᒪᖔᑕ ᐊᑐᐊᒐᖏᓐᓂᒃ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᕐᓂᒧᑦ.  ᑖᒃᑯᐊ ᐊᑐᐊᒐᐃᑦ 

ᐃᓱᒪᒃᓴᖅᓯᐅᕈᑎᖃᖅᐳᑦ ᐱᐅᖅᓱᐊᕐᓂᕐᒧᑦ ᐃᓱᒫᓗᒍᑕᐅᔪᓂᒃ, ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ, ᐃᓖᔭᖅᓱᐃᖏᓪᓗᑎᒃ ᐊᖑᓇᓱᒡᓗᑎᒃ ᐊᒻᒪᓗ ᐃᒃᓯᓐᓇᐃᖏᓪᓗᑎᒃ, ᐊᒻᒪᓗ ᓯᕕᑐᔪᒧᑦ 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ, ᐃᓅᓯᕐᒧᑦ ᐊᒻᒪᓗ ᐃᓕᖅᑯᓯᕐᒧᑦ ᐊᒃᑐᐊᓂᖃᖅᑐᑦ ᐱᔭᐅᔪᒪᔪᑦ ᐊᖑᓇᓱᒃᑎᓄᑦ, 

ᐃᓱᒪᓕᐅᕋᓱᐊᖅᑎᓪᓗᒋᑦ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᔪᒪᔪᑦ ᐱᓪᓗᒋᑦ. 

 

3. ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐊᖏᑦ ᑐᓂᔭᐅᕙᒃᑐᑦ ᐃᒪᕐᒥᐅᑕᓕᕆᔨᒃᑯᓐᓄᑦ: 

ᐃᓱᒪᓕᐅᕈᑎᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᒃᑐᐊᓂᖃᖅᑐᑦ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᓂᕐᒧᑦ 

ᑐᓂᔭᐅᖃᑦᑕᖅᑐᑦ ᒥᓂᔅᑕᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ ᒪᓕᒃᑕᐅᓪᓗᑎᒃ ᓄᓇᕗᒥ ᓄᓇᑖᖁᑎᓄᑦ ᐊᖏᖃᑎᒌᒍᑎᑦ. 

ᖄᒃᑲᓐᓂᐊᒍᑦ ᒪᓕᒐᖃᖅᑎᑕᕙᖕᒥᔪᑦ ᑕᐃᒪᓐᓇ ᐃᓱᒪᓕᐅᕐᓂᖅᐸᑕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, 

ᐊᐃᕝᕕᒐᒃᓴᒥᒃ ᑐᓂᓯᖃᑦᑕᖅᑐᑦ ᐊᑐᓂ ᑕᑯᕚᒃᓴᓄᑦ ᐊᐃᕕᖅᑕᐅᓂᐊᖅᑐᓄᑦ ᑎᑎᕋᖅᓯᒪᔪᑎᒎᖃᑦᑕᖅᑐᑦ ᐊᒻᒪ ᑖᓐᓇ 

ᑕᑯᕚᒃᓴᒥᒃ ᐊᐃᕝᕕᐊᖅᑎᑦᑎᔪᒪᔪᖅ ᑎᑎᕋᖅᓯᒪᔪᓂᒃ ᐃᑲᔪᖅᑐᐃᓯᒪᔪᓂᒃ ᐱᓗᓂ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖓᓐᓂᑦ. 

 

4. ᐃᒪᕐᒥᐅᑕᓕᕆᔨᒃᑯᑦ ᕿᒥᕐᕈᓂᖓ: 

ᐃᓱᒪᓕᐅᕈᑎᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑐᓂᔭᐅᖃᑦᑕᖅᑐᑦ ᒥᓂᔅᑕᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ 

ᕿᒥᕐᕈᓇᒃᑕᐅᓂᐊᕐᒪᑦ.  ᐊᖏᖅᑕᐅᒃᐸᑦ, ᐃᒪᕐᒥᐅᑕᓕᕆᔨᒃᑯᑦ ᑐᓴᖅᑎᑦᑎᓂᐊᖅᑐᑦ ᑐᒃᓯᕋᐅᑎᓕᐅᖅᓯᒪᔪᒧᑦ.  

ᑐᓂᔭᐅᓚᐅᖅᑎᓪᓗᒍ ᑎᑎᕋᖅᓯᒪᔪᓂᒃ “ᐊᖑᑕᒃᓴᒥᒃ ᑐᓂᓯᓂᕐᒧᑦ ᑎᑎᖅᑲᖁᑎᐅᔪᒥᒃ”, “ᐊᖑᓇᓱᒃᑎᐅᓪᓗ 

ᑐᓴᒐᒃᓴᖁᑎᖏᓐᓄᑦ ᑎᑎᕋᖅᓯᒪᔪᑦ”, ᐊᒻᒪᓗ ᐊᑭᓕᕆᐊᖃᖅᑐᖅ ᐊᑭᓕᖅᑕᐅᓚᐅᖅᑎᓪᓗᒍ, ᒥᓂᔅᑕᖓᑦ 

ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓕᕋᔭᖅᑐᖅ ᐃᒪᕐᒥᐅᑕᕐᓂᐊᕈᑎᒧᑦ ᓚᐃᓴᓐᓯᒥᒃ ᐊᐃᕝᕕᐊᕈᑕᐅᓂᐊᕐᒪᑦ ᒪᓕᒡᓗᒍ 4(1) 

ᐃᒪᕐᒥᐅᑕᓕᕆᓂᕐᒧᑦ ᒪᓕᒐᐃᑦ. 

 



 

 

43 

 

 

 

 

5. ᐃᒪᕐᒥᐅᑕᕐᓂᐊᕐᓂᕐᒧᑦ ᓚᐃᓴᓐᓯ: 

ᐃᓘᓐᓇᖏᑦ ᒪᓕᒐᐃᑦ ᓇᓗᓇᐃᖅᑕᐅᓯᒪᔪᑦ ᐃᒪᕐᒥᐅᑕᕐᓂᐊᕐᓂᕐᒧᑦ ᓚᐃᓴᓐᓯᖏᓐᓃᑦᑐᑦ 

ᒪᓕᒃᑕᐅᔪᐃᓐᓇᐅᔭᕆᐊᖃᖅᐳᑦ.  ᒪᓕᒐᖃᖅᑎᑦᑎᔪᑦ ᐅᑯᓂᖓ: ᓇᓂ ᐊᒻᒪᓗ ᖃᖓ ᐊᐃᕝᕕᐊᕐᓂᐅᔪᖅ 

ᐊᖏᖅᑕᐅᓯᒪᖕᒪᖔᑦ, ᑭᓇ ᐊᐃᕝᕕᐊᖅᑎᑕᐅᖕᒪᖔᑦ, ᓇᓂᕐᒥᐅᑕᐅᖕᒪᖔᑦ, ᑰᑕᐃᑦ, ᖃᓄᐃᑦᑐᓂᒡᓗ ᓱᒋᐅᑎᓂᒃ 

ᐊᖑᓇᓱᒍᑎᓂᒃ ᐊᑐᕐᒪᖔᑦ, ᐊᒻᓗ ᒪᓕᒐᖏᓐᓂᒃ ᐊᖑᓇᓱᖕᓂᕐᒧᑦ, ᓲᕐᓗ ᐅᓂᒃᑳᓕᐅᕆᐊᖃᕐᓂᖅ ᐃᓘᓐᓇᖏᓐᓂᒃ 

ᐊᐃᕕᕋᓱᐊᕐᓂᒧᑦ ᐊᑐᖅᑕᐅᔪᓂᒃ ᓄᓇᓕᖕᓂ ᐃᒪᕐᒥᐅᑕᓕᕆᔨᒃᑯᑦ ᑎᑎᕋᕐᕕᖓᓐᓄᑦ, ᖃᓄᐃᑦᑐᓂᒃ 

ᖁᑭᐅᑎᖃᕆᐊᖃᕐᒪᖔᑕ, ᖃᑦᓯᐊᖅᑎᓗ ᖁᑭᕆᐊᕆᖃᐊᖃᕐᒪᖔᑕ, ᐊᒻᒪᓗ ᐃᓚᓐᖓᖅᑎᕆᓂᕐᒧᑦ ᖃᐅᔨᓴᒐᒃᓴᓂᒃ 

ᒪᓕᒐᖏᑦ ᓇᓗᓇᐃᖅᑕᐅᓯᒪᓪᓗᑎᒃ. 

 

6. ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᒪᓕᖓᕋᓛᖃᖅᐸᑕ ᐊᑐᖅᑕᐅᔭᕆᐊᖃᖅᑐᑦ ᑕᑯᕚᒃᓴᓂᒃ ᐊᐃᕝᕕᐊᖅᑐᓄᑦ. 

 

7. ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᖓᓐᓂ ᐃᒪᕐᒥᐅᑕᐅᑉ ᑭᓱᑯᑦᑎᕕᓂᖏᓐᓂᒃ ᐊᐅᓪᓚᐅᔾᔨᓂᐊᕈᓂ 

ᓚᐃᓴᓐᓯᖃᕆᐊᖃᖅᑐᑦ ᐊᐃᕕᐅᑉ ᑭᓱᑯᑦᑎᐊᓂᒃ ᐊᐅᓪᓚᐅᔾᔨᓂᐊᕈᑎᒃ ᑲᓇᑕᐅᑉ ᓄᓇᖁᑎᖓᑕ ᐃᓗᐊᓄᑦ 

(ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖏᑦ 16(1)).  ᐊᑭᖃᖏᑦᑐᑦ ᓚᐃᓴᓐᓯᑦ ᐊᑐᐃᓐᓇᐅᔪᑦ ᐃᒪᕐᒥᐅᑕᓕᕆᔨᒃᑯᑦ 

ᑎᑎᕋᕐᕕᖓᓐᓂᑦ ᐅᕝᕙᓘᓐᓂᑦ ᓄᓇᓕᖕᓂ ᐆᒪᔪᕐᓂᐊᖅᑎᑦ ᑎᑎᕋᕐᕕᖏᓐᓂᑦ. 

 

8. ᑭᓇᑐᐃᓐᓇᖅ ᐊᐅᓪᓚᐅᔾᔨᔪᒪᔪᖅ ᐊᐃᕕᐅᑉ ᑭᓱᑯᑦᑎᕕᓂᖏᓐᓂᒃ ᐅᕝᕙᓘᓐᓃᑦ ᑲᓇᑕᒥᓐᖔᖅᐸᑦ ᐱᔭᕆᐊᖃᖅᑐᖅ 

ᐊᐅᓪᓚᐅᔾᔨᔪᓐᓇᐅᑎᒧᑦ ᐱᔪᓐᓇᐅᑎᒥᒃ ᑲᓇᑕᒥᐅᑦ ᑲᑎᒪᔨᖃᓛᖏᓐᓂᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ 

ᐊᐅᓚᑦᑎᔨᖏᓐᓂᑦ (CITES ᑯᓐᓂᑦ).   ᐱᔪᓐᓇᐅᑎᑦ ᐊᑯᓂᑲᓪᓚᒃ ᐱᔭᐅᓇᓱᒃᐸᒃᐳᑦ.  ᑐᓴᕆᐊᒃᑲᓐᓂᕈᒪᒍᕕᑦ, 

ᑐᓴᖅᑎᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᑎᑎᕋᕐᕕᖓᑦ CITES-ᑯᓐᓂᑦ ᐱᔪᓐᓇᐅᑎᒥᒃ ᐱᔪᒪᓗᑎᒃ ᐅᖄᓚᔪᓐᓇᖅᐳᑎᑦ 

ᐅᕗᖓ: (888) 641-6464. 

 

 

 

 

 

 

 


